
Jit'oon Naya Ntyja 'Naan'
Jesucristo Na Tji Lucas

Ntyjana sijnda' Lucas na tji jon jii'oon naya

110" ta Tedfilo na njon jndyi condui 'u', man-
cya ts'on njan nnon'. Majndye nn'an jndé tji-
han jii'oon ntyja 'maan' Jesus. Joo jii'oon'fieen
chuhan' man na jndé tui quii' nt'an na ma-
jnda' na mayuu'han'. 2 Nque nn'an na tojnty'ia
ndééhan tsofi'en 'man na tui ntyja 'maan' Jesus
na cotye'ntjon nan'fieen nnon Tyo'ts'on ntyja
'naan' jii'oon naya 'maan' jon, joohan jndé tjihan
jii'oon'fieen najndé ty'én clientahan'. 3Ndo' mantyi
nco, s'aahan' ts'on na ntsinch'u ja jii'oonvahin na
ntsijnan'han', xeng'e mantyi ja chen chen jndé
jnt'ué tsofi'en na jndé tui ntyja 'naan' Jesus xjen
na tye'han'. 4 Nnda' mats'a cha' nctiaa' tson' na
joo jii'oon na jndé tonan'man nn'an nnon', con-
duihan' jii'oon na mayuu'.

Siquindyii dngel ntyja 'naan' na nndui Juan

> Joo ndyu Xxjen na tom'aan Herodes
tsanm'aants'ian t'man ndyuaa Judea, tom'aan
nciii tyee clienta nn'an judios na jndyu Zacarias.
Totsixuan jon ts'ian yo tmaan' ntyee na jndyuhan'
Abias. Scuu' jon jndyu Isabel. Juu juu tonduihin
tsjan 'maan' Aarén na jndyocahan'. 6 Ndo' nquii
Zacarias yo scuu' jon, ncha' vehan tonduihan
nn'an jndyoyuhan na tonnon Tyo'ts'on,
tota'nguee'han tsofi'en jii'oon na tquen Tyo'ts'on

na ico'xenhan', tajnan'tjahan ndééhan'. 7 Majo'
nan'fieen, tandahan ng'e Isabel ts'an ntue'hin,
ndo' ncha' vehan jndé tquehan.

8 Nciiii jon, nque ntyee tmaan' juu Abias'fieen,
tentyja Xjen na ntyentjonhan nnon Tyo'ts'on
quii' vats'on t'man Jerusalén. Ndo' juu Zacarias,
majo' fi'enhin. 9 Cha'xjen na vaa jii'oon ndéé
ntyee ntyja maan nn'an judios, to'ohan Xx'iaa'
na njnty'iahan nin nctii joohan ngactja'’han' na
ngaquee' quityquii' juu vats'on t'man cientaa'
Tyo'ts'on. Ndo' juu Zacarias'fieen, tijnoon' jon na
ngaquee' jon na ntsco jon su. Ndo' taquee' jon
vats'on'fieen ndo' ta' jon na itsco jon su.

10 Majuu xjen na isco jon su, ndo' nn'an na
jndye jndyi'hin, tanctiihan toch'een' juu vats'on
t'man'fieen na conan'meinhan nnon Tyo'ts'on.
11Ndo' juu xjen'fieen, nciiii ngel cilientaa' Tyo'ts'on
tityincyoo'hin nnon tsan'fieen. Juu angel'fieen,
minntyjee' jon ngiaa' nnontyiu na tontyjaya nai-
jon na coco su. 12Ndo' juu Zacarias'fieen, Xjen na
jndyiaa' jonhin, siquijii'eenhan'hin. Ndo' mioon
sity'uehan'hin. 13 Ndo' &ngel'fieen itso juu nnon
jon:

—'U" Zacarias, tyi'nty'ue'.  Majndé indyii
Tyo'ts'on jii'oon na macan' nnon jon. Ndo' nquii
scu' Isabel, ntsingui jon nctii yujnt'a yus'a ndaho',
ndo' 'u' ntsiquijndyu'hin Juan. 14 Nninncyaahan'
na neiin' tson' na nduihin, ndo' t'man ngavee'
nchji' ntyja maan' juu. Ndo' majndye nn'an
nninncyaahan' naneinhan ntyjananduihin. 15Ee
t'man nnduihin na tonnon Tyo'ts'on. Tyi'xe'c'u
juu vinon min nta ya. Ndo' vitjachen na ntsingui

ndyee juuhin, quindéya ntsixuan juu Espiritu
Santo. 16 Ntyja 'naan' juu, jndye jndyi nn'an Israel
ntcie' n'onhan jnanhan tonnon nquii ta Tyo'ts'on
clentahan. 17 Majuu juu ncja jndyee na tonnon
nquii jon na taquintyja na t'man conduihin.
Ntye'ntjon juu nnon jon yo maninjuu najndei
na totye'ntjon nquii Elias. Ntyja 'maan' juu jnda’,
ntjo ya ngio nn'an yo ndahan. Ndo' nn'an na
conan'que' n'on, ntyja 'naan' nquii juu ngovaa'
n'on nan'fieen na quita'nguee'hin cha'xjen na
chuhan'. Ts'ianmin' nts'aa juu cha' quitsijnda’
yahan' quii' n'on nn'an na nc'onhan cientaa'
Tyo'ts'on.

18Ndo'jo' taxee' Zacarias nnon juu angel'fieen:

—¢Nin 'man nndui cha' nciiaa' ts'don na nguaa na
nnda'? Ng'ejando, jndé tque jando' majo'ntyiscu.

19Ndo' t'a dngel'fieen, itso jon nnon juu:

—TJa jndyu Gabriel. Condui ja na matye'ntjon
nnon nquii Tyo'ts'on. Nquii jon i'ua jon ts'ian
nnon na jndyotsiquindyi 'u' jii'oon nayamin.
20 Majo' nein, jnaan' na tyi'cantyja tson' jii'oon na
matsjo nnon', jo' ngité' na matsinin' ata juu xuee
yanajndé siquindéhan' tsofi'en na jndé tsjo nnon'.
Juu xjen'fieen nnaan na ntsinin' nnda'.

21 Ndo' viochen xjen na tui na nnda', joo
nan'fieen na tonan'meinhan nnon Tyo'ts'on,
tominndoo'han na ndui' Zacarias quii'
vats'on'fieen. Vacue tom'aan' n'onhan ndu na
vio jndyi ndyii' jon jo'. 22 Ndo' juu xjen na jndui’
jon, tavijndéé sinin jon, jo' taa' n'onhan na vaa
nciii nnon na tityincyoo' na jndyiaa' jon quii' juu
vats'on'fieen. Ve' nt'd jon tots'aa jon na sinin jon
ndééhan ng'e jndé ntjotyen na tandiquitsinin jon.

23Ndo' vina jndé siquindé jon Xxuee na tye'ntjon
jon quii' vats'on t'man'fieen, tantciie' jon tsjoon'
jon. 24 Ndo' nquii scuu' jon Isabel taquifijon jnda
juu, ndo' cha'vi'on chi' ta'nan tondui' jon na ncja
jon mafioon tsjoon. 25Ya jo' tso juu:

—Ndo vaa naya na its'aa ta Tyo'ts'on yo ja.
Nnda' its'aa jon na iciji'han' na totscliejnaan'han’
ja tondéé nn'an na tajnda.

Siquindyii dngel na nndui Jesus

26 Nquii angel Gabriel'fieen, jndé vja vi yon chi'
na tityincyoo'hin nnon Zacarias, ndo' t'ua nnda'
Tyo'ts'on ts'ian nnon dngel'fieen na cja jon tsjoon
Nazaret ndyuaa Galilea. 27 Jiion jonhin na m'aan
nciii yuscundyua na jndyu Maria. Juu juu min
jii'oon na ngoco juu yo nciii tsans'a na jndyu José.
Juu José'fieen conduihin tsjan David na jndyoca-
han'. 22 Ndo' tuee' angel'fieen na m'aan Maria, itso
jonnnon juu:

—Mancya ts'on 'u', na vaa t'man jndyi naya na
its'aa Tyo'ts'on yo 'u'. Nquii jon m'aan yo 'u'.

29Ndo' juu Maria, Xjen na jndyii jon jii'oonmin',
siquijii'eenhan'hin, ndo' tom'aan' jndyi ts'on juu
nin 'man nin'quitsiquindyi juu ji'oon'fieen na
sinin dngel'fieen. 30 Ndo' tsontyichen dngel nnon
juu:

—Maria, tyi'nty'ue', ng'e 'u' t'man naya na jndé
tijnon' tonnon Tyo'ts'on. 31 Nd6 vaa na nndui,
ngaquifijjonjnda', ndo' ntsingui' nciii yujnt'a yus'a
na ntsiquijndyu'hin Jesus. 32Juu jon t'man nndui.
Ndo' ntsiquijndyuhan'hin Jnda nquii Tyo'ts'on na
m'aan nandyentyichen. Ndo' juu silla na manin'
ts'iaan' 'naan’' tachii' juu David, nquii ta Tyo'ts'on

nninncyaa jon na ncy'oon Jesus cilentahan' na
ntco'xen jon. 33 Cha' ntjotyen na ntco'xen jon
nn'an Israel, juu na conduihin na ntco'xen jon,
tyi'je'quintycuiihan'.

34 Ndo' juu xjen na jndyii Maria na nnda' tso
angel'fieen, tso juu:

—Mayuscundyua ja. ¢Nchu vaa nndui na
nts'aahan' na nnda'? Ja chito m'an yo tsans'a.

35J0' t'a dngel'fieen 'ndyo jon:

—Nquii Espiritu Santo nts'aa jon nciii ts'ian
t'man yo 'u'. Ee juu najndei na condui nquii
Tyo'ts'on na m'aan nandyentyichen, ndyoquioo
nciaan'han' nacjo'. Mang'e na nnda', nndui yu-
jnt'a ndo' ntsiquijndyuhan'hin fiuan nquii' ndo'
Jnda nquii Tyo'ts'on. 36 Ndo' mantyi nquii xjo'
Isabel, ntsingui jon min na jndé tquehin. Ee
naneinhin jndé yon chi' na taquifijon jnda jon.
Ndo'juu jon ts'an na condue nn'an ts'an ntue'hin.
37Ee nquii Tyo'ts'on, tsofi'en condéé its'aa jon.

3870' t'a Maria 'ndyo juu dngel'fieen:

—Condui ja ts'an na matye'ntjontyén nnon ta
Tyo'ts'on. Quindui yo ja cha'xjen na jndé tsu'.

Ndo' juu xjen'fieen jndui' dngel'fieen na m'aan
jon.

Taquindyiaa' Maria xjo jon Isabel

39 Tyi'covijndye xuee na tui na nnda', sijnda’
Maria, sityuaa' jon, tja jon nciii tsjoon clentaa'
ndyuaa Juda na juu tsjoon'fieen m'aanhan' quii'
nt'an ntyo'. 40 Ndo' tuee' jon vaa' Zacarias'fieen.
Taquee' jon ndo' tyincyaa jon ts'on Isabel. 41 Ndo'
vinajndéjndyiiIsabel na tyincyaa Maria ts'onhin,
yajo'juuyujnt'anafijontsiaa'jon, sijndeijuu, ndo'

Xjen'fieen taquee' Espiritu Santo ninvaa quityquii'

fiuaan' jon. 42Jo' jndei sinin jon, tso jon:

—~Quii' nt'an ntyjé ntcuhu, "u' t'manntyichen
na ityio Tyo'ts'on jn'aan 'u'. Ndo' mantyi ityio
jon jn'aan yujnt'a na fijon tsia'. 43 Majo' ja je',
¢Nin condui ja na tijnon na jndyoquindyia' ja?
Ee condui 'u' ndyee nquii jon na taquintyja na
t'man conduihin na itye'ntjon jon ja. 4 Ee xjen na
tymcya' ts'on ja, juu yu]nt'a na fijon tsia, ninfioon'
31]nde1 juu na neiin' juu. 45 Ityio Tyo'ts'on jn'aan
'u'ng'e mavantyja tson' na mayuu' ntsiquindéhan'
juu jiti'oon na siquindyii jon 'u'.

46 Ndo' t'a Maria, tso jon:

Matsit'man' ja ta Tyo'ts'on yo na mancha'chen
fuan njan.

47 Ndo' yo ninvaa na ndyii' vant'd, m'an na
neiin' ts'dén yo nquii jon. Ee conduihin na
itsin'man jon fiuan njan.

48 Iy'oon jon na ve'nchjii jon ja, min ts'an na ve'
cllantyi ro ja na matye'ntjon nnon jon.
Ndo'nanein, Xee na tonnonchen, tsofi'en nn'an na
vjaca tsjan 'maanhan, nnan'neinhan ntyja

na jndé tyio jon jn'aan ja.

49 Ng'e nquii jon na tsofi'en najndei na conduihin,
t'man naya its'aa jon yo ja.

Ndo' xuee'jon ji'ua conduihan'.

50 Nque nn'an na vacantyichen tsjan 'maanhin
na conan'tmaan'han nquii Tyo'ts'on,
tsofi'enhan m'aanjon nanty'iarohan nchjii
jon.

>1Ts'ian na tots'aa jon, totsi'man nquii'han' naijn-
deina conduihin.

Majo' joo nn'an na conan'quinjon nquehin
ntyja na conan'tiuvhan, s'aa jon na mincya
jndyi'han.

52 Totsue jon nn'an na nty'iachen, majo' nn'an na
vaa najndé na chohan ts'ian na cotoxen-
han, tji' jon nan'fieen.

53Ndo' joo nn'an na ngiohan na itsitjahan'hin na
tonnon jon, its'aa jon yohan cha'vijon ts'an
na jndé tacjoo' na tcia'.

Majo' nn'an na conan'tiu na min'chjo
tyi'conan'tjahan na tonnon jon, tana
tejndei jon nan'fieen.

54 Ndochiihi nn'an Israel na totyentjonhan nnon
jon, totejndei jonhan.

Tyi'cotsuu' ts'on jon na c'oon jon na nty'ia rohan
ntyjii jon.

55Eennda' vaa tco' jon 'ndyo jon na tyi'jon ntyciiii
na vi nch]u jon ndochiihi, majuu Abraham
yo nin'nn'an tsjan 'maan' jon na jndyoca-
han'.

Jii'oonmin' sinin Maria na sit'maan' jon Tyo'ts'on.

56 Ndo' ntjohin yo Isabel cha'na ndye chi'. Jndé
jo' tjantctie' jon tsjoon' jon.

Tui Juan tsan na totsiquindéé' nn'an

57 Tentyja xjen na ntsingui Isabel'fieen, ndo' sin-
gui jon nciii yujnt'a yus'a. 58 Ndo' nn'an 'naan'
jon yo nn'an na m'an ndyo v'aahan, jndyehan
na ty'oon Tyo'ts'on na ndyia' ro Isabel nchjii
jon. Tsofi'enhan t'onhan na neinhan yohin.
59]ndé nen xuee na tui yujnt'a'fieen, tanctiihan na
nnan'quindéhan costumbre na cont'a nn'an Israel
yo yo'ndaa ndahan yonon. Nan'fieen jnduehan na

ntsue juu xuee' tye juu Zacarias. 60 Majo' tso ndyee
juu:

—~Chito aa jo'. Juan ndiquijndyu juu.

61 Majo' t'a nan'fieen 'ndyo Isabel, jnduehan:

—¢Ndu na nnda' matsa'? Ndo' ta'lnan nin juu
nn'an chuu'ho' na jndyu na nnda' tsu.

62 Ng'e na nnda', jo' jnt'ahan ndueehan nnon
tye yujnt'a'fieen na cotaxee'’han nchu vaa na nt'ue
ts'on nquii jon nanninjnda' xuee' juu. 63Ndo' tcan
jon tscaa' na ncuji jon, ndo' nacjoo'han' tji jon na
Juan xuee' juu. Ndo' tsofi'en nan'fieen s'aahan'

na vacue m'aan' n'onhan ndo' neinhan na nnda'
vaa na tui. 64 Ndo' na s'aa jon na nnda', ninjonto

jnaan ntcie' naitsinin jon, sit'maan'jon Tyo'ts'on.
65Ndo'tsofi'en nn'an na ndyo nt'aahan yo Zacarias
yo Isabel, s'aahan' na vacue tom'aan' n'onhan
ndo' mantyi neinhan. Ndo' ninvaa xi'jndio quii'
ntyo' ndyuaa Judea, tycya jii'oon ntyja 'naan' na
tui nan'min'. 66 Ndo' tsofi'en nn'an na tondye-
han ntyja 'maan' na tui na nnda', vacue tom'aan'
n'onhan, tota'xee'han:

“¢Nin ts'an nchjiito nin 'nan na ngue'ntyja ntyja
'maan' juu yujnt'ava'?” Ee tityincyoo' jndyoyu na
nquii Tyo'ts'on m'aan jon yohin.

Itsit'maan' Zacarias Tyo'ts'on

67 Ndo' nquii Zacarias, tye juu yujnt'a'fieen,
quindé ya tsixuan jon Espiritu Santo. Sinin jon
jii'oon nchu vaa 'nan na nnguaa. Tso jon:
68 Cliit'maan' nquii ta Tyo'ts'on ciienta jaa nn'an

Israel ee jaa nn'an na condui clientaa' jon,

jndé jndyo jon na ntsin'man jon fiuan njanhan.
69 Yo tsjan mosoo' jon David na jndyocahan’,

jndé tquen jon nquii na condui t'manhin na
itsin'man jon fiuan njanhan.

70 Ndyu na toxen'chen toninncyaa Tyo'ts'on
ji'oon yo jndyue nn'an na nan'xuanhan
fAuan nquii'.

Joo nan'fieen toninncyahan jii'oon' jon ntyja nchu
vaa 'man na nnguaa.

71JA'oon najndue nan'fieen na yo nquii jon na con-
duihin tsjan 'maan' David, nctiji' Tyo'ts'on
jaa nduee nn'an na jndohan jaa, ndo' man-
tyi yo nduee nn'an na tyi'cuee' n'onhan jaa.

72Ntyja 'maan' nquii jon na conduihin tsjan David
na jndyocahan', sijnda' Tyo'ts'on na joo
ndochiihi na tom'an ndyu na toxen'chen na
nc'oon jon na nty'ia rohan nchjii jon.

Ndo' na ngafijoon' ts'on jon joo jii'oon na sijnda’
jonyohan na tyi'je'quitsciiejndyo jonhan'na
ji'ua tsixuanhan'.

73 Majuu jii'oon'fieen na tquentyen jon nnon
tsochiihi Abraham, tsan na tom'aan ndyu
na toxen'chen.

74 Majuu jfi'loon na tso jon nnon juu na
ntsiquindyaa jon jaa nduee nn'an na
jndohan jaa cha' nndéé ntye'ntjon nnon
jon na min'ncuii jfiuaan' ts'on tyi'nc'on.

75 Ndo' tsofi'en xuee na m'anntyéchén, ngom'an
ntyja na tquen jon na fiuan nquii' jaa.

Ndo' na ntye'ntjon na tonnon jon cha'xjen na
chuhan'.

76Ndo' 'u'jnda, nndue nn'an na condui 'u' ts'an na

incyaa jii'oon ntyja 'maan' nchu vaa 'nan na
nnguaa.

'U' ntye'ntjon' nnon nquii Tyo'ts'on na m'aan
nandyentyichen.

Ng'e 'u' ncja' jndyee' tonnon nquii jon na con-
duihin na co'xen jon nn'an, ndo' na ncuji'
jndyoyu' ntyja 'maan' jon cha'vijon ts'an
na ico'ya nato, cha' c'on cje nn'an xjen na
ncijee' jon.

7TNque nn'an na conduihan ciientaa' jon, 'u' ntsa'
na cllaa' n'onhan na itsit'man ts'on jon-
han na conan'tjahan nnon jon, ndo' na
itsin'man jon fiuaanhan.

78 Ng'e nquii Tyo'ts'on na conan't'maan' jaa,
taquintyja na nty'ia ro nchjii jon,

jo' na nc'ua jon ts'ian nnon nquii juu na nnaan
juu nandyentyichen na ntsijonhan'hin
cha'vijon ndo'cilijioon' na ntsixuee juu
tondéehé.

79 Juu jon ntsixuee jon ndéé nn'an na m'an nacje
'mnaan' najaan na vay'oonhan'hin na ngitsu
Nuaanhan.

Ndo' ndééhé nninncyaa jon na tajfiuaan' ts'on
nan'xuan na tonnon jon.

Ji'oonmin' sinin Zacarias xjen na tui jnda jon

Juan.

80 Ndo' juu yus'a chjo Juan, téquehin. Man-
tyl tay'oon juu najndei juu ntyja 'maan' nquii
Tyo'ts'on. Ndo' ya na s'aahan' tsans'andyuahin,
tom'aan juu ndyuaa naijon na tyi'jndye nn'an
m'an, ata Xjen na tye' na toninncyaa jon jii'oon
ndéé nn'an Israel.

2

Ntyja 'maan'na tui Jesus
(Mt 1:18-25)

1 Juu xjen'fieen nquii tsanm'aants'ian t'man,
Augusto César, t'ua jon ts'ian na quindui nguee
tsofi'en nn'an na m'an nciii cidii tyuaa naijon
ico'xen jon. 2Juuhan' na minjndyee na tye' na
tji nanm'ann'ian nguee nn'an. Juu Xjen'fieen
tom'aan Cirenio gobernador ndyuaa Siria. 3Jndue
nanm'ann'ian'fieen na ncuii clii ts'an ngantcue'
juu naijon vaa tsjoon nque nn'an tsjan na tuihin,
na nndui xuee' juu. 4 Mang'e na nnda', jnan José
tsjoon Nazaret, ndyuaa Galilea. Tja jon ndyuaa
Judea, tsjoon' tsoDavid na jndyu Belén ng'e con-
dui José tsjan David na jndyocahan'. 5 Tja jon
tsjoon'fieen yo Maria, tsan na ndiscuu' jon, na
ndui ngueehan. Ndo' juu juu jndé mandyovi' na
ntsingui juu. 6 Nd6 vaa 'nan tui: viochen xjen na
m'anhan jo', tuee' Xjen na ntsingui Maria. 7 Ndo'
singuijonjndajon navejndyee, yus'ahin. Scletyjo
jon ndiaahin, ndé jo' tyio jonhin naijon na cocta'
quioo' ng'e nt'aa naijon na ve' cotsque ya nn'an,
too'chenhan' na m'an nn'an.

Tityincyoo' dngeles ndéé nn'an na cota'ntyjee’
quinman

8 Ndyo tsjoon Belén, tom'an nn'an tojndéé
na tota'ntyjee'’han quinman njnuen' natsjon.
9 Ndo' ninjonto tityincyoo' nciiii dngel ciientaa'
ta Tyo'ts'on ndééhan, ndo' juu naquixuee na
conduihin, sixueehan' xi'jndio nan'fieen, ndo' na
tui na nnda', s'aahan' na ncyaa jndyihan. 19 Majo'
juu angel'fieen tso jon ndééhan:

—Tyi'ndyueho!, quitquenho' ciienta, ndyoy'on
jii'oon na ya jndyihan' ndéého' na nninncyaa-
han' na neiin' jndyi n'on nn'an na ninvaa tson-
nangue. 11 Ee tsjonvahin quii' tsjoon' tsoDavid
jndé tui nquii jon na ntsin'man jon fiuan nn'an.
Juu jon conduihin nquii Mesias. Ndo' condui-
hin na co'xen jon 'o'. 12 Ndo' nd6é vaa jn'aan
na ntsi'manhan' ndéého' na majuu jon. Juu yu-
jnt'a'fieen nndioho'hin na vetyjondiaa na covetyjo
yo'ndaahin na fijon juu naijon na cocua' quioo'.

13 Ndo' majuuto xjen'fieen tityincyoo' angeles
clienta jndye yo juu angel'fieen, tonan't'maan'han
Tyo'ts'on. Jnduehan:

14 Ciiit'maan' nquii Tyo'ts'on na m'aan nandyen-
tyichen.

Ndo' nnon tsonnangue, joo nn'an na covineiin'
n'onhan na cont'ahan 'man cavee' nchjii
jon, quinan'xuanhan na tajfiuaan' ts'onhan
na tonnon jon.

15 Ndo' joo dngeles, vi na jndé ty'e ntclie’han
quifioon'ndue, ya jo' joo nan'fieen na
tota'ntyjee'han quinman njnuen'han, jnduehan
ndéeé ntyjehan:

—Cja Belén. Ntsaquijnty'ia juu 'nan na jndé tui
na itsiquindyi Tyo'ts'on jaa.

16 Ndo' jo' jnan'tyuaa'han, ty'ehan, ndo' vi
na jndé squehan jo', jndiohan juu Maria yo
José, yo yujnt'a na fijon juu naijon na cocua'
quioo'. 17 Ndo' vi na jndé jnty'iahan 'man na
tui, tonan'cyahan jii'oon nchu vaa 'man na jndé
siquindyi angel'fieen joohan ntyja 'maan' juu yu-
jnt'a'fieen. 18 Ndo' tsofi'en nn'an na jndyehan

jii'oon na jndue nan'fieen, s'aahan' na jndye
t'oon' n'onhan ndo' tyincyaahan' na tavee' ngio-
han. 19 Ndo' nquii Maria, s'aahan' na njon jndyi
jii'oonmin' na ntyjii jon, vacue tom'aan' ts'on jon-
han'. 20Ndo'joo nan'fieen na cota'ntyjee'han quin-
man njnuen'han, tyentciie’han, tonan't'maan'han
nquil Tyo'ts'on. Tontciii'han jon ntyja 'maan
tsofi'en na jndé jndyehan ndo' na jndé jnty'ia
ndééhan, cha'xjen na tso juu angel'fieen ndééhan.

Tyencyahan ciienta yujnt'a Jests nt'o Tyo'ts'on

21 Vi jndé na nen xuee na tui yujnt'a'fieen,
ndo' jnt'ahan yohin cha'xjen juu costumbre na
cont'ann'an judios yo yo'ndaa yonon ndahin. Juu
Xjen'fieen jnan'quijndyuhanhin Jesus, ee nnda'
vaa xuee' juu na tquen angel'fieen vitjachen na
fijon juu tsiaa' ndyee juu.

22Jndé na tenon venn'an xuee na singui Maria,
jo' tentyja Xjen na juu José yo Maria ntquen
ntju'han na tonnon Tyo'ts'on cha'xjen na ico'xen
juu jii'oon na tquen Moisés. Jo' ty'ehan Jerusalén,
tyey'onhan Jesus na tyincyahan clientahin nt'o ta
Tyo'ts'on. 23 Jnt'ahan na nnda' ng'e vaa jii'oon
na ico'xenhan' nacjoo' jii'oon'fieen na co'xenhan':
“Nciiii cliii yujnt'a na yus'a na nndui jndyee, nn'an
na ndahin ncyahan ciientahin nt'é ta Tyo'ts'on.”
24 Ng'e na nnda', juu José yo Maria ty'ehan vats'on
t'man na nninncyahan quioo' ciientaa' Tyo'ts'on
na ngue' o' cha'xjen na ico'xen juu jii'oon na
tquen Moisés na itsohan': Nninncyahan nctii ntjo
quinchco oo ve quitu' quijndé.

25 Ndo' juu xjen'fieen, nciii tsans'a na jndyu
Simeon, tom'aan jon tsjoon Jerusalén. Tsan'fieen

totsiquindé jon cha'xjen na chuhan' na tonnon
Tyo'ts'on, ndo' mantyi xonctuee' ts'on jon na it-
sit'maan'jon Tyo'ts'on. Yo na ntyja jndyi ts'on jon,
tominndoo' jon na ndyiaa' nnon ]on nquii jon na

conduihin na ntsin'man fiuaan nn'an Israel. Ndo'
Simeon qumdeya totsixuan jon Espmtu Santo.

26 Ndo' nquii Espiritu Santo, jndé si'man jon nnon
tsan'fieen na ndyiaa' jndyee juu nquii jon na i'ua
Tyo'ts'on ts'ian nnon jon na ntsin'man jon fiuaan
nn'an. Ndé jo' ngue' juu. 27 Ndo' juu xjen'fieen,
nquii Espiritu si'man jon nnon tsa'fieen na cja
jon vats'on t'man. Ndo' majuuto xXjen'fieen José
yo Maria tyey'onhan yujnt'a Jesus vats'on'fieen.
Jnt'ahan na nnda' cha' quindui ntyja 'naan' juu
cha'xjen na tsi'man jii'oon na tquen Moisés na
quint'ahan. 28 Vi jndé jo', ty'oon Simedn juu yu-
jnt'a Jesus yo nt'0 jon. Sit'maan'jon Tyo'ts'on. Tso
jon:

29 Je' yuu' je' ta, ja na condui moso 'nan', jndé
siquindé' juu jii'oon na tco' 'ndyo' nnon.

Nanein quitsiquindya' ja na ncii'id0 min tajfivaan’
ts'on ja.

30 Ee na jndé manty'ia nnén nquii jon na
ntsin'man jon fiuaan nn'an.

31 Manquiintyi jon na t'ua' ts'ian'fieen nnon jon
tondéeé tsofi'en nn'an.

32 Conduihin naxuee na ntsi'man jon jii'oon na
mayuu' 'nan' ndéé nn'an na mafioon tsjan
conduihan.

Ndo' ntyja 'maan' jon ntsit'maan'han' nque nn'an
'man', nn'an Israel.

Ndo¢' jii'oon na sinin Simeodn' nnon Tyo'ts'on.

33Ndo' juu José yo ndyee Jesus, tom'aan' jndyi
n'onhan tsofi'en jii'oon na sinin Simeon ntyja
'maan' Jesus. 34]ndé jo' tcan tsan'fieen na quityio
Tyo'ts'on jn'aan nan'fieen, ndo' nnon nquii Maria
tsojon:

—Quen' cienta, juu yujnt'ava, i'ua Tyo'ts'on
ts'ian nnon jon na ntyja 'maan' jon fi'en nn'an
Israel ngitsu fiuaanhan ng'e tyi'covantyja n'onhan
jon. Ndo' fi'enhan na ntsin'man Tyo'ts'on
Nuaanhan ng'e na ngantyja n'onhanhin. Ntsixuan
jon jn'aan na itscliienon Tyo'ts'on ndéé nn'an,
majo' jndye nn'an nc'ohan nacjoo' jon. 35 Ntyja
'maan' nquii jon nnintyincyoo' tsofi'en na ndyii'
n'on nn'an. Ndo' mantyi 'u' Maria, vaa nciiii nnon
na ngenoon' ntyja 'maan' jon na ntsi'ndaa'han’
nchji', cha'vijon na iquiihan' ya na nguequindyi'
Xjoté.

36 Ndo' mantyi jo' ijon tom'aan nciiii tsanscu na
jndyu Ana na toninncyaa jon jii'oon' Tyo'ts'on.
Tsan'fieen jnda Fanuel, juu Fanuel'fieen condui-
hin ntyja 'maan' tmaan' tsjan Aser na jndyoca-
han'. Xjen na toco Ana'fieen, tom'aan jon yo
saa' jon vi ntyque' chu. 37 Jndé jo' ntjohin na
tue' saa' jon. Nanein jndé tque jndyihin, jndé
ninquenn'an vantjo' ninque chuu' jon. Ndo' min
tyi'quindui' jon quii' vats'on t'man. Jo' ijon to-
tyentjon jon nnon Tyo'ts'on naxuee ndo' natsjon.
Totyjee jon 'nan 'ndyo jon ndo' totsinin jon nnon
Tyo'ts'on. 38 Majuuto xjen'fieen na itsinin Simeon,
ndo' sindyoo' juu Ana'fieen na m'an joohan. Ty-
incyaa jon na ncya ya Tyo'ts'on ntyja 'naan' juu
yujnt'a Jesus. Jndé jo' totsinin jon ntyja maan'
yujnt'a'fieen ndéé tsochen nn'an Jerusalén yondéé



San Lucas 2:39 Xvi San Lucas 2:46

nn'an mafioon njoon na mantyi cominndoo'han
nantsin'man Tyo'ts'on fiuaanhan ntyja 'naan' jnan-
han.

Tyentctie'han tsjoon Nazaret

39Ndo' José yo Maria, vi na jndé jnan'quindéhan
tsofi'en na tcanhan' na quen ji'uahan cha'xjen na
ico'xen jii'oon' Tyo'ts'on, ndo' tyentciie'han tsjoon
Nazaret, ndyuaa Galilea. 40 Tandimaya lu Jesus,
taquehin, ndo' mantyi tavijnda' xquen juu. Ndo'
juu naya na itsixuan Tyo'ts'on, t'manhan' na tot-
sixuan juu.

Yus'a chjo Jesus ntjohin vats'on t'man

41 JTuu José yo Maria, chu ro chu ro to'ohan
Jerusalén xjen na covee' nguee pascua. 42 Ndo'
vi na jndé jndé ncho've chuu' Jesus, tja jon
Jerusalén yohan cha'xjen na to'ohan juu nguee
pascua'fieen. 43 Ndo' vi jndé na tenon juu
nguee'fieen, jnan'jnda'han na nc'ontciie'han
tsjoonhan, majo' juu yus'a chjo Jesus ntjohin
Jerusalén, min tyi'quindiohan na s'aa juu na
nnda', 4 Ee jnan'tivhan na fi'enhin quii' nt'an
nn'an na co'o ntcue' na ty'e nguee. Cua'xuee
toquifijonhan nato, majo' tatityincyoo'hin. Jo'
ta'han, tojnt'uehan jon quii' nt'an nn'an chuu'han
yo nn'an na tajn'aanhan. 45 Majo' tajndiohanhin,
mang'e jo' tyentciie'han Jerusalén na njnt'uehan
jonjo'.

46 Juu xuee na jndé ndye, tyquii' vats'on
t'man, jo' jndiohan jon. Quil' nt'an nn'an na
conan'man chu vaa itsiquindyi jii'oon na tquen
Moisés, jo' vaquityen jon. Iquen jon clienta jii'oon
na jnan'nein nan'fieen ndo' mantyi ivaxee' jon

ndééhan. 47 Ndo' tsofi'en nan'fieen na jndyehan
jii'oon na sinin jon, tévee' jndyi n'onhan jii'oon na
tovaa' ts'on jon ndo' yo jii'oon na totsintcie' jon
ndééhan na taxee'han nnon jon. 48 Majo' José yo
Maria, ya na jnty'iahan jon, siquijfi'eenhan'hin.
Tso ndyee jon nnon jon:

—'U' jnda, ¢(Ndu na nnda'sa'ja? ¢Aa tyi'quintji'
juu tye'yo ja, itsimdaa'han' ngié na cojnt'ué 'u'?

49 Ndo' sintctie' jon jii'oon ndééhan, tso jon:

—¢Ndu na cojnt'ueho' ja? ¢Aa tyi'covaa' n'onho'
na chuhan'na c'én vaa' Tyého'?

50Majo'tataa' n'onhan juujfi'oon'fieen natsojon
ndééhan.

51Jo' tja ntciie' jon yohan Nazaret. Ndo' tom'aan
jon nacje maanhan. Ndo' juu ndyee jon, vacue
tom'aan'ts'on jon ntyja tsofi'en 'nan na tui. 52Ndo'
nquil Jesus, tévijnda' xquen jon ndo' taquehin.
Tévee' ts'on Tyo'ts'on yohin ndo' mantyi nn'an.

3

Jil'oon na toninncyaa Juan
(Mt 3:1-12; Mr 1:1-8; Jn 1:19-28)

1 Chu na jndé ngin'on na m'aan Tiberio César
tsanm'aants'ian t'man tsjoon Roma, majuu
Xjen'fieen juu Poncio Pilato tonduihin gobernador
ndyuaa Judea. Ndo' juu Herodes toco'xen jon
ndyuaa Galilea. Tyje jon Felipe, juu tsan'fieen
toco'xen jon ndyuaa Iturea yo Traconite. Ndo'
Lisanias, juu jon toco'xen jon ndyuaa Abilinia.
2 Juu xjen'fieen nquii Ands yo Caifds conduihan
ntyee tque tondéé nn'an judios. Majuu xXjen'fieen
juu Juan jnda Zacarias'fieen, tom'aan jon ndyuaa
naijon tyi'jndye nn'an m'an, ndo' t'ua Tyo'ts'on

ts'ian nnon juu na ncyaa juu jii'oon' jon ndéé
nn'an. 3 Juu Juan'fieen ninvaa ndyuaa xi'jndio
jndaa Jorddn, jo' tomandyi' jon. Toninncyaa jon
jii'oon na quintcie' n'on nn'an jnanhan cha'
ntsit'man ts'on Tyo'ts'onhan, ndé jo' ntsiquindéeé’
jon joohan. 4 Tui na nnda' cha'xjen na tso jfi'oon'

Tyo'ts'on ntyja nchu vaa 'nan na nguaa. Ndo6 vaa

na itso juu jii'oon'fieen:

M'aan ts'an na itsixuaa juu ndéé nn'an ndyuaa
naijon na tyi'jndye nn'an m'an. Itso
tsan'fieen:

“Quinan'jnda'ho' quii' n'onho' cha'vijon nctiii
nato na nndyocijee'non nquii jon na
ntco'xen jon'o'.

Quita' xonciieho' ntyja na cotsam'anho', cha'vijon
na conan'yuho' nato na nndyo jon.

5> Ncuii ro cuii ro quindyma' quinan'quitoo'
nn'anhan'.

Ndo' quinan'suhan nctiii ro ncuii ro ntyo' t'man yo
ntyo' quijndé.

Tsofi'en nato ntyee', quinan'yuhinhan'.

Ndo' yuu na ve' congioo' nato, quinan'suhinhan'.

6Ya jo' tsofi'en nn'an njnty'iahan nquii jon na i'ua
Tyo'ts'on ts'ian nnon jon na ntsin'man jon
fluaan nn'an.”

Nquii Isaias tji jon juu jii'oonva'.

7Indye jndyi nn'an tentyjaa’han na m'aan juu
Juan'fieen na nt'ue n'onhan na ntsiquindéé' jon-
han. Ndo' tso jon ndééhan:

—¢Nin ts'an si'man ndéého' na vaa na ndéé
n'manho'navi' na ndyontyja? '0' cont'aho' cha'na
cont'a quindu na conan'nmon o' xjen na nndyo
chon cjoo' tyue'. 8 Qui'ndyeho' 'nan natyia na

cont'aho' ndo' quint'aho' nciiii ctiii nnon 'nan ya,
ya jo' ntsi'man jndyoyuhan' na mayuu' na con-
tcie' n'onho'. Min tyi'nan'saa' nqueho' n'onho'
na nndueho': Aa jaa taconan'xuan nn'an na co-
nan'tja ng'e nquii Abraham conduihin tsochiihi.
Quindyeho' na matsjo ndéého', min ve' ntjo'min
nndéé ntsciaquen Tyo'ts'onhan' na nnduihan'
nn'an tsjan 'naan' Abraham na jndyocahan', ndo'
na nnda', n'ndyiihan' 'o'. 9 '0' itsijonhan' 'o'
cha'vijon n'oon na tyi'ya té cont'a. Ndo' man-
gioho' joo n'oon na tyi'quint'ahan' té ya, ndi-
jon xjen nch'iochenhan'. Ndo' vi na jndé tcan
n'oon'fieen, ndyion nn'anhan' quii' chon. Man-
nda' ro itsjjonhan' na nts'aa Tyo'ts'on '0o' Xe na aa
tyi'nt'aho' cha'xjen na chuhan'.”

10 Ndo' nan'fieen je', ta'xee'han nnon Juan, jn-
duehan:

—¢Nin 'man icanhan' na quint'a xe na aa yu'
nnda'?

11T'a jon jndyuehan, tso jon:

—Juu ts'an na nay'oon ve camisa, ncya juu
nciiithan' nnon ts'an na tacy'oonhan'. Ndo' juu
ts'an na y'oon 'man na ntcia', quits'aa juu naya
ts'an na tacy'oonhan'.

12Nque nn'an na cotye s'on clientaa' gobiernon,
mantyi squehan na m'aan Juan na quitsiquindée'
jonhan. Jnduehan nnon jon:

—Nnda' ta, 'u' na matsi'man' jii'oon' Tyo'ts'on
ndéé nn'an, ja je', (Nin 'nan chuhan' na quint'a?

13T'ajon jndyuehan, tso jon:

—Xia'ntyli juu s'on na ican gobiernon na
quityion nn'an, juu rohan' quitanho' ndééhan.

14 Mantyi vendye sondaro taxee'han nnon jon:

—Ndo'jaje', ¢(Nin 'man chuhan' na quint'a?

T'ajon jndyuehan:

—Tantji'ho' xoquitu' nduee nn'an na ve' yo nai-
jndei'han' oo na ve' quintu na condueho' nacjo-
han. Ndo' mantyi quintjo ya ngioho' nchuntyi
Xjen na cotantjonho'.

15 Juu xjen'fieen tsofi'en nn'an tontyja jndyi
n'onhan nancijee' nquii Mesias. Mang'e na nnda',
t'man tom'aan' jndyi n'onhan ntyja 'maan' juu
Juan. Totaxee'han ndéé ntyjehan na aa nts'aahan'
na juu jon conduihin Mesias. 16Jo' t'a jon jndyue
tsofi'en nan'fieen, tso jon:

—TJa matsiquint'ého' yo ndaatioo, majo' mandy-
ontyja nquii jon na ntsiquindéé' jon 'o' yo juu
Espiritu Santo quii' n'onho'. Majo' fi'en vendyeho'
na nt'uiityenhan' 'o' ntyja 'naan' na conan'tjaho'
nnon Tyo'ts'on. Na nts'aa jon na nnda', itsi-
jonhan' na ntsiquindéé' jon 'o' yo chon. Nquii
jon t'manntyichen conduihin, chichen ja. Ja
yo ntyja 'maan' nquii jon, min ve' na ndi'ntjon
nnon jon na ntsiquin'an tjan na ntyjo tscoon' jon,
min jo' tyi'cliijnt'ue ja. 17 Jndé mavaavi' Xjen na
ntco'xenhan'ho' ntyja 'naan'jnanho'. Ndo'itsijon-
han'ho' cha'vijon ntquen na ninvaa fi'en to'han'
yo nchuaa'han'. Icanhan' na quitsciie'ndyii ts'an
ntquen'fieen, cha' ntju'han'. Ndo' vi na jndé na
ntju'han', ntsue ts'anhan' quii' v'aa. Majo' ntquen
ndue' yo to', njiioon ts'an chonhan'. Mannda' ro
itsjjonhan' na its'aa Tyo'ts'on. Nn'an na ya cont'a,
ncy'oon jon cuentahan, majo' joo nn'an na cont'a
'man na tyi'quichuhan', ntsco jonhan yo chon na
tyi'jon quinduu'.

Ndo¢' vaa jii'oon na sintciie' Juan ndéé nan'fieen.

18Ndo' juu Juan, jndye nnon jii'oon na sinin jon
ndéé nn'an cha'na jii'oonmin' na totsiquindyi jon-
han jfi'oon naya 'maan' Tyo'ts'on. 19 Juu Herodes,
tsan na tom'aan gobernado ndyuaa Galilea, ve'
ndo' ro m'aan jon yo Herodias, scuu' tyje nquii
jon Felipe. Jo' na siqui'maan' Juan Herodes
na tyi'quichuhan' na its'aa jon na nnda'. Ndo'
mantyi yo tsofi'en nnon natyia na jndé tots'aa
tsan'fieen. 20 Majo' juu Herodes je', ntyja 'naan'
tsofi'en natyia na jndé tots'aa jon, ndé 'man na
vantyjo'chen na s'aa jon, tyii' jon juu Juan'fieen
vancjo.

Na siquindéé' Juan Jesus
(Mt 3:13-17; Mr 1:9-11)

21 Ndo' vi na jndé na siquindéé' Juan jndye
nn'an, mantyi jndéé' Jesus s'aa jon, ndo' juu xjen
na itsinin Jesus nnon Tyo'ts'on, juu Xjen'fieen
jnaan quifioon'ndue. 22 Ndo' jndyocue Espiritu
Santo nacjoo' jon cha'vijon quitu', jndyoquintyjo
jon nacjoo' Jesus. Ndo' tic'uaa na sinin nquii
Tyo'ts'on quifioon'ndue, itso jon:

—'U' condui tsans'a jnda na vi'nchji jndyi ja 'u'.
Itsineiin'han' ts'6n ntyja 'nan’'.

Tsjan na jndyocahan' na tui Jesucristo
(Mt 1:1-17)

23 Nquii Jesus je', m'aan jon cha'ma ntcyu
ncho'nqui chuu' jon xjen na ta' jon ts'ian na t'ua
Tyo'ts'on nnon jon. Ntyja 'naan' na cotji' nn'an
clienta, jnda Joséhin. Ndo' José jnda Eli juu. 24 Ndo'
Eli jnda Matat, ndo' Matat jnda Levi, ndo' Levi
jnda Melqui, ndo' Melqui jnda Jana, ndo' Jana
jnda José, 25 Ndo' José jnda Matatias, ndo' Matatias



San Lucas 3:26 Xxii San Lucas 3:37

jnda Amos, ndo' Amés jnda Nahum, ndo' Nahum
jnda Esli, ndo' Esli jnda Nagai, 26 Ndo' Nagai
jnda Maat, ndo' Maat jnda Matatias, ndo' Matatias
jnda Semi, ndo' Semi jnda Josec, ndo' Josec jnda
Judd, 27 Ndo' Juda jnda Joandn, ndo' Joandn jnda
Resa, ndo' Resa jnda Zorobabel, ndo' Zorobabel
jnda Salatiel, ndo' Salatiel jnda Neri, 28 Ndo' Neri
jnda Melqui, ndo' Melqui jnda Adi, ndo' Adi jnda
Cosam, ndo' Cosam jnda Elmadam, ndo' Elmadam
jnda Er, 29 Ndo' Er jnda Jesus, ndo' Jesus jnda
Eliezer, ndo' Eliezer jnda Jorim, ndo' Jorim jnda
Matat, 30 Ndo' Matat jnda Levi, ndo' Levi jnda
Simeon, ndo' Simeodn jnda Juda, ndo' Juda jnda
José, ndo' José jnda Jonam, ndo' Jonam jnda Eli-
aquim, 31 Ndo' Eliaquim jnda Melea, ndo' Melea
jnda Mena, ndo' Mena jnda Matata, ndo' Matata
jnda Natan, 32 Ndo' Natan jnda David, ndo' David
jnda Isai, ndo' Isai jnda Obed, ndo' Obed jnda
Booz, ndo' Booz, jnda Sala, ndo' Sala jnda Naason,
33 Ndo' Naasén jnda Aminadab, ndo' Aminadab
jnda Admin, ndo' Admin jnda Arni, ndo' Arni jnda
Esrom, ndo' Esrom jnda Fares, ndo' Fares jnda
Judd, 34 Ndo' Juda jnda Jacob, ndo' Jacob jnda
Isaac, ndo' Isaac jnda Abraham, ndo' Abraham
jnda Taré, ndo' Taré jnda Nacor, 35 Ndo' Nacor
jnda Serug, ndo' Serug jnda Ragau, ndo' Ragau
jnda Peleg, ndo' Peleg jnda Heber, ndo' Heber
jnda Sala, 36 Ndo' Sala jnda Caindn, ndo' Caindn
jnda Arfaxad, ndo' Arfaxad jnda Sem, ndo' Sem
jnda Noé, ndo' Noé jnda Lamec, 37 Ndo' Lamec
jnda Matusalén, ndo' Matusalén jnda Enoc, ndo'
Enoc jnda Jared, ndo' Jared jnda Mahalaleel, ndo'

Mahalaleel jnda Cainén, 38 Ndo' Cainan jnda Ends,
ndo' Ends jnda Set, ndo' Set jnda Adan, ndo' Adan
jnda Tyo'ts'on.

4

Itsichon yutyia na quityii'han' ng'eehan' Jestis
(Mt. 4:1-11; Mr 1:12-13)

1Xjennatantcle' JesusnajnanjonjndaaJorddn,
quindé ya tsixuan jon Espiritu Santo. Ndo' nquii
Espiritu Santo tey'oon jonhin ndyuaa naijon na
tyi'jndye nn'an m'an. 2Jo' joo venn'an xuee'fieen
na tom'aan Jesus juu ndyuaa'fieen, tojoo' ts'on
yutyla na quityii'han' ng'eehan'hin. Ndo' juu
xXjen'fieen min tatciia' jon. Jndé jo' tyjee' na
nin'jndo’' jon. 3Jo' tso yutyia nnon jon:

—Xe na aa condui 'u' jnda nquii Tyo'ts'on, cla,
quitsu' nnon tsjo'va' na quitscliaquenhan' 'nan na
ntcua'.

4T'a Jesus, tso jon:

—Tyi'je'quits'a na nnda' ee mantyi vaa jii'oon'
Tyo'ts'on na jndui na itsiquindyihan': “Chito ve'
Xia'ntyi ntyja 'maan' 'man na ntcua' ts'an, jo' na
ivando' juu.”

> Vi jndé jo' tay'oon yutyla jon nctii tyo' ndye.
Ndo' maquintyjachen si'man juu nnon jon ncuii
clii ndyuaa na cotoxen nn'an na ninvaa tson-
nangue. 6 Ndo' tso juu nnon jon:

—Nt'd' 'u' nninncya clenta tsofi'en najndé na
conan'xuan nanm'ann'ian t'man yo tsofi'en na
condui t'manhan ndyuaamin. Ee nt'0 jndé ntjo-
han'ndo'min'cyaro ts'an na nt'ue ts'0n, nninncya
jahan'nnonjuu. 7Xe na aa ntco'xtye' na ntsit'man'
ja,yajo'tsofi'enhan' nnan'xuanhan'na 'nan'.

8 Majo' t'a Jesus, tso jon nnon juu:

—]Jii'oon' Tyo'ts'on na jndui itsiquindyihan':
“Quitsit'man' nquii ta Tyo'ts'on cuenta' ndo'
Xia'ntyi nnon nquii jon quitye'ntjon'.”

9 Indécya tay'oon yutyia Jesus tsjoon Jerusalén.
Ndo' xquenvi' vats'on t'man naijon nandyen-
tyichen, jo' tquen juuhin. Itso juu nnon jon:

—Xenaaamayuu' condui'u'jnda Tyo'ts'on, clia,
cju''u' tyuaa, 19Ee mantyi vaa jii'oon' jon na jndui
na itsiquindyihan'":

Nc'ua Tyo'ts'on ts'ian ndéé angeles clientaa' jon na
ya ya quitantyjee'han 'u'.

11 Ndo' ntyi'han ndueehan 'u' cha' tyimgaquifijon
ntjo' ng'e'.

12 Majo' t'a Jesus, tso jon nnon juu:

—Mantyi juu ji'oon' Tyo'ts'on na jndui it-
siquindyihan': “Min tyi'ntquen' Xjen nquii ta
Tyo'ts'on clenta'.”

Mannda' itsiquindyi jii'oon'fieen na sinin Jesus.

13Vi na jndé jndé na totsichon yutyia nciiii clii
nnonna quityii'han'ng'eehan'Jesus, jnty'ii juuhin
ata ndécya nndyiaa' juu aa xe'quindéé nts'aa juu.

Ita' Jesus ts'ian na tsixuan jon
(Mt4:12-17; Mr 1:14-15)
14Tndé jo' tantclie' Jesus ndyuaa Galilea. Ndo'

quindé ya tsixuan jon Espiritu Santo. Ndo'
jii'oon ntyja 'maan' jon, tycyahan' ninvaa juu
ndyuaa'fieen. 15 Totsi'man jon ndéé nn'an quii'
nt'aan'on 'naan nn'anjudios. Ndo'yajfi'oon jndue
nn'an ntyja 'naan’' jon.

Tatévee' ngio nn'an Nazaret Jesus
(Mt 13:53-58; Mr 6:1-6)

16 Ndo' jo' tuee' nnda' Jesus Nazaret naijon na
téquehin. Juu xuee na cotajndyee nn'an judios,
tja jon vats'on cha'xjen manciiixjen tots'aa jon.
Ndo' tacuientyjee' jon na ntsijnaan' jon jii'oon'
Tyo'ts'on. 17 Ya jo' joo nn'an na m'anhan juu
vats'on'fieen, tyincyahan tson na tji Isaias nt'6 jon.
Juu Isaias'fieen ndyu na toxen'chen toninncyaa
jon jii'oon' Tyo'ts'on ntyja 'maan' nchu vaa 'man
na nguaa. Siquinaan Jesus juu tson'fieen ndo'
tuee'han' yuu jon na itsohan':

18 Nquii Espiritu na condui nquii ta Tyo'ts'on
m'aan jon yo ja.

Mang'e jo' jndé t'ua jon ts'ian nnodn na nninncya
jii'loon naya ndéé nanninfien'.

Ndo' jndé t'ua jon ts'ian nnon na quitsiquindyi
ja nn'an na matsiquindyahan ntyja 'naan'
jnan na nan'xuanhan.

Ndo'joo nn'an nchjan, nts'a na njnty'ia nnda'han.

Ndo' mantyi nque nn'an na cont'a vi' nn'anhan,
t'ua jon ts'ian nnon na quitsiquindyahan.

19Ndo' na quitsiquindyi jahan na ndyumin m'aan
Tyo'ts'on na vi'nchjii jon joohan.

Ndo¢' vaa jii'oon na tji Isaias.

20Vinajndé sintcti Jesus tson'fieen na chuu' ntji,
sintcle' ntcie' jonhan' nnon ts'an na itejndei quii'
juuvats'on'fieen. Ndé tacjojon. Ndo'tsofi'ennn'an
nam'anjo', tojnty'ia jndyihan nnon jon. 21 Ndo'jo'
ta' jon na ntsinin jon ndééhan, tso jon:

—TJuu jii'oonva' na jndyeho' na sijn'an, maxee-
vahin jndé itsiquindéhan' juuhan'.

22Ndo' tsofi'en nan'fieen jnduehan na ya sinchu'
jon jii'oon. Ndo' tavee' ngiohan na taquinjon'

jii'oon na tyincyaa jon, majo' tataa' n'onhinhan',
jnduehan:

—¢Nchu vaa na nnda' tsixuan juu, ndo' ve' jnda
Joséhin?

23]Jo' t'a Jesus jndyuehan, tso jon:

—Nts'aahan' na nndueho' nnén juu ji'oon
na itsohan': “'U' ts'an na matsa' nasi nn'an,
quitsin'man nquii 'u'. Quitsa' ts'ian ntjoohin
tsjon' cha'xjen juu 'man na condyé na matsa'
tsjoon Capernaum.”

24 Ndo' tsontyichen Jesus ndééhan:

—]Jfi'oon na mayuu' matsjo ndéého', nn'an na
maninncuii tsjoon yo nquii ts'an na incyaa jii'oon'
Tyo'ts'on, tyi'cy'onhan ciienta juu tsan'fieen.
25 Majo' quindyeho' na matsj6, Xjen na tom'aan
Elias, jndye nanntcu na jndé tjé non tom'anhan
ndyuaa Israel. Juu xjen'fieen cha' nciii ndye chu
xoncue tatua', jo' ninvaa ndyuaa'fieen jndyo ncuii
jndo' t'man. 26 Majo' min na nnda', min'nciii
nanntcu ndyuaa Israel, tat'ua Tyo'ts'on ts'ian
nnon juu Elias'fieen na quitejndei jon nan'fieen.
Majo' tsjoon Sarepta, ndyuaa Sidén tom'aan nctii
tsanscu ninnquii, jo' juu tsjoon'fieen t'ua Tyo'ts'on
ts'ian nnon Elias na cjaquitejndei jonhin ntyja
'maan' na tom'aan juu jndo'fieen. 27 Ndo' mantyi
juu Xjen na tom'aan Eliseo, tsan na toninncyaa
jii'oon' Tyo'ts'on ntyja nchu vaa 'man na nguaa,
jndye nn'an tom'an ndyuaa Israel na toquicho
ntycundo' cotd'. Majo' xia'ntyi ts'an ndyuaa Siria,
ts'an na jndyu Naaman, sin'man Eliseo juu yo
tycu'fieen.

Ndo¢' vaa jii'oon na sinin Jesus ndééhan.

28 Ndo' tsofi'en nn'an na too'han juu vats'on
Nazaret, ya na jndyehan na nnda' vaa tso Jesus,
tyion jndyihan' na quindya' ngiohan ntyja 'naan'
jon. 29 Ng'e jo' jnan'quintyjahan, ndo' yo nai-
jndei'han' tyey'onhan jon 'mdyo tsjoonhan na
m'aanhan' 'ndyo nctii tyo'ty'a cha' ntjue'han jon
jo'. 30 Majo' jndui' jon xonciie quii' nt'anhan, tja
jon.

Ictiji' Jesus jndyetyia quii' ts'on ts'an
(Mr 1:21-28)

31Jndé jo' tja Jesus tsjoon Capernaum ndyuaa
Galilea. Ndo' na tuee' xuee na cota'jndyee nn'an
judios, totsi'man jon ndéé nn'an tsjoon'fieen ntyja
'maan' Tyo'ts'on. 32Ndo' tavee' jndyi ngio nan'fieen
jii'oon na toninncyaa jon, ee joo jii'oon'fieen
totsi'manhan' na va najndei na condui jon.

33 Ndo' tyquii' juu vats'on'fieen m'aan nciii
tsans'a na jndé tua jndyetyia quii' ts'on juu. Juu
jndyetyia'fieen s'aahan' na jndei sixuaa tsan'fieen.

34Ttso juu:

—'U' Jesus, ts'an Nazaret, qui'ndyi' ja. ¢{Nin 'nan
nin'quitsa' ja? ;Aa jndyo' ntjoo na ntsiquitsu' ja
quii' v'io? Mavajn'an nin condui 'u'. 'U' condui
jnda nquii Tyo'ts'on na conduihin fiuan nquii'.

35Majo' sityia' Jesus jndyetyia'fieen, itso jon:

—Machen' 'ndyo'. Quindui' quii' ts'on tsan-
vahin.

Ndo' vi na jndé isquioo jndyetyia'fieenhin quiti'
nt'an nn'an na m'an jo', mana jndui' juu quii'
ts'on tsan'fieen. Majo' min'chjo naté' tas'aa juu
tsan'fieen. 36 Ndo' na nnda' s'aa Jesus, tsofi'en

nn'an na m'an jo', totsiquijii'eenhan'hin. Jndue-
han ndéé ntyjehan:

—Joo jii'oonmin' na sinin jon, ¢Nin
nan'xuanhan'? Itsijonhan' jon cha'vijon ts'an
naico'xen nn'an. Ee vaa najndei na condui jon na
ico'xen jon min jndyetyia, ndo' condui'han' quit'
n'on nn'an.

37 Ndo' ninvaa xi'jndio ndyuaa'fieen, tycya
jii'oon ntyja 'naan' Jesus.

Sin'man Jesus tsanscu xeen' Simon Pedro
(Mt 8:14-15; Mr 1:29-31)
38Ya jo' jndui' Jesus juu v'aa'fieen, tuee' jon vaa'

Simon, taquee' jon jo'. Ndo' juu tsanscu xeen'
Simon, vii' jon, mioon jndyi iy'oon tjuen'hin. Ndo'
nn'anv'aa'fieen tanhan nnon Jesus na quitsin'man
jon juu tsan'fieen. 39 Jo' sindyoo'cya jon nnon juu
tsanvi'fieen, sityia' jon tycu'fieen na quindui'han'.
Ndo' ninfioon' ntjo ya ntctie'hin. Jnanquintyja juu,
siji'oon' juu na tcia'han.

Sin'man Jesus jndye nn'an v'i
(Mt 8:16-17; Mr 1:32-34)

40 Juu xjen na mandyo na ngua ndo'cijioon',
tsofi'en nn'an jndyochohan ntyjehan na m'aan
Jesus, na jndye nnon ntycu na coquenon nan'fieen.
Ndo' tyio jon nt'd jon cjo nctuii cliiihan, jn'manhan.
41 Ndo' mantyi quii' nt'an nan'fieen, jndye nn'an
fN'enhan na tco'xen jon na quindui' jndyetyia quii'
n'onhan. Ndo' jndyetyia'fieen jnan'xuaahan, jn-
duehan:

—'U' condui 'u' jnda nquii Tyo'ts'on.

Majo' sityia' jonhan min tyi'ncyaa jon na
nnan'neinhan. Ee mangio yahan na nquii jon
conduihin Mesias.

Incyaa Jesus jii'oon naya quii' nt'aan'on 'naan
nn'an judios
(Mr 1:35-39)

42Vi na jndé vandixuee, jndui' jon quii' tsjoon.
Tja jon na ninnquii ts'on xXquen jon nciii joo
quii' jndéé. Majo' tentyja nn'an toxen' jon,
tyequijnt'uehanhin, ndo' jndiohan jon. Ee
nin'quint'ahan na ntscu'han' na vja jon na
tonnonchen, cha' tyi'mdyii jonhan.

43 Majo' itso jon ndééhan:

—Mantyi ijndei'han' na cjo njoon xi'jndio na
nninncya jii'oon naya ntyja 'maan' na ico'xen
Tyo'ts'on nn'an ntyja na cotsam'anhan. Ee ng'e
majuu ts'ian'fieen na i'ua jon nnon.

44 Ndo' tovancyaa jon jii'oon quii' nt'aan'on
'naan nn'an ndyuaa Judea.

S

S'aa Jesus na jndye quintcaa tji'han
(Mt4:18-22; Mr 1:16-20)

1 Nctii jon tom'aan Jesus 'mdyo ndaandue na
jndyu Genesaret. Jo' jndye jndyi nn'an ténciihan.
Tyen fijonhan ndyo na m'aan jon, ata tonch-
jehan jon na nin'quindyehan jii'oon' Tyo'ts'on.
2 Ndo' jndyiaa' jon ve v'aandaa 'ndyo ndaan-
due'fieen, majo' nn'an na cont'a ts'ian na cotji'han
quintcaa yohan', jndé jndui'hinhan'. Cotman-
han ntqui' 'naanhan. 3 Ndo' tua jon tyquii' ncii
v'aandaa'fieen. Ma'naan' Simonhan'. Ndo' tcan

Jests nnon tsan'fieen na canon chjochenhan' to-
quityquii' ndaa. Jndé jo' tacjo jon quii'han'.
Jo' tyincyaa jon jii'oon ndéé nan'fieen Xjen na
vaquityen jon quii' juu v'aandaa'fieen. 4 Ndo' vi
jndé tyincyaa jon jii'oon ndéé nan'fieen, ya jo' tso
jon nnon Simon'fieen:

—~Quitsay'onho' v'aandaava, nc'ontyé naijon na
njoonchen. Jo' quitjue'ho' ntqui' 'naanho' na
ntji'ho' quintcaa.

5Majo' t'a Sim6n 'ndyo jon:

—Ta, cla'tsjon jnt'a ts'ian, ndo' min'nciii
quitscaa tatji'. Majo' tanin, ng'e jii'oon 'ndyo',
jo' ntjué' nnt'ahan'.

6 Ndo' vi na jndé jnt'ahan na nnda', vaa jndye
jndyi quintcaa tua quityquii' ntqui' 'mnaanhan ata
vat'ioo'han'. 7Ndo' na nnda', jnt'ahan ndueehan
ndéé ntyjehan na m'an nan'fieen ncuiichen
vlaandaa na quindyotejndei nan'fieenhan.
Squenon nan'fieen ndo' jnan'quitoo'han ve joo
v'aandaa'fieen yo quintca, ata mavaa Xjen na
nchjehan'nt'aandaa'fieen. 8Ndo'juu Simdén Pedro,
vi na jndé tquen jon clienta na nnda', tco'xtye jon
tonnon Jesus, tso jon:

—Nnda' ta, qui'ndyi' ja ee condui ja ts'an jnan
tonnon Tyo'ts'on.

9Nnda'vaa tso jon ng'e mioon sity'uehan'hin yo
ntyjehin ntyja 'naan joo quintcaa'fieen na tji'han.
10 Ndo' mantyi ntsinda Zebedeo, juu Santiago yo
nin'Juan, mantyi tyue jndyihin. Ee nan'fieen nin-
nciii t'man cont'ahan ts'ian yo juu Simoén. Ya jo'
tsochen Jesus nnon Simon:

—Tyi'nty'ue', nanein na tonnonchen, nn'an
ntsitjon' clientaa' Tyo'ts'on, chito ve' quintca.

11 Ndo' vi na jndé sque ntclie’han tyuaatciii
yo nt'aandaa'fieen, jnty'ehan ts'ian'fieen,
tyenan'jonhan yo Jesus.

Sin'man Jesus ts'an na chu ndé' cotd’
(Mt 8:1-4; Mr 1:40-45)

12Nciiii jon tom'aan Jesus nciiii tsjoon. Xjen'fieen
tyjee' nciii tsans'a na m'aan jon na ninvaafi'enhin
chu juu ndé' cotd'. Ya na jndyiaa' juu Jesus,
tco'xtye juu na tonnon jon. Tcan juu na quitejndei
jonhin. Tso juu:

—Ta, xe na aa nt'ue tson', ntyji na vaa najndei
na condui 'u' na ndéé ntsin'man' ja.

13Jo' tyio Jesus nt'6 jon cjoo' tsan'fieen, itso jon:

—Chuhan' na quits'a cha'xjen na matsu'. C'on'
najndé jn'man'.

Ndo' ninfioon' ntjo ya ntciie' tsan'fieen. 14 Ndo'
jaa' jii'oon na tso Jesus nnon juu, tso jon:

—Min'nclii nnon ts'an tyi'ntsinin' nchu vaa
'nan s'a. Majo' cja' na m'aan tyee, quitsi'man'
nnon jon na jndé tco'yahan' 'u', ndo' juu quioo'
na icanhan' na ninncya', ncya' o' nnon jon cha'
ntsi'manhan' na jndé jn'man', cha'xjen ico'xen
juu jii'oon na tquen Moisés. Ee na ntsa' na nnda',
ntsi'man jndyoyuhan'na jndé jn'man’.

15 Majo' tocya tocya jfi'oon ntyja 'maan' Jesus.
Ndo' jndye jndyi nn'an totsantyjaa'’han na m'aan
jon na nin'quindyehan jii'oon na toninncyaa jon
yo na nin'quin'manhan ntycu na coquenonhan.
16 Majo' vaa xjen na to'ndyii jon nn'an, na ica jon
naijon na ninnquii ts'on xquen jon cha' ya ntsinin
jonnnon Tyo'ts'on.

Sin'man Jesus ts'an na ntjein ng'ee
(Mt 9:1-8; Mr 2:1-12)

17 Ncilii xuee'fieen itsiman Jesus jii'oon'
Tyo'ts'on ndéé nn'an. Ndo' fi'en vendye nn'an
tmaan' fariseos na minndyuaahan jo', mantyi
yo nn'an na conan'man ndéé nn'an nchu vaa
itsiquindyi jii'oon na tquen Moisés. Jnan nan'fieen
tsochen njoon quijndé ndyuaa Galilea ndo' Judea
yo mantyi juu tsjoon Jerusalén. Ndo' tyincyaa
Tyo'ts'on na tsixuan Jesus najndei na condui
nquii jon cha' ntsin'man jon nn'an yo ntycu na
coquenonhan. 18 Juu xjen'fieen sque vendye
nannon na chohan tsanvii' na ntyjo juu cjoo' tsue.
Juu tsan'fieen na jndé tintjein ng'ee na ty'oon
tycutquenhin. Tojnt'uehan nchu ya nt'ahan na
ngoy'onhan tsan'fieen quii' v'aa na ntquenhan juu
na tonnon Jesus. 19 Majo' tajndiohan nchu vaa
na nt'ahan ee jndye jndyi nn'an m'an. Mang'e
jo' tyevahan nacjoo' juu v'aa'fieen, jnan'cjohan
xXquenhan', ndo' jnan'clienonhanhin na ninvaa
fijon juu tsue. Tquenhanhin quii' nt'an nn'an na
tonnon Jesus. 20 Ndo' xjen na jndyiaa' Jesus na
nnda' vaa na jnt'a nan'fieen na tsi'manhan' na
vantyja n'onhan jon, tso jon nnon juu tsanvii'hin':

—'U'ntyjé, matsit'man ts'6n 'u' jnan na tsixuan'.

21 Majo' nque nn'an na conan'man jii'oon na
tquen Moisés ndo' yo nn'an fariseos'fieen, ta'’han
natyi'yangiohanyo Jesus. Ee toquindyii' n'onhan:

—¢Nin condui tsanva' naitsininjuujfi'oon tsan'?
Ee xia'ntyi nquii Tyo'ts'on nndéé ntsit'man ts'on
jon jnaan'ts'an.

22 Majo' taa' ts'on Jesus na nnda' vaa jii'oontiu
'naan nan'fieen. Jo' taxee' jon ndééhan:

—¢Ndu  na  tyi'cavee' ngioho' jii'oon na
tsj6? 23 ¢Nin jii'oon na ntsinén ngioho' na
tyi'jndyaa'chenhan'? ;Aa na ntsjo: “Matsit'man
ts'on 'u' jnan na tsixuan'” Oo aa na ntsjo:
“Quinanquintyja', cja'ca'?” 24 Majo' ja na condui
tsans'a na i'ua Tyo'ts'on ts'ian nndn na co'xén
tsofi'en nn'an, mantsi'man ndéého' na vaa najndei
na condui ja nnon tsonnanguevahin na ntsit'man
ts'0On nn'an jnan na nan'xuanhan.

Ya jo' tso jon nnon juu tsanvii'fieen:

—'U' ntyjé, matsjo nnon', quinanquintyja'.
Quitsintcui' tsue' ndo' cja' va'.

25 Ndo' ninfioon' jnanquintyja tsan'fieen tondéé
tsofi'en nan'fieen. Sintciii juu tsue na tovaa juu.
Tja juu v'aa, ninvito totsit'maan' juu Tyo'ts'on.
26 Ndo' tsofi'en nn'an na m'an jo', ti'ndaa' tycya
ngiohan. Tonan't'maan'han Tyo'ts'on. Ndo' ntyja
na tyuehan ndo' na neinhan, jnduehan:

—Min'jon tacojnty'ia nciii nnon na t'man con-
duihan' cha'xjen juu man na jndé jnty'ia ndéé
xeevahin.

Iqueen' Jesus Levi na mantyi jndyu juu Mateo
(Mt 9:9-13; Mr 2:13-17)

27 Indé na tui na nnda', jndui' Jesus jo'. Ndo'
jndyiaa' jon nciii ts'an na ique s'on clentaa'
gobiernon tsjoon Roma, Levi jndyu tsan'fieen.
Vaquityen juu v'aa naijon na co'tsaquityion nn'an
s'on'fieen. Tso Jesus nnon juu:

—~Quindyotsijon 'u' yo jii'oon na mancya.

28 Ndo' juu Levi'fieen, maquintyjachen
jnan'quintyja jon, tji ntcie'hin ntyja 'naan'

ts'ian'fieen, ta' jon na totsijonhin yo jii'oon na
toninncya Jesus.

29 Ndo' vaa' tsan'fieen, sijii'oon' jon na t'oon vi
nguee na tcua' Jesus. Mantyi jndye ntyje Levi'fieen
na tetjonhan na mantyi cotyehan s'on ciientaa'
gobiernon. Teclendyuaahan mesa yohin yo Jesus
yo minndyechen nn'an. 30 Majo' nn'an fariseos yo
nn'an na conan'man nchu vaa itsiquindyi jii'oon
na tquen Moisés, tatévee' ngiohan yo nn'an na
totsay'onhan yo jii'oon na toninncyaa Jesus. Jn-
duehan ndéé nan'fieen:

—Tyi'quichuhan' na coctia’ho' ndo' na coveho'
yo nn'an na cotye s'on 'naan' gobiernon Roma,
ndo' yo mafioon nn'an, ndo' condui nanmin' nn'an
na conan'tjahan nnon Tyo'ts'on.

31T'a Jesus jndyuehan, tso jon:

—Nn'an na tyi'v'i, tyi'icanhan' ts'an na nts'aa
nasihan, majo'nn'an v'i, joohinicanhan'na nts'aa
tsan'fieen nasihan. 32 Ja chito jndy6 na nciian
nn'an na jndyoyu conduihan na tonnon Tyo'ts'on.
Nque nn'an na conan'tjahan nnon jon, jndé jndyo
na nclianhan na quintciie' n'onhan yo jnanhan.

Nn'an na cotsay'onhan yo jii'oon na toninncyaa
Jesus, ¢Ndu na tyi'quinan'cliejndoo’han?
(Mt 9:14-17; Mr 2:18-22)

33Ndo' jndue nan'fieen nnon Jesus:

—Nn'an na cotsay'on jii'oon ntyja 'maan' Juan,
jndye jnda cotyjehan 'man jndyuehan ndo' na
conan'neinhan nnon Tyo'ts'on. Ndo' majo'ntyi
cont'a nn'an tmaan' fariseos. Majo' joo nn'an
na cotsay'onhan yo jii'oon na mancya', 'io 'io

cocia'han ndo' covehan min tyi'cotyjehan 'man
jndyuehan. Tyi'ya na cont'ahan na nnda'.

34J0' t'a Jesus, sinin jon nciiii jii'oon na tyi'quitso
nquii' jonhan' ndééhan. Itso jon:

—Nquii tsans'a na icoco, viochen Xjen na
ninvaa m'aan jon quii' nt'an nn'an na ya jii'oon
yohin, joo ntyje jon, nn'an na jndyonan'jon na
icoco jon, ¢Aa chuhan na nnan'ciejndo'han?
35 Majo' ngiientyja Xjen na ntji' nn'an nquii
tsans'a'fieen quii' nt'an nan'fieen. Juu Xjen'fieen
nnan'ciiejndo'han.

36 Mantyi sinin jon ndééhan nciii jfi'oon na
tyi'quitsinin nquii' jonhan' ntyja 'naan' juu jii'oon
Xco na itsi'man jon ndééhan. Tso jon:

—Tanin ts'an na ntyjee juu nciii tan' ndiaa,
ndiaa xco na quindéhan', na ncijaa' juuhan' nciii
ndiaa ntsa. Ee xXe na aa nts'aa ts'an na nnda',
ntsi'ndaa'han' juu ndiaa xco'fieen, ndo' chito
xia'ntyi jo', mantyi tyi'xe'quitsijonhan' juuhan'
yo ndiaa na jndé tijndyo. 37 Ndo' tjaan' quioo'
na conninjnt'ue nn'an na ndyionhan ndaa vinon,
min je'cuijnt'uehinhan' xe aa jndé tijndyohan'.
Ee Xe na aa nts'aa juu na nnda', nt'ioo'han' juu
tjan'fieen. Mana nnin'ndaa'fi'enhan', ndo' mantyi
juu vinon'fieen ntciie'han'. 38 Mang'e na nnda',
chuhan' na tjan xco na nc'ocue vinon xco, cha'
min juu tjan min juu vinon'fieen tyi'je'quitsuhan’'.
39Ee ts'an na jndé tuii' na i'u vinon tque, min'chjo
tyi'qui'nan vinon xco nchjii juu, ng'e itso juu na
juu vinon tque qui'nanchenhan'.

6

Tot'ioo'han xu' ntquen juu xuee na cota'jndyee
nn'an
(Mt 12:1-8; Mr 2:23-28)

1 Nctii xuee na cota'jndyee nn'an judios, ndo
vaa 'man tui. Venon Jesus naijon min ntjon
ntquen trigo. Ndo' nn'an na totsay'onhan
jii'oon yohin, ta'han tot'ioo'han xu' ntquen trigo.
Toty'uehinhan' nchcyaa' ndueehan, jndé jo'
totquiihinhan'. 2 Ndo' na nnda', vendye nn'an
na conduihan tmaan' fariseos jnduehan:

—Juu xXuee na cota'jndyééhé, tyi'quichuhan' na
cont'aho' na nnda'.

3Ndo'jo' t'a Jesus, tso jon:

—'0' jndé jnan'jn'aanho' jfi'oon nchu vaa na
s'aa David xjen na tom'aan jon na ninjndo' jon,
juu jon ndo' mantyi joo nn'an na tentyja xen' jon.
Majo' tyi'quinan'ng'eho' ntyja na nnda' vaa na
s'aa jon. 4 Taquee' jon vats'on ciientaa' Tyo'ts'on,
tcan jon tyoo' nnon nquii tyee tque na tom'aan jo',
ndo' juu David'fieen jndaa' jonhan'. Tciia' jonhan',
ndo' mantyi tyincyaa jonhan' ndéé nan'fieen na
m'an yohin. Ndo' juu tyoo'fieen, tyoo' na jndé
tquen nn'anhan' tonnon Tyo'ts'on, tyi'clianaan na
ve' min'cya ro ts'an ntciia'han', xia'ntyi nque
ntyee.

> Tsontyichen Jesus ndééhan:

—TJa na condui tsans'a na i'ua Tyo'ts'on ts'ian
nnon na co'xén tsofi'en nn'an, vaa najndei na
tsixuan na ntsjo nin 'nan quint'a nn'an juu xuee
na cota'jndyééhé.

Sin'man Jesus ts'an na tatei ctiii nt'o
(Mt 12:9-14; Mr 3:1-6)

6 Ncliichen xuee, xuee na cota'jndyee nn'an
judios, taquee' Jesus quii' vats'on. Totsi'man jon
jii'oon' Tyo'ts'on ndéé nn'an. Ndo' jo' m'aan
nciii tsans'a na jndé tatei nt'é juu ntyjaya. 7 Ndo'
nque nn'an na conan'man chu vaa itsiquindyi
jii'oon na tquen Moisés, ndo' mantyi yo nin'nn'an
na conduihan tmaan' fariseos, totquenchenhan
clienta Jesus Xe na aa ntsin'man jon tsanvii'fieen
juu xuee na cota'jndyeehan. Ee xe na aa
nts'aa jon na nnda', nninncyahan jnaan' jon
na quit'uiivi'han'hin. 8 Majo' ntyjii ya jon nin 'nan
ndyii' n'onhan. Jo'tso jon nnon juu tsan'fieen na
tatei nt'o:

—~Quinanquintyja', clientyje' quii' nt'an nn'an.
Ndo' jnanquintyja tsan'fieen, taclentyjee' juu
xoncue. 9Ndo' tso Jesus ndééhan:

—Mavax'é ndé€ho', juu xuee na cota'jndyéehe,
¢Aa iclji' yahan' na ntejndei ts'an tyje juu navi'
na iquenon juu, oo aa tyi'ctji' yahan' na nts'aa
juuhan'? ¢Aa chuhan' na quitsin'man jon tyje jon
cha' tyi'ngue' juu, oo aa qui'ndyiito jon na cue'
tsan'feen?

10 Ndo' vi na jndé jndyiaa' Jesus xi'jndio ndéé
tsofi'en nan'fieen, tso jon nnon tsanvii'fieen:

—Quitsindiu' nt'd".

S'aajuunannda',ndo'jo' ntjo ya ntcie' nt'o juu.
11 Majo' joo nan'fieen, tyion jndyihan' quindya'
ngiohan yo Jesus. Ndo' tonan'jnda'han yo ntyje-
han nin 'nan ndéé nt'ahan cha' quit'uiivi'han'jon.

Ictiji Jesus ncho've ts'an na nnan'jonhan ts'ian
'naan' jon
(Mt 10:1-4; Mr 3:13-19)

12Majoo xee'fieen tava Jesus nciiii tyo' na ntsinin
jon nnon Tyo'ts'on. Minncha' tsjon totsinin jon
nnon Tyo'ts'on. 13Xjen na jndé tixuee, tqueen'jon
nn'an natonan'jonjii'oonnatoninncyaajon. Ndo'
tji jon ncho'vehan, ndo' t'ua jon ts'ian ndééhan
na nc'oncyahan jii'oon naya 'naan' Tyo'ts'on ndéé
nn'an. 14 Ndo nguee nan'fieen: Simdn, siquijndyu
Jesus jon Pedro, yo tyje jon Andrés, yo Santiago
yo Juan, yo Felipe yo Bartolomé, 15 Yo Mateo, yo
Tomads, yo Santiago jnda Alfeo, yo Simdn tsan na
totyii'hin yo tmaan' nn'an na tonan'vehan nacjoo'
gobiernon tsjoon Roma, 16 Yo Judas tyje Santiago,
yo nin'Judas Iscariote, tsan na jndécya tyincyaa
juu cuienta Jesus.

Tyincyaa Jestus jii'oon ndéé jndye nn'an
(Mt 4:23-25)

17Ndo'vina jndé jo',jndyocue Jests juu tyo '"fieen
yo tsofi'en nn'an na totsay'onhan yo jii'oon na
tomnncyaa jon. Sacuentyjee'han nciii su. Ndo'
jndye nn'an na conan'jon yo jii'oon na toninncyaa
jon, jndé squenonhan jo'. Mantyi jndye jndyi
nn'an najnan ninvaa Judea yo Jerusalén yo 'ndyo
ndaandue na ndyo tsjoon Tiro yo Sidén. Tyin-
cyo nan'fieen na nin'quindyehan jii'oon na tonin-
ncyaa jon ndo' na ntsin'man jonhan ntycu na
coquenonhan. 18 Ndo' mantyi sin'man jon nn'an
na ji vaa jndyi tonan'chu jndyetyiahin. 19 Tsofi'en
nn'an tojnt'uehan nchu vaa nquii nt'ahan cha'
ndéé nt'uehan jon. Ee vaa najndei na condui jon
na nn'man minninchen ts'an na nt'uii juuhin.

Ji'oonmin itsijnda'han' na nc'oon ts'an na neiin'

juu
(Mt 5:1-12)

20 Ndo' jndyiaa' Jesus ndéé nn'an na conan'jon
yo jii'oon na toninncyaa jon. Itso jon:

—'0' nn'an na nty'ia ro nan'xuanho',
incyaahan' na neinho' ng'e na coninncyaho' na
itye'ntjon Tyo'ts'on 'o' ntyja na cotsam'anho'.

21 “'0Q' na nin'jndo'ho' nanein, incyaahan' na
neinho' ee nninncyaa Tyo'ts'on na ngacjoho'.

“'0' na cotyueeho' nanein, incyaahan' na
neinho', ng'e nglientyja Xjen na nnonncoho'.

22 “Incyaahan' na neinho' na conan'jndo
nn'anho' na cotji'hin 'o' quii' nt'anhan ng'e
na conan'jonho' yo ntyja njan, ndo' ya na
conan'cliejnaan'han 'o' na conduehan na
nan'xuanho' nn'an vi' nn'anho' ng'e conan'jonho'
yo ja. 23 Juu xjen na nnda' min na coquenonho',
c'onho' na nein jndyiho' ng'e ndochi nan'fieen
mandd' ro tont'avi'han nque nn'an na toninncya
jit'oon' Tyo'ts'on ntyja nchu vaa 'man na nnguaa.
Cilaa' n'onho' na juu quifioon'ndue, jo' t'man naya
condive ntyja 'naanho'.

24 “Majo' 'o' nn'an na t'man qui n'onho' 'man
na tyaho', vi' jndyi ntquenonho' ng'e ve' xia'ntyi
juuhan'incyaahan'na neinho'.

25 “Mantyi 'o' nn'an na tatsitjahan' 'nan na
ninjnt'ueho' nanein, vi' jndyi ntquenonho', ng'e
nguentyja Xjen na ntsitjahan' 'nan 'o'.

“Mantyi 'o' nn'an na nein jndyiho' nanein,
vi' jndyi ntquenonho', ng'e ngientyja Xjen na
nndyueeho' ndo' nnan'xuaaho' na chjoo' jndyi
n'onho'.

26 “Tsofi'en nn'an je', Xjen na conan'meinhan
jii'oon ya ntyja 'maanho', vi' jndyi ntquenonho'
ng'e nque ndochi nan'fieen, mannda’
tonan'neinhan ntyja 'naan joo nn'an na tyi'yuu'

jii'oon toninncyahan ntyja nchu vaa 'man na
nnguaa.

Nn'an na jndo jaa, quinan'vengiohin
(Mt 5:38-48;7:12)

27 «'0Q' nn'an na condyeho' jii'oon na mancya,
nd0 vaa na matsjo ndéého', quinan've'ngioho'
nn'an na jndohan 'o'. Ndo' mantyi nque nn'an na
tyi'cuee' n'onhan 'o', quint'aho' na ya nn'anho'
yohan. 28 Mantyi nque nn'an na condue jii'oon
tsan' nacjoho', quitanho' na quityio Tyo'ts'on
jn'aan nan'fieen. Ndo' mantyi quinan'neinho'
nnon jon ntyja 'maan nn'an na cojnt'ue na
quit'uiivi'han' 'o'. 29 Xe na aa mmin' ts'an nda'
nchcya quincho', mantyi ncya' na quimin'
juu ncuiichen ntyja. Ndo' xe na aa ncuji' ts'an
juu ndiaaso', quintjo ya nchji' min na mantyi
ngay'oon juu coton'. 30 Ndo' minninchen ts'an na
ican nciii 'nan nnon', ncya'han' nnon juu, ndo'
ya na vjay'oon ts'an nciii 'nan', tyi'ntsing'e' na
quitsintciie' juuhan'. 31 Cha'xjen na nt'ue n'onho'
na quint'a nn'an yo 'o', majo'ntyi quint'aho'
yohan.

32 “Xe ve' xia'ntyi na conan'vengioho' nn'an
na mantyi vengiohan 'o', ¢Yuu vaa na ya
jndyi cont'aho'? Ee mantyi joo nn'an na
tyi'quinan'jii'oon'han juu jfi'oon' Tyo'ts'on,
maclejon cont'ahan. 33 Ndo' xe ve' cont'aho'
na ya nn'anho' yo joo nn'an na mantyi ya

nn'anhan yo '0', ;Yuu vaa na ya jndyi cont'aho'?
Ee mantyl joo nn'an na tyi'quinan'jii'oon'han
jii‘oon' Tyo'ts'on, majo'ntyi cont'ahan. 3¢ Ndo'
mantyi 'o' xe ve' cotejndeiho' 'nan joo nn'an na
mantyi ntyja n'onho' na quitejndei nan'fieen '0',
¢Yuu vaa na ya jndyi cont'aho'? Ee joo nn'an
na tyi'quinan'jii'oon'han juu jii'oon' Tyo'ts'on,
mantyi cotejndeihan 'man ntyjehan ee ngiohan
na ntcie'han'. 35 Majo' '0o', quinan'vengioho'
nn'an na vjehan 'o'. Quint'aho' na ya nn'anho'
yohan. 'Naan na min, quitejndeiho'han' nn'an,
min tandyii' n'onho' na aa nnan'ntciie'hinhan'.
Ee xe na aa nnt'aho' na nnda', yajo' t'man naya
nnan'xuanho' quifioon'ndue. Ee na nnt'aho' na
nnda', ntsi'manhan' na conduiho' ntsinda nquii
Tyo'ts'on na m'aan nandyentyichen Ng'e mantyi
nquii jon m'aan jon na vi'ntyjii jon joo nn'an
na min tyi'conduehan na ncya ya jon. Ndo' joo
nn'an na tyia nn'anhan, mantyi ventyjii jonhan.
36 C'onho' na nty'ia ro tsofi'en ntyjeho' ngioho'
cha'xjen nquii tyeho' m'aan jon na nty'ia ro
tsofi'en nn'an ntyjii jon.

Tavijnt'ueho' jnan nn'an

(Mt 7:1-5)

37 “Tavijnt'ueho' jnan nn'an na ve' Xjen
'maan  nqueho', cha' tyi'nts'aahan' na
ntco'xen Tyo'ts'onho'. Min tavijnt'ueho' na

quit'uiityenhan' nn'an na ve' Xjen 'naan
nqueho' cha' min tyi'nt'uii Tyo'ts'on 'o'. Ndo'
quinan'tman n'onho' nn'an cha' mantyi
nquii jon ntsit'man ts'on jon 'o'. 38 'Nan na
icanhan' nn'an, ncyahohan' ndééhan, ya jo'

mantyi ncy'onho' ciienta 'nan na ntejndeihan'
'o'. Ee Tyo'ts'on nninncyaa jon na ncy'onho'
clenta nciii na quindé ya toxenhan'. Juuhan'
itsjjonhan' cha'vijon nctii na titonciii' yahan',
tyen tyecuehan' ata vantjo'chen na too'han'.
Ee cha'xjen juu na conincyaho' ndéé nn'an,
majuuntyihan' na ntsintcie' Tyo'ts'on na
conjonhan' ndéého'.”

39Ndo jii'oon tyi'quitso nquii'han' na sinin Jesus
ndéé nan'neen, tso jon:

—Nctii tsannchjaan', ;:Aandéé ngay'oon juu tyje
nchjaan' juu? Majo' xe na aa ndui na nnda', nin-
nciii tojnaan' ntycyaahan tsé'tsjoon. 40 Nciii ts'an
na itsijnaan' juu, tyi'conduihin cha'xjen nquii
ts'an na itsi'man nnon juu, majo' vi na jndé jndé
na itsijnaan' juu ntyjantyi na si'man tsan'fieen
nnon juu, yajo' ntsijonhan'hin cha'na nquii jon.

41 “Jen maquen' ciienta 'man chjo na sitja
nciiichen ts'an, ndo' min ncu' tyi'quen' ciienta
na t'man matsitja 'u'. Itsijonhan' ntyja 'man'
cha'vijon na mandyia' jndéé' n'oon na tua ténnon
ncuiichen ts'an, majo' min ncu' min'chjo tyi'quen'
clienta na fijon tsontscaa' ténnon'. 42Ndo' na nnda',
je'quindéé na ntsu' nnon tsan'fieen: 'U' ntyjé, ncya'
na nciji' ja jndéé' n'oon na tua ténnon', majo' min
ncu' tyi'quen' ciienta na tsontscaa' fijon ténnon'.
'U' na ve vaa matsa', ncu' cuji' jndyee' tsontscaa'
na fijjon ténnon'. Ya jo' nninncyaahan' na xuee
nndyia' na nciji' jndéé' n'oon ténnon nciiichen
ty'iu'.

JA'oon na tyi'quitso nquii'han' ntyja 'naan' téé'

ts'oon
(Mt 7:17-20; 12:34-35)

43 “Ta'nan ncuii ts'oon ya na ninnquii'chen na
ninncyaahan' té na tyi'ya. Ndo' juu ts'oon na
tyi' ya min tyi'je'quits'aahan' té ya. 44 Cota'jn'aan
nn'an ncuii ciii nnon ts'oon ntyjantyi té na
its'aahan'. Ee tyi'je'quityjee ts'an ténddndyoo' tsjan
ncuii nt'oo neon. 4> Mannda' vaa itsijonhan' ntyja
'maan nn'an cha'na n'oon ntjon. Juu ts'an na ya
ts'anhin, its'aa juu cha'xjen na chuhan', ee quit'
ts'on juu conan 'man na ya na itsitiu juu. Majo'
ts'an na tyia tsixuan, 'nan na its'aa juu m'aanhan'
ntyja 'maan' 'man natyia, ee quii' ts'on juu conan
natyia na itsitiu juu. Ntyjantyi na itsitiu nciii cuiii
ts'an quii' ts'on juu, jo' conan 'nan tyia na itsinin
juu.

Ts'an na jnda' xquen ndo' ts'an na tsan' xquen
(Mt 7:24-27)

46 “;Ndu na condueho' ta nnon Xjen na
co'manho' ja? Majo' min tyi'nin'quint'aho' 'nan
na matsjo ndéého'. 47 Ntsi'man ndéého' nchu
vaa na itsijonhan' ncuii ctii ts'an na iciijee' na
m'an ja na indyii juu jii'oon na mancya, ndo' na
ivanguee' juu joohan'. 48 Itsijonhan'juu cha'vijon
nclii ts'an na jnda' xquen na sia juu vaa'. Njoon
jit'en juu, tyen tquen juu ntjo' tsjaan' v'aa'fieen
cha' tyen cuentyjee'han'. Ndo' juu xjen na tua',
sijndyehan' ndaa jndaa, jndei tovaquifijonhan'
juu v'aa'fieen, majo' ta'nan tyioohan' ng'e tui ya
ts'ianhan' s'aa tsan'fieen. 49 Majo' juu ts'an na
ve' indyii ngue juu jii'oon na mancya, majo' min
tyi'vanguee' juu joohan', itsijonhan' tsan'fieen

cha'vijon nciii ts'an na tsan' xquen na sia juu
vaa' na ve' jnantohan' nnon tyuaa. Ta'man jndé
tsjaan'han' yo ntj0'. Jndé na tua', sijndyehan'
ndaa jndaa ndo' jndei taquifijonhan' juu v'aa'fieen,
maquintyjachen sinquehan'. Ndo' t'man tsu ntyja
'naan'han'.

7

Sin'man Jestis mosoo' capitan, ts'an tsjoon Roma
(Mt 8:5-13)
1Vi na jndé sinin Jesus tsofi'en jii'oonmin' na
tondye nn'an, yaj o' tantclie' jon Capernaum. 2 Juu
tsjoon'fieen m'aan ncii capitén na ico'xen jon

ncuii ciento sondaro. Ndo' m'aan nctiii mosoo'
jon na mioon vii' tsan'fieen, manin'cue' juu. N]on

jndyi juu nchjii jon. 3 Juu capitan'fieen, vi na
jndé jndyii jon jii'oon ntyja 'maan' Jesus, t'ua jon
ts'ian ndéé vendye nn'an judios na conintque na
c'ohan na m'aan Jesus, na quitanhan nnon jon
na quindyotsin'man jon mosoo' juu. 4 Nan'fieen
ty'ehan na m'aan Jesus. Ndo' vi na jndé squehan
jo', jnduehan nnon jon:

—Nquii ts'an na t'ua ts'ian ndé, ya ts'anhin.
Mang'e jo', chuhan' na quitsijii'on' jii'oon na ican
jon. 5 Ee njon jndyi nchjii jon nque ntyjééhé nn'an
Israel. Ndo' mantyi siquitsu jon na jndé vats'on
tsjon.

6 Yajo' tja Jesus yo nan'fleen. Majo' ya na
mavaa xXjen na ntsquehan vaa' juu capitan'fieen,
t'ua tsan'fieen ts'ian ndéé vendye nn'an na ya
jii'oonhan yo jon na quinduehan nnon Jesus:

—Nnda' ta, juu ts'an na vii' mosoo', incyaa jon
ts'on 'maan' jon nnon'. Itso jon na tantsichju'ntyi'

ntyja 'maan' jon, ng'e itso jon tyi'tsixuan jon na
ngaque' quii' vaa' jon. 7 Mang'e na nnda' vaa na
ictji' jon cuenta ntyja 'maan' jon, jo' na tyi'tsitiu
jon na ndyo nquii jon na m'an'. Jo'itso jon ve!
quitsu' na quin'man moso maan' jon, ndo' n'man
]uu 8 Nnda' vaa nchjii j ]0n ng'e mantyi nquii jon
m'aan jon naqe 'naan nn'an na cotoxenhan jon,
ndo' mantyi m'an sondaro nacje 'maan' jon. I'ua
jon ts'ian nnon nciiihin na cja juu nt'aa, ndo' ncja
juu. Ndo' ngitso jon nnon nciiichenhin na quindyo
juu, ndo' indyo juu. Ndo' nnon moso 'naan' jon
i'ua jon ts'ian na quits'aa tsan'fieen, ndo' its'aa
juuhan'.”

9 Ndo' vi na jndé jndyii Jesus jii'oon na tso
capitan'fieen, tyincyaahan' na tavee' jndyi nchjii
jon ntyja 'naan' tsan'fieen. Tequen jon ndéé nn'an
na jndye jndyi'hin na tyentyjahan toxen' jon, tso
jon:

—Quindyeho' na matsjo, quii' nt'an ntyjééhé
nn'an Israel, min'jon taconty'ia ncuii ts'an na
t'man vantyja ts'on juu cha'na juu tsanvahin.

Nnda' vaa jii'oon na tso Jesus.

10 Ndo' joo nn'an na jfion capitdn'fieen, ya na
tyentciie'han vaa' jon, Xjen na squehan jo', jndio-
han moso'fieen na jndé jn'man juu.

Tyincyaa Jests na tando' nnda' jnda tsanscu nin-
nquii
1 Tyi'covivio xjen na tui na nnda', ndo' tja Jesus
tsjoon chjo Nain. Ndo' nque nn'an na conan'jon
yo jii'oon na toninncyaa jon, ty'ehan yo jon yo
nciii tmaan' nn'an na jndye jndyi. 12Ya na jndé
tindyo na ntsquehan 'ndyo tateon ntj¢' na ndyit'

juu tsjoon'fieen, jnty'iahan na condui' nn'an na
coquity'iuhan ts'oo. Juu ndyee ts'oo'fieen, tsanscu
ninnquiihin, ndo' nquii ts'oo'fieen, majuuii'en juu
na singui jon. Jndye jndyi nn'an tsjoon'fieen tye-
nan'jonhan na vjanty'iu juu ts'oo'fieen. 13 Xjen na
jndyiaa' ta Jesus juu tsanscu'fieen, tyioo na ndyia'
ro juu nchjii jon. Tso jon nnon juu:

—Nnda' nan, tant'io'.

14 Ndo' tantyjaa' ta Jesus, t'uii jon jndu na
ntyjo juu ts'oo'hin. Ndo' na nnda', joo nn'an na
chohinhan', tyeclientyjee’han. Ndo' tso jon nnon
ts'oo'feen:

—'U' yus'andyua, matsjo nnon': Quinanquin-
tyja'.

I5Ndo'jo' taciietyen juu, tye' na itsinin juu. Yajo'
tyincyaa Jesus juu nt'é6 ndyee juu. 16 Ndo' na tui
na nnda', siquity'ue jndyihan' tsochen nan'fieen.
Ndo' ta'han tonan't'maan'han Tyo'ts'on. Jndue-
han:

—~Quii' nt'an jaa jndé tyjee' nciii ts'an na t'man
jndyi conduihin na incyaa jon jii'oon' Tyo'ts'on.

Mantyi jnduehan:

—Nquii Tyo'ts'on, jndé tyjee' jon na ntejndeijon
jaa na condui jaa nn'an clientaa' nquii jon.

17Ndo' na nnda' vaa na s'aa Jesus, tycya jii'oon
ninvaa ndyuaa Judea yo njoon na m'aan xi'jndio
nt'6han'.

Jfion Juan nn'an na m'aan Jesus

(Mt 11:2-19)

18 Nn'an na totsay'on yo jii'oon na toninncyaa
Juan, jnan'quindyiihanhin tsofi'en jii'oon ntyja
'maan']Jesus. Ndo'jo't'man jon ve nan'fieen. 19T'ua
jon ts'ian ndééhan na c'ohan na m'aan Jesus na

quitsata'xee'han nnon jon na aa conduihin nquii
Mesias na cominndoo' nn'an judios na ncijee',
00 aa icanhan' na ngiendoo'hin nciiiichen ts'an.
20Ndo' nan'fieen je', vi na jndé squehan na m'aan
Jesus, jnduehan nnon jon:

—Nnda' ta, nquii Juan, tsan na totsiquindéé'
nn'an, jiion jon ja na m'an' na quindyota'x'é
nnon': “¢Aa condui 'u' nquii Mesias na cominndoo'
nn'an na nctjee', 00 aa icanhan' na ngiiendoo’han
ncuiichen?”

21 Ndo' manin'juu xjen'fieen, sin'man Jesus
nn'an v'i na jndye nnon ntycu na coquenonhan.
Mantyi sin'man jon nn'an na m'aan jndyetyia
quii' n'onhan, ndo' s'aa jon na joo nannchjan,
xuee jnty'ia nnda'han. 22 Ndo' t'a jon jndyue
nan'fieen na jiion Juan:

—~Quitsantcte'ho’ na m'aan Juan.
Quinan'quindyiiho'hin ntyja 'maan' 'man na
jndé macondyeho' yo na cojnty'ia ndéého'.
Quindueho' nnon jon na joo nannchjaan, xuee
cojnty'ia nnda'han, ndo' joo nn'an na ntjein ng'e,
ya cotsaca'’han. Nn'an na cho ndd' cotd', nein
jndé jn'manhan. Joo nn'an na quita, neinhin ya
condyehan. Nn'an na jndé tjé, cota'ndo' xcohan,
ndo' joo nn'an na nty'iahan, jndé macondyehan
jii'oon naya 'maan' Tyo'ts'on. 23 Ndo' juu ts'an na
tyi'c'oon'ts'on na ve vaa yo ntyja njan, neiin' jndyi
juu.

24 Ndo' vi jndé na tyentciie' nan'fieen, ta' Jesus
na sinin jon ndéé nn'an na jndye jndyi'hin ntyja
'naan' juu Juan'fieen. Tso jon:

—¢Nchu vaa na saquijnty'iaho' na ty'eho'
ndyuaa na tyi'jndye nn'an m'an naijon na

tom'aan jon? ¢Aa tji'ho' clienta na itsijonhan'hin
cha'vijon nciii tsman ts'oon na nay'oon
jndyehan'? Ja nchji chito aa jo' tsixuan jon.
25 Ya jo' ¢Nchu vaa na saquijnty'iaho'? ¢Aa
jnty'iaho'hin na ciie jon ndiaa na njon jndyi?
'0' mangioho' nque nn'an na cocle ndiaa na
njon jndyi, tacotsitjahan' 'nan na ntctia'han ndo'
ninnquii'chen m'anhan nt'aa na m'an rey. 26 Ng'e
na nnda', ¢(Nchu vaa na saquijnty'iaho'? ¢Aa
jnty'iaho' na conduihin ts'an na incyaa jii'oon'
Tyo'ts'on? Ncod mav'a ja jii'oonva', mayuu' majo'
conduihin. Ata t'manntyichen ts'ian itsixuan jon,
chichen min'cya ro nn'an na toninncya jii'oon'
Tyo'ts'on. 27 Juu jon conduihin nquii ts'an na
tsi'man jii'oon' Tyo'ts'on na jndui. Itsohan':
Ja majfionntyé nciii moso njan na vejndyee jon
tonnon' na ngay'oon jon juu jit'oon njan.
Ncuji' jndyoyu jon ntyja 'nan' cha' nc'oncje nn'an
Xjen na ngue' na m'anhan.”

Tsontyichen Jesus:

28 “Jfi'oon mayuu' na matsjo ndéého', quii'
nt'an nn'an na m'an tsonnangue naneinhin,
ta'nan ts'an na incyaa juu jii'oon' Tyo'ts'on na
t'manntyi conduihin cha'na nquii Juan, tsan na
totsiquindéé' nn'an. Majo' vaa jii'oon Xco na
itsijnda' Tyo'ts'on na ico'xen jon nn'an ntyja
'maan' na cotsam'anhan. Ndo' minninchen ts'an,
min tyi't'man ivaa' ts'on juu ntyja 'maan' juu
jii'oon xco'fieen, t'manntyichen condui tsan'fieen,
chichen nquii Juan.

29 “Ndo' nn'an na cotye s'on ciientaa' gobier-
non Roma, yo nin'tsofi'en nn'an, xjen na jndye-
han jii'oon'fieen na tso Jesus, tji' jndyoyuhan

na its'aa Tyo'ts'on cha'xjen na chuhan'. Nnda'
vaa tji'han ciienta ee mantyi na jndé siquindéé'
Juan joohan. 30 Majo' joo nn'an na condui-
han tmaan' fariseos yo nn'an na conan'man
nchu vaa itsiquindyi jii'oon' Tyo'ts'on na tquen
Moisés, jnt'ahan na tyi'quijnt'ue jii'oon na si-
jnda' Tyo'ts'on na ntsin'man jon fiuaan nn'an, min
tajnan'jonhan ntyja na totsiquindéé' Juan'fieen
nn'an.” 31 Ndo' tso Jesus ndéé nan'fieen:

—Nn'an na m'an nanein, ¢(Nin 'man ntsijon'
jahan? ¢Nin - nciii nnon itsijonhan'hin?
32 “Itsijonhan' nanmin' cha'na yotsca na
tyi'nin'quinan'tjon' yo'fieen jii'oon yo ntyje joo na
concy'o joo nata. Conan'xuaa yo'fleen ntyje joo,
condue joo: Cotja' tsman son na coco ts'an, majo'
tyi'nin'quinan'jnonho'. Ndo' mantyi cotja' son
ntyjana tue' ts'an, majo' min tyi'nin'quityueeho'.”
Nnda' vaa jii'oon conan'xuaa yotsca'fieen ndéé
ntyje joo.

33 Tsontyichen Jesus: “Ndo' juu Xjen na tyjee'
nquii Juan, tsan na totsiquindéé' nn'an, na ve'
ninntyi 'man na tocta' jon, min tat'u jon vinon,
ndo' tondueho' na totsixuan jon yutyia. 34 Majo'
ja na condui tsans'a na i'ua Tyo'ts'on ts'ian nnon
na co'xén tsofi'en nn'an, jndé tyjé quii' nt'anho’,
matsijon ja yo nn'an, maci'a yohan ndo ma'va
vinon. Majo' condueho' na condui ja ts'an na icta'
quitscundo' tenon ntyja xjennai'u. Condueho'na
matsijon ja yo nn'an na cotye s'on cientaa' gobier-
non Roma ndo' yo nn'an na conan'tjahan tonnon
Tyo'ts'on. 35 Majo' tanin, ee juu na jnda' xquen
Tyo'ts'on, covitincyoo' jndyoyuhan' na tsofi'en na
itsijnda' jon itsi'manhan' na nnda'.”

Tja Jests vaa' Simon, ts'an tmaan' fariseo

36 Nciiii ts'an tmaan' fariseo, tqueen' juu Jesus
vaa' juu na ntcia'han. Ndo' jo' tja Jesus, tuee' jon
jo'. Taquee' jon vaa' tsan'fieen ndo' tacjo jon mesa
na ntctia’han. 37 Ndo' juu tsjoon'fieen, jo' tom'aan
nciii tsanscuna ve'ndd' rom'aan juu yo nn'an. Vi
najndéjndyiijuunajo'm'aan Jesusnaicua'jon yo
nn'an v'aa'fieen, tja juu jo'. Tay'oon juu ncuii tsioo
najndéhan'yo tsjo' quichi' na jndyuhan' alabastro
na fijon nchen' quichihan'. 38 Teclientyjee' juu
ngiaa' Jesus tong'ee jon. Ndo' ta' juu na it'ioo juu
ndo' ndaa nnon juu toncyaahan' cjoo' ng'ee Jesus.
Mantyi tove' juu ng'ee jon yo soxquen juu. To'u
juu ng'ee jon ndo' tocyu juu nchen' quichi'fieen
ng'ee jon. 39 Majo' juu fariseo'fieen na tqueen' juu
Jesus na cuia' jon yohin, xjen na jndyiaa' juu na
nnda' vaa, jo' sitiu nquii juu: “Juu tsanvahin, xe
na aa mayuu' conduihin ts'an na incyaa jii'oon'
Tyo'ts'on ntyja 'man na nguaa, ya jo' jndé taa'
ts'on jon nin ts'an tsanscuvahin ndo' nin manyan
tsixuan juu na ve' ndd' ro m'aan juu yo nn'an.”

Nnda' vaa na tondyii' ts'on tsanfariseo'fieen.
40Ndo' juu Jesus, tso jon nnon fariseo'fieen:

—Nnda' Simon, vaa jii'oon na nin'quitsjé nnon'.

T'a tsan'fieen, tso juu:

—¢Nin 'man, ta? Quitsu' ndyi.

41Tso Jesus:

—Tom'aan nciii ts'an na totejndei jon xoquitu'
nn'an. Ndo' tom'aan ve ts'an na toquichojnanhan
nnon jon. Ncuii tsan'fieen chujnan juu 'on ciento
s'on denarios, ndo' nciiichen tsan'fieen, chujnan
juu ninvenn'an ncho'nqui denarios. 42 Ndo' ng'e

ta'nan cuaa s'on na ndyionhan na chojnanhan
nnon jon, majo' min na nnda', sit'man ts'on jon-
han.

Nnda' vaa jfi'oon na tyi'quitso nquii'han' na
sinin Jesus.

Tsontyichen jon:

—Nanein nt'ue ts'0On na quitsu' nnon ¢Nin nciii
na vehan nc'oon juu na venchjiintyichen juu jon?

43T'a Simdn'fieen, tso juu:

—M'aan' ts'0n na juu ts'an na t'manchen na
chujnan, njonntyichen tsan'fieen nchjii juu.

Sintcte' Jesus jii'oon, tso jon:

—Majo' ro mactji' clienta.

44 Ndo' jo' tequen Jesus, jndyiaa' jon nnon tsan-
scu'fieen, tso jon nnon Simon:

—Maquen' cllenta ntyja 'maan’' juu tsanscu na
m'aan ndo, ¢Aa tyi'yuu'? Ty]e ja va', majo' min
tandaa tyincya' na mman ng'é, majo' juu tsanva',
jndé tman juu ng'é yo ndaa nnon juu, ndo' tue' juu
ng'é yo soxquen juu. 45 Tasiquindé' costumbre na
nc'ua' quinch'd na ninncya' ts'on ja, majo' tsanva'
je', ntyjantyi Xjen na tyjé va', tacovaclentyjee' juu
nai'ujuung'e.

46 “'J'" min tascongio' nchen' xquén, majo'
tsanva' jndé scongio juu nchen quichi ng'e.
47 Mang'e na nnda', jo' matsjo nnon' na jndé
sitman ts'on Tyo'ts'on jnaan' juu na jndye
jndyihan' ng'e t'man vaa na venchjii juu ja.
Majo' juu ts'an na tyi'jndyechen na tsit'man ts'on
Tyo'ts'on, mantyi tyi'venchjii ya tsan'fieen ja.

48Tndé jo' tso Jesus nnon tsanscu'fieen:

—Jndé sit'man ts'On tsofi'en na matsitja 'u'.

499 Ndo' joo nn'an na vendyuaa mesa jo' yo jon,
ta'’han na cota'xee'han ndéé ntyjehan:

—Juu tsanva', ¢Nin ts'an conduihin na ata it-
sit'man ts'on jon jnan nn'an?

50Yajo' itso jon nnon tsanscu'fieen:

—Ng'e na vantyja tson' ja, jo' na jndé sin'man
Tyo'ts'on fiuan 'man'. Nanein cja', na min'chjo
jiluaan' ts'on tyi'nc'on'.

8

Jndye nanntcu totejndeihan Jesus

1Tndé na tui na nnda', tja Jesus tsochen njoon
t'man yo njoon quijndé na toninncyaa jon jii'oon
naya ntyja 'maan' na ico'xen Tyo'ts'on nn'an ntyja
'maan' na cotsam'anhan. Ndo' nque nn'an na
ncho've ty'ehan yo jon. 2Ndo' mantyi fi'en nan-
ntcu na jndé sin'man jon na tom'aan jndyetyia
quii' n'onhan. Ndo' fi'en minndye nanntcu na
jndé sin'man jonhan nciii cliii nnon ntycu na
toquenonhan. Nciiihan jndyu Maria, tsan tsjoon
Magadan, juu na jndé tji' Jesus ntyque' yotyia
quityquii' ts'on juu. 3 Ndo' mantyi fi'en Juana
yohan. Juu jon scuu' tsan na jndyu Chuza. Juu
Chuza'fieen totejndei juu Herodes ts'ian na totsix-
uan jon. Ndo' mantyi yo Susana ndo' yo min-
ndyechen ntyjentcuhan. Ndo' xjen na vaa 'nan na
tocanhan' Jesus yo nn'an ncho've'fieen, totejndei
nanntcu'fieen jon yo 'nan na tonan'y'onhan.

JA'oon na tyi'quitso nquii'han' ntyja 'naan' ts'an
na taquitscyaa ntquen trigo
(Mt 13:1-9; Mr 4:1-9)

4 Tondui' nn'an nciii cuii tsjoon, totsquehan
na m'aan Jesus. Xjen na tovanciihan, ndo vaa
jii'oon na sinin jon ndééhan na tyi'quitso nquii'
jonhan': 5 Tso jon: “Tom'aan nciii ts'an na
tots'aa jon ts'ian jndéé. Taquitscyaa jon tsjan
ntquen trigo. Ndo' viochen Xjen na itscyaa jon-
han', minndyehan' tycyaahan' 'ndyo nato. Jndyue
nn'anhan', ndo' mantyi fi'enhan' na tquii quintsa-
han'. $Ndo' minndye ntquen'fieen tycyaahan' nai-
jonnajenntjd'. Jndé nat'onhan', maquintyjachen
técanhan', jnaan' na tyi'teiin' tyuaa. 7 Ndo' min-
ndyechenhan' tycyaahan' naijon na minntyjee’
ndaa' nt'60neon. Ninvixjen tavindyehan', majo'
joo nt'66neon'fieen tcahan' joo ntjon'fieen. 8 Ndo'
mantyi minndye ntquen'fieen tycyaahan' yuu jon
na ya ts'o. T'onhan' ndo' ya tue'han'. N'enhan' na
jnt'ahan' nciii clii ciento ntquen na ncuiihan' na
iscyaa tsan'fieen.”

Jndé na sinin Jesus jii'oonmin', jndei sinin jon,
tsojon:

—'0'" na min ndd'nquiho', ctiaa' n'onho'
jii'oonva'.

Ndo ts'ian na tijnt'ue Jesus jii'oon na tyi'quitsinin
nquii' jonhan'
(Mt 13:10-17; Mr4:10-12)

9 Ndo' juu jii'oon'fieen na sinin Jesus na
tyi'quitso nquii' jonhan', nque nn'an na
tonan'jon yohin, ta'xee'han nnon jon nchu vaa
tsiquindyihan'. 10 T'a jon jndyuehan:

—Ndéé 'o' incyaa Tyo'ts'on na ciaa' n'onho'
jii'oon na vanty'iuu' m'aanhan' ntyja 'maan' na
ico'xen jon nn'an nchu vaa na cotsam'anhan.

Majo' ndéé tsochen nn'an matsinén yo jii'oon
na tyi'quitsjo nc'i cha' min na cojnty'iahan 'nan
na mats'a, majo' tyi'xe'quitquenhan ctenta, ndo'
min na condyehan jii'oon na mancya, tyi'xe'ctiaa’
n'onhinhan'.

Tsi'man Jesus nchu vaa itsiquindyi jii'oon ntyja
'naan' ts'an na taquitscyaa ntquen trigo
(Mt 13:18-23; Mr4:13-20)

11 “Juu jii'oon na sinén na tyi'quitsjo nc'ihan',
ndo vaa na itsiquindyihan'. Tsjan ntquen trigo
na taquitscyaa tsan'fieen, jii'oon' Tyo'ts'onhan'.
12 Joo tsjan ntquen na tycyaa 'mdyo nato, jo'
nn'an na condye jii'oon' jon. Majo' juu yutyia,
macje ro ndyocuji' juu jii'oon'fieen quii' n'onhan
cha' tyi'cantyja n'onhan Tyo'ts'on ndo' ng'e jo',
je'quindéé ntsin'man jon fuaanhan. 13 Ndo' joo
tsjan ntquen na tycyaa naijon na jen ntjo', jo'
nn'an na condyehan jii'oon' Tyo'ts'on. Yo na nein-
han coy'onhan clientahan'. Majo' tsijonhan'hin
cha'vijon ntjon na tamannch'iohan'. Ve' cliantyiro
Xuee covantyja n'onhan, majo' ya na nndyo ncuii
nnon naityii'han' ng'eehan'hin, yajo' co'ndyehan.
14Ndo' joo tsjan ntquen na tycyaa naijon na min-
ntyjee' nda' nt'60neon, jo' nn'an na condye jii'oon'
Tyo'ts'on. Majo' jen ndyii' n'onhan ntyja na
cotsam'anhan. Nin'cuen 'maanhan, nin'c'onhan
ntyja na nanncoo' na tsixuan tsonnangue. Jo'
na its'aahan' ntyja 'maanhan cha'vijon ntjon na
tatue'. 15 Majo' joo tsjan na tycyaa naijon na ya
ts'o, jo' nn'an na condye jfi'oon' Tyo'ts'on. Yo
na xoncuee' n'onhan na conan'vehinhan', ndo'
min na jndye nnon min na coquenonhan, majo'

tyi'qui'ndyehinhan'. Ntyja na cotsam'anhan covi-
tyincyoo' na contjotyenhan ntyja 'maan'han'.

JA'oon na tyi'quitso nquii'han' ntyja 'naan' candi
(Mr 4:21-25)

16 Ndo' mantyi sinin Jesus nciiichen jfi'oon
na tyi'quitsi'man nquii'han'. Tso jon ndééhan:
“Taman ts'an na itsci'a chon candi ndo' ntscu'
juuhan' yo xuaa oo ntyii' juuhan' tocjee' jndu.
Chi ntsintyja ts'anhan' cha' xuee njnty'ia nn'an
na ngoquee' jo'. 17 Tsofi'en 'man na mats'a
nein na tyi'condye nn'anhan', manqueho'
nnan'manho'han' ndééhan. Ndo' nctii ctii jii'oon
na tyi'quitsjo nc'i nanein, nglientyja Xjen na nque
nn'an ninvaa tsonnangue ncuaa' n'onhinhan'.
Nc'oon tyincyohan'.

18 “Yajo' quitquenho' clienta jii'oonmin' na
matsinén ndéého'. Ee xe na conan'veho'han!,
yajo' ntsi'manntyé jii'oon ndéého'. Majo' xe na aa
tyi'quinan'veho'han', nts'aahan' na joo jii'oon na
cotji'ho' clienta na covaa' n'onho', ve'jn'aanhan'.”

Ndyee Jestis yo ntyje jon squehan na m'aan jon

(Mt 12:46-50; Mr 3:31-35)

19 Ndo' tacju'han' tyjee' ndyee Jesus yo ntyje
jon na m'aan jon, majo' tajndéé squehan na
njnty'iahan jon jnaan' na jndye jndyi nn'an.
20 Ndo' nn'an na m'an jo' jnan'quindyiihan jon,
jnduehan:

—Nnda' ta, ndyo'hd' yo nty'iu'hin' m'anhan
ch'en. Nin'quinan'neinhan yo 'u'.

21 Ndo' t'a jon jndyuehan:

—Nque nn'an na condye jii'oon' Tyo'ts'on ndo'
cotamguee'hinhan', joohan conduihan ndyo yo
ntyjo.

Sichen Jests jndye yo na iju ndaandue
(Mt 8:23-27; Mr 4:35-41)

22Ndo' tacju'han' nciiii Xxuee'fieen tua Jesus quii'
v'aandaa yo nn'an na totsay'onhan yo jii'oon na
toninncyaa jon. Tso jon ndééhan:

—Cja ngliejndya ndaandue.

Ndo' jndui'han, ty'onhan, toty'ehan. 23 Ndo'
viochen xjen na covet'iohan jo', ty'oon tsantsjon
Jesus, tso jon. Ndo' tyioo nciii jndye t'man, jndei
tom'aanhan' nnon juu ndaandue'fieen. S'aahan'
navatoo'v'aandaa naityionhan'ndaa. Ninnquee'
jn'aan' t'onhan. 24 Ndo' tentyjaa'han nnon jon,
jnan'ntciiihan jon. Jnduehan:

—Nnda' ta, manchjehan' jaa tyqui'i' ndaa, na
ntsciiee'han' jaa.

Yajo' jnanquintyja jon, sityia' jon jndye yo
na iju jndyi ndaandue'fieen ndo' tactientyjee'han'.
Taquifijonchenhan'. 25 Ndo' tso jon ndééhan:

—¢Ndu na tyi'cantyja ya n'onho' ja?

Majo'joohan tyuehan ndo' tévee' ngiohan. Nciii
ro ncuiihan taxee'han ndéé ntyjehan:

—Juu tsanva', ¢nin conduihin na min jndye ndo'
ndaa iquen jon xjenhan', ndo' cota'nguee'han'
jit'oon 'ndyo jon?

TsanGerasa na m'aan jndyetyia quii' ts'on juu
(Mt 8:28-34; Mr 5:1-20)
26 IJndé na tejndyahan juu ndaandue'fieen na
jnanhan Galilea, squehan ndyuaa Gerasa. 27 Xjen
na jndui' Jesus v'aandaa, ncuii ts'an tsjoon'fieen

jndyoquitjon juuhin. Tijndye Xuee na itsixuan
juu yotyia quii' ts'on juu. Tacoctle juu ndiaa ndo'
min tyi'c'oon juu vaa' juu. Ve' tomandyi'to juu
ndi'nt'ua nt'oo. 28Xjen na jndyiaa' tsan'fieen Jesus,
jndei sixuaa juu jnt'a yotyia'fieen. Tconxtye juu
nnon jon, jndei sinin juu, tso juu:

—¢Nin 'nan ntsa' ja, 'u' Jestus na condui 'u' jnda
nquii Tyo'ts'on nam'aan nandyentyichen? Mats'a
ty'oo 'u' na tyi'ntsa' na quit'uiivi'han'ja.

29 Nnda' jii'oon tso juu ee na jndé tco'xen Jesus
na quindui' joo yotyia'fieen quii' ts'on juu. Ee
joo yotyia'fieen, jndye jnda na jndé tquenhan'
xjen maanhan'hin. Ee min na tonan'tyen nn'an
tsan'fieen yo carena yo ncjo na tot'uehan' nt'o juu
ndo' ng'ee juu, majo' toc'ioo' juu joo carena'fieen.
Ndé jo' tojiion jndyetyia'fieenhin na cja juu ndyuaa
naijon na ta'man nn'an c'on. 30 Vi na jndé tso
tsan'fieen na nnda', taxee' Jesus nnon juu:

—¢Nchu jndyu'?

T'ajuu, tso juu:

—Jndyu ja Legion.

Nnda' tso juu ee taxjen vaa jndye jndyi yotyia
na jndé tua quii' ts'on juu. 31 Ndo' joo yotyia'fieen,
tont'ahan ty'oo Jesus na tyi'nc'ua jon ts'ian
ndééhan na c'ohan naijon na ntco'vi'han'hin.
32Ndyovi' juu tyo'fieen m'an nciiii tmaan' quintcu
na cotquii o'. Jo' tan yotyia'fieen nnon jon na
ncyaa jon jii'oon na ngoque'han quii' n'on joo
quintcu'fieen. Ndo' tyincyaa jon na vanaan.
33 Ndo' vi jndé na jndui' yotyia'fieen quii' ts'on
juu tsan'fieen, tyeque'han quii' n'on quintcu'fieen.
Jo' na s'aahan' na ta' cho'fieen jnannon o', tycyaa

o' naijjon na ty'a jndyi 'ndyo ndaandue, mana
nchjehan' o' tyquii ndaa, tjé o'.

34 Ndo' joo nn'an na tota'ntyjee' quintcu'fieen,
vi na jndé jnty'iahan juu 'nan'fieen na tui,
jnan'nonhan, ty'ehan tsjoon. Tonan'quindyiihan
nn'an na m'aan jndéé ndo' tsjoon na nnda'
vaa 'man na tui. 35 Ndo' joo nn'an na m'an jo'
jndui'han, tyequijnty'iahan nin 'nman tui. Ndo'
Xjenna squehan naijon nam'aan Jesus, jnty'iahan
juu tsan'fieen na jndé jndui' yotyia quii' ts'on,
vaquityen juu ngiaa' Jesus, ndo' na nnda', tyue
jndyi nan'fieen. 36 Ndo' nque nn'an na jndé jnty'ia
ndééhan 'man na tui, jnan'neinhan ndéé nn'an
'man na jndé tui. Chen chen jnduehan nchu tui
na jn'man tsan'fieen na totsixuan juu yotyia'fieen.
37 Ndo' tsofi'en nn'an ndyuaa Gerasa, tanhan
nnon Jesus na quindui' ntcte' jon quii' nt'anhan,
ee tyue jndyihan ntyja 'naan' 'nan na tui. Ndo'
na nnda', tua nnda' Jesus v'aandaa na vja ntcue'
jon ndyuaa Galilea. 38 Ndo' juu tsan'fieen na
jndé jndui' yotyia quii' ts'on, s'aa juu ty'oo Jesus
na ncya jon jii'oon na chi ncja juu yohin, majo'
tata'mguee' jon. 39 Tso jon nnon juu:

—~Cja ntcie' na m'an nn'an va'. Ndo' quitsu'
ndééhan tsofi'en nnon naya na jndé its'aa
Tyo'ts'on yo 'u'.

Ya jo' tja ntcle' tsan'fieen, chen chen totsinin
juundéé tsofi'en nn'an tsjoon' juu ntyja 'maan' juu
naya t'man na jndeé s'aa Jesus yohin.

Yuscu chjo jnda Jairo
(Mt 9:18-26; Mr 5:21-43)

40 Tejndya nnda' Jesus ndaandue. Juu Xjen na
jndui'jon v'aandaa, m'an nciii tmaan'nn'an, nein
jndyihan na tyjee' ntciie' jon, ty'onhan ciienta jon
ng'e tsofi'enhan cominndoo'han na ncijee' ntcte'
jon. 41 Majuu xjen'fieen tyjee'non nciii ts'an na
jndyu Jairo. Juujon conintque ntyja 'naan'vats'on
'naan nn'an judios juu tsjoon'fieen. Tconxtye juu
tonnon Jesus, tcan juu na cja jon vaa' juu. 42Ee
m'aan jnda jon yuscu na ninncuii ts'onhin na tu-
ihin, jndé ncho've chuu' juu, majo' jndé vave' juu.

Ndo' viochen xjen na fijon Jesus nato na vja jon
vaa'Jairo'fieen, s'aahan' na tyen jndyi vja jon ng'e
na jndye jndyi nn'an. 43 Ndo' quii' nt'an nan'fieen
m'aannciii tsanscunajndé ncho've chuvii'juuna
coc'aneoon’'juu. Ndo'jndé ntyciiii xoquitu' 'mnaan'
juu na cont'a ndoto nasihin, majo' min'nciiiihan
tajndéé jnanm'manhanhin. 44 Tatsindyoo'hin
toxen' Jesus, jo' t'uil juu 'ndyo ndiaatco na ctie
jon. Ndo'ninfioon' taciientyjee' na coc'a neoon'juu.
45Ndo' na tui na nnda', jo' taxee' Jesus, tso jon:

—¢Nin juu t'uii ja?

Tsofi'en nan'fieen jnduehan na tyi'quindiohan.
Ndo'jo' tso Pedro:

—Nnda' ta, jndye jndyi nn'an jndé condiquinto'
ngia' ata nchjehan' 'u' cont'ahan.

46 Majo' t'a Jesus, tso jon:

—M'aan nin ts'an na vii' na t'uii ja. Ee nchji ya
na jndé tijnt'ue najndei na condui ja na jn'man
tsan'fieen.

47 Ndo' juu tsanscu'fieen, vi na jndé taa'
ts'on juu na ntyjii Jesus nchu vaa na s'aa juu,
sindyoo'cyahin nnon jon na coviquijnty'ehin.
Tco'xtye juu na tonnon jon. Ndo' tondée tsofi'en

nn'an, tji' jndyoyu juu nin ng'e'fieen na t'uii juu
ndiaa' jon, ndo' ntyja na ninfioon' na jn'man juu.
48 Ndo' tso Jesus nnon juu:

—'U' jnda, ng'e na mavantyja tson' ja, jo' na
jndé jn'man'. Nanein cja' ntciie' va' na min'ncuii
tajfiuaan' ts'on 'u'.

49 Ninvaa na itsinin Jesus ndo' tyjee'non nciiii
ts'an na jnan vaa' juu Jairo'fieen, juu tsan na con-
intque vats'on. Itso tsan'fieen nnon jon:

—Jndé tue' yuscuchjo jnda'. Tavintsichjun-
tyi'chen' taha'.

50 Majo' jndyii Jesus na nnda' tso tsan'fieen. Jo'
tso jon nnon Jairo:

—Tyi'nty'ue', xia'ntyi cantyja tson'ja, ya jo' ntjo
ya ntclie' yuscuchjo jnda’.

51 Ndo' vi na jndé tuee' jon vaa' Jairo'fieen,
xia'ntyi nquii jon taquee' jo' yo Pedro yo Santi-
ago yo nin'Juan, manin' yo nn'an na nda yus-
cuchjo'fieen. 52 Majo' tsofi'en nn'an na m'an juu
v'aa'fieen jndei conan'xuaahan, cotyueehan ntyja
'naan' juu ts'oochjo'fieen. Ndo' tso Jesus ndééhan:

—AQuitsactiientyjee'ho' na cotyueeho' ee chito
jndé tue' juu, ve'itso juu.

53 Majo' joohan ve' toncohan Jesus ng'e ngio
yahannajndé tue'juu yu'fieen. 34 Ndo' t'uiijon nt'6
juu, jndei sinin jon, tso jon:

—'U' nian, quinanquintyja’.

55 Maquintyjachen tando' nnda' juu ndo'
ninfioon' jnanquintyja juu. Ndo' juu Jairo yo scuu'
jon, t'ua Jesus ts'ian ndééhan na ncyahan 'nan na
ntcia' yuscuchjo'fieen. 56 Ndo' joo nan'fieen, tevee'
jndyi ngiohan na vando' nnda' ndahan, majo'

tquen Jesus jii'oon ndééhan na min'nciii nnon
ts'an tyi'lnduehan nchu vaa 'nan na s'aa jon.

9

I'ua Jesus ts'ian ndéé nn'an na ncho've
(Mt 10:5-15; Mr 6:7-13)

1 ITndé na sinciii Jesus nn'an na ncho've,
juu najndei na condui jon, tyincyaa jon na
quinan'xuanhinhan' cha' ndéé ntji'han ncuii
cuii nnon yotyia, ndo' na nndéé nnan'n'manhan
nn'an na conan'xuan ntycu. 2 T'ua jon ts'ian
ndééhan na c'oncyahan jii'oon ntyja 'maan' na
ico'xen Tyo'ts'on nn'an ndo' na nnan'n'manhan
nn'an v'i. 3Tso jon ndééhan:

—Min'nclii 'man tyi'ntsay'onho' na nc'oho'
nato, min ts'oon na ntyjaho' na nc'oho', min
tjanche nangocue s'on, min 'nan nantctia'ho', min
xoquitu', min ve ntjo ndiaa tyi'ntsay'onho'. 4 Ndo'
min'cya ro vaa' ts'an na ntsqueho', quintjoho' jo'
ata xjen nanndui' ntciie’ho' juu tsjoon'fieen. 3Ndo'
minninchen tsjoon na tyi'nin'cy'on nn'an ciienta
'0', juu xjen na condui'ho' jo', quinan'cyaaho'
ts'ojndé na chuu'ng'eho'. Ndo' vaa quint'aho' cha'
clji' jndyoyuhan' nacjo nan'fieen na taty'onhan
Clenta jii'oon' nquii Tyo'ts'on.

6 Ndo' nque nn'an ncho've'fieen jndui'han,
ty'ehan tsochen njoon quijndé, toninncyahan
jii'oon naya ndo' tonan'n'manhan nn'an v'i na
m'anhan ncii ciii joo.

Ndictiaa' ts'on Herodes ntyja 'naan' Jesus
(Mt 14:1-12; Mr 6:14-29)

7Juu Herodes, tsan na toco'xen ndyuaa Galilea,
jndyii jon jii'oon ntyja 'maan' tsofi'en 'man na
tots'aa Jesus. T'man totsiquijii'eenhan'hin ee
minndyechen nn'an tonduehan na jndé vando'
nnda' Juan na tue' juu, ng'e jo' na its'aa Jesus joo
ts'ianmin'. 8 Ndo' minndyechen nn'an tonduehan
na nquii Elias jndé tityincyoo' nnda'hin. Ndo'
mafioon vendyehan tonduehan na jndé vando'
nnda' ncliii nque nan'fieen na toninncya jii'oon'
Tyo'ts'on nchu vaa 'nan na nnguaa. 2 Majo' itso
Herodes:

—Nquii Juan jndé tue' jon, ee nco t'ua ts'ian
na jnan xquen tsan'fieen. Nquii tsanva', ¢(Nin
ts'an conduihin na tijndye jii'oon na mandyi ntyja
'naan' juu?

Ng'e na nnda', tojoo' ts'on Herodes na nndyiaa'
jon Jesus.

Tyincyaa Jesus na tctia' 'on min nannon
(Mt 14:13-21; Mr 6:30-44; Jn 6:1-14)

10Nn'an na ncho've na t'ua Jesus ts'ian ndééhan,
vi jndé na sque ntcie'han, jnan'quindyiihan jon
tsofi'en 'nan na jndé tont'ahan. Ya jo' tachu jon-
han ndo' ty'ehan na ninnquehan nctii joo ndyoo'
tsjoon Betsaida. 11 Majo' nque nn'an na jndye
jndyi'hin, vi na jndé taa' n'onhan na nnda', ten-
tyjahan toxen' jon. Ty'oon jon clienta nan'fieen
ndo' totsinin jon ndééhan ntyja 'naan' na ico'xen
Tyo'ts'on nn'an nchu vaa na cotsam'anhan. Ndo'
sin'man jon ntyjehan nanv'i.

12 Xjen na vaman, nque nn'an na ncho've'fieen,
tentyjaa'hin nnon jon. Jnduehan:

—~Quijiion' nanmin' na quindui' ntcie'han na
nc'ohan njoon quijndé yo rancho 'naan nn'an na
m'an xi'jndio na quijnt'uehan yuu ya na ntsque-
hanndo'nannan'jndahan 'nan nantctia'han, ng'e
ntjoohin naijon na m'an nein, ve' quii' jndééhan'.

13Majo' t'a jon, tso jon ndééhan:

—'0' ncyaho' 'man ntcua'han.

T'a nan'fieen, jnduehan nnon jon:

—Aa ja xia'ntyi nin'on tan' tyoo' na y'én yo ve
quitscaa. Majo' ¢Yuu Xjen'fieen' na nninnonhan'?
Taquintyja Xxe na aa ntsanan'jnda 'nan na ntcia'
tsofi'enhan.

14 Joo nannon'fieen its'aahan' cha'na 'on min-
han. Majo' itso Jesus ndéé joo ncho've nn'an na
totsay'onhan jii'oon yohin:

—~Quint'aho' na cliendyuaa nanmin' na venn'an
venn'an ncho'nquihan na nctii ciiii tmaan'.

15 Ndo' jnt'ahan na nnda', ndo' tyeciiendyuaa
tsofi'en nan'fieen. 16 Jndé jo' ty'oon Jesus clienta
joo 'on tan' tyoo' yo ve quitscaa'fieen. Jnonndé jon
quifioon'ndue, tyincyaa jon na ncya ya Tyo'ts'on
ntyja 'maan'han'. Jndé jo' tyjee jon Xjen ntan'han’,
tyincyaa jonhan' ndéé nn'an na totsay'onhan yo
jii'oon na toninncyaa jon na ncyahinhan' ndéé
nan'fieen. 17 Ndo' tsofi'en nan'fieen tciia' tacjohan,
ata jnty'ichenhan' 'nan na tctia’han. Ndo' nque
nn'an na tonan'jonhan yo Jesus, jnan'quitoo'han
ncho've ntque yo ntan' na jnty'ihan'.

Ictiji' jndyoyu Pedro na condui Jestis Mesias
(Mt 16:13-19; Mr 8:27-29)
18 Nctii jon xXjen na m'aan Jesus nciii joo na
ninnquii jon na itsinin jon nnon Tyo'ts'on, juu

Xjen'fieen nque nn'an na totsay'onhan yo ji'oon
na toninncyaa jon, squenonhan na m'aan jon.
Taxee' jon ndééhan, itso jon:

—¢Nin juu condue nn'an na condui ja?

19T'ahan 'ndyo jon, jnduehan:

—M'an nn'an na conduehan na 'u' Juan, tsan
na totsiquindéé' nn'an. Ndo' vendyechen nn'an
conduehan na 'u' Elias. Ndo' mantyi m'an nn'an
na conduehan na 'u' nciiii nque nn'an na ndyu na
toxen'chen toninncyaa juu jiti'oon' Tyo'ts'on, na
jndé vando' nnda'.

20Ya jo' taxee' Jesus ndééhan, itso jon:

—Ndo' '0' je', ¢Nin juu condueho' na condui ja?

T'a Pedro, itso jon:

—'U' condui nquii Mesias na sijnda' Tyo'ts'on na
jndyo'.

Itsiquindyi Jesus ntyja na ngenon jon navi' t'man
(Mt 16:20-28; Mr 8:30-9:1)

21 Ndo' jaa' jii'oon sinin jon ndééhan na
min'nciii nnon ts'an tyimduehan na nnda'.
22 Ndo' mantyi tsontyichen jon ndééhan:

—TJa na condui tsans'a na i'ua Tyo'ts'on ts'ian
nnonna co'xén tsofi'en nn'an, manciiixjen tsixuan
na ngenon jndye nnon navi'. Ee nn'an na conin-
tque ndéé ntyjééhé nn'an judios, yo ntyee na con-
intque ndééhan, yo nn'an na conan'man nchu vaa
itsiquindyi jii'oon na tquen Moisés, nc'onhan na
tyi'cuee'n'onhanja. Majnda' nannan'cuee'hanja.
Majo' juu xuee na jndé ndye na t'io, ngiant'0 xco.

23Ndo' tsofi'en nn'an na totsay'onhan yo jii'oon
na toninncyaa jon, tso jon ndééhan:

—Min'ninchen ts'an na nin'quitsixuan juuntyja
njan, icanhan' na ctjihin ntyja na itsitiu nquii
juu, min xXe na aa ntscuee'han'hin cha'xjen na
ntscuee'han' ja. Ndo' mantyl quindyotsijonhin
ntyja na mats'a. 24 Ee minninchen ts'an na
incyaahin na quitjon juu min'cya nnon 'man
na ngenon juu ng'e na m'aan juu ntyja njan,
ntsin'man Tyo'ts'on fiuaan' tsan'fieen. Majo' min-
ninchen ts'an na int'ue nquii nchu vaa nts'aa cha'
ntjo yahin tonnon jon, mave' jnaan' jo' ngitsu
fiuaan' juu. 25 Mang'e na nnda', ¢Yuu vaa na ite-
jndeihan' ts'an min Xe na aa ninvaa tsonnangue
cuaahan' 'naan' juu ee xe na aa nnda' na ntyja
ts'on juu, itsityuii' nquiihin, oo itsiquitsu nqui-
ihin? 26 Ndo' minninchen ts'annam'aan na jnaan'
juuntyja njan ja, yo ntyja 'naan' jii'oon naya njan,
ja na condui ts'an na jnan quifioon'ndue, nc'én
na ngiejn'an ntyja 'maan' tsan'fieen. Nts'aahan'
na nnda' juu xjen na nndyo nnt'a na ntco'xén
tsofi'en yo na condit'maan' ja, ndo' yo na con-
dit'maan' nquii Tyého' yo angeles na ji'ua condui-
han. 27Jfi'oon na mayuu' na matsjé ndéého', fi'en
minndyeho'na m'anho' ntjoohin xe'ctije tyuaa'ho'
ata njnty'ia jndyeeho' juu na itye'ntjon Tyo'ts'on.

Ntyja na sifioonhan' Jesus
(Mt 17:1-8; Mr 9:2-8)

28 Téca cha' nen xuee na sinin Jesus jii'oonmin/',
ndo' tay'oon jon Pedro yo Santiago yo nin'Juan,
téva jon ncuii tyo' yohan na ntsinin jon nnon
Tyo'ts'on. 22Ndo' viochen xjen na itsinin jon nnon
Tyo'ts'on, nciiichen nnon sifioonhan' nnon jon,
ndo' s'aahan' na quichi'tyen ndiaa' jon cha'vijon



San Lucas 9:30 Ixvi San Lucas 9:37

condui ndui' chon tsuee. 30 Ndo' quitquenho'
Clenta, tityincyoo' ve nannon na conan'neinhan
yo jon, nquii Moisés yo Elias. 31 Joohan sixuee-
han' xi'jndio na ninvaahan, ndo' jnan'neinhan
yo jon ntyja 'maan' navi' na ngenon jon na ngue'
jon Jerusalén cha'xjen na jndé sijnda' Tyo'ts'on.
32 Ndo' Pedro yo nn'an na tom'an yohin, jaa'
jndyi nchje tsantsjonhan, majo' xjen na tji'han
tsantsjon ndééhin, jnty'iahan na quixuee na tsix-
uan Jesus ndo' mantyi jnty'iahan ve nannon'fieen
nam'anhan ngiaa' jon. 33 Juu xjen na jndui' ntcte'
nan'fieen na m'aan Jesus, itso Pedro nnon jon:

—Nnda' ta, ya jndyli vaa na m'an ntjoohin,
clla, nnan'ya ndye xque'ncian', cliiihan' clienta',
nciiichen ciientaa' nquii Moisés ndo' ncuiiichenhan'
Clentaa' juu Elias.

Nnda' tso jon ng'e ve' sininto jon, ta'nan sitiu
jon. 34 Ninvaa na tsinin jon jii'oonmin', ndo' jndy-
ocue ncuii chincyu na iscu'han'hin. Mioon jndyi
tyuehan Xxjen na tyioo chincyu'fieen xi'jndiohan.
35 Ndo' quityquii' juu chincyu'fieen je', tic'uaa
jndyee' nquii Tyo'ts'on, itso jon:

—Ndo6hin jnda na venchji jndyihin. Quindyeho'
jii'oon na itsinin jon.

36 Indé na tic'uaa jndyee' Tyo'ts'on, Xjen na
jnty'ia nnda'han, ninnquii Jesus vi m'aan. Ndo'
juu Xjen'fieen min'ncuii nnon ts'an ta'nan jndue-
han ntyja 'naan' juu nan'fieen na jnty'ia ndééhan.

Sin'man Jesus nctiii yus'a chjo
(Mt 17:14-21; Mr 9:14-29)
37 Ndo' tonco ncliichen Xuee ya na jndé
jndyocue ntciie'han juu tyo'fieen, téquitjon ncuii

tmaan' nn'an na jndye jndyi joohan. 38 Quii' juu
tmaan'fieen, sixuaa ncuii ts'an, tso juu:

—Nnda' ta, quitsa' vi naya'fieen na quindyia'
chjo nin 'nan iquenon yus'a chjo jnda, majuufi'en
juu na tuihin. 39 Ndo' nciiii yutyia na nay'oonhin,
ndo' Xjen na itsijaa'han' cjoo' juu, its'aahan' na
jndei itsixuaa juu. Coquenhin ndo' condui' chon'
'mdyo juu. Yo nc'ua jndyi i'ndyiihan'hin ndo'
itsintyciiiihan' najndei juu. 40 Ndo' nque nn'an
na cotsay'on jit''oon yo 'u', jndé s'aa ty'oohan na
quitji'han juu yutyiava', majo' tajndéé nt'ahan.

41 T'a Jesus, tso jon ndéé nn'an na totsay'onhan
jii'oon yo jon:

—'0' nn'an na tyi'cantyja n'onho' min
tyi'xonciie na conan'tiuho'. ¢Tsa'nnda' Xjen vio
na jndé jom'an yo 'o' na matsiquii ts'6n 'nan na
cont'aho'?

Ndo' tso jon nnon tye lu chjo'fieen:

—Quindyoyon' lu jnda'hd' ndohin.

42 Ndo' juu xjen na ndyotsindyoo'hin, isquioo
yutyia'fieenhin, ndo' jndei coquenhin, majo' sityia'
Jesus juu yutyia'fieen. Sin'man jonhin ndo' tyin-
cyaa jonhin nt'6 tye juu. 43 Ndo' tsofi'en nn'an na
jnty'ia na nnda', vacue t'oon n'onhan ntyja 'naan'
na t'man najndei na condui nquii Tyo'ts'on.

Ndo' viochen Xxjen na tsofi'en nn'an tovavee'
ngiohan ntyja 'maan' 'nan na tots'aa jon, sinin jon
ndéé joo nn'an na totsay'on yo jii'oon na tonin-
ncyaa jon, tso jon:

Itsiquindyi nnda' Jesus ntyja 'maan' na
nnan'cuee' nn'anhin
(Mt 17:22-23; Mr 9:30-32)

44 _—Ya ya quitquenho' clienta jfi'oon na matsjo
ndéého'. Ja na condui tsans'a na t'ua Tyo'ts'on
ts'ian nnon na c0'xén tsofi'en nn'an, nninncyaa
ts'an clienta ja nduee nn'an.

45 Majo' tataa' n'onhan nchu vaa itsiquindyi
jii'foonva' ng'e 1iscu' Tyo'ts'on na nciaa'
n'onhinhan'. Ndo' mantyi ncyaahan na
nta'xee'ntyichenhan nnon jon nchu vaa
itsiquindyihan'.

¢Nin juu na njonntyichen condui?
(Mt 18:1-5; Mr 9:33-37)

46 Xjen'fieen joo nn'an na ncho've,
tonan'jndyehan jndyuehan nin nciii nquehan
njonntyichen ndui' quii' nt'an ntyjehan. 47 Ng'e
na nchjii Jesus na nnda' vaa na tondyii' n'onhan,
jo' ty'oon jon nctuii yuchjo, s'aa jon na cientyjee'
juu na tongiaa' jon. 48Jndé jo' tso jon ndééhan:

—Yuchjova, min na chjohin ngioho',
majo' chuhan' na clineinho'hin, ng'e na
conan't'maan'ho' ja. Ee Xe na aa njon ncuii
yuchjongioho' cha'najuu, yajo'itsi'manhan'naja
neinho'. Ndo' xe neinho' ja, ya jo' mantyi neinho'
nquil Tyo'ts'on na t'ua jon ts'ian nnon na jndyo.
Minninchen nciiii '0' na iju'cjehin quii' nt'anho’,
ndo' min tyi'quitsiji'oon' juu na ntsiquinjon
nquiihin, juu tsan'fieen t'man conduihin naijon
na ico'xen Tyo'ts'on.

Nn'an na tyi'quinan'vehan nacjo, conduihan
nn'an na m'anhan ntyja njan
(Mr 9:38-40)
49 Ndo' t'a Juan, tso jon nnon Jesus:

—Nnda' ta, jnty'id nciii ts'an na yo xue'icuji' juu
yotyia quii' n'on nn'an. Ndo' jndué nnon juu na
tavints'aa juu na nnda' ng'e tyi'cay'oon juu jii'oon
yo jaa.

50 Majo' tso Jesus nnon tsan'fieen:

—Tyi'ndueho' na tants'aa juu na nnda', ng'e
ts'an na tyi'tsuehin nacjo', itsijonhin ntyja 'nan'.

Itsityia' Jests Santiago yo nin'Juan

51Ya na jndé tindyo na nglientyja Xjen na ngava
ntcue' Jesus quifioon'ndue, ya jo' ninncuii ntyjii
jon na vja jon Jerusalén. 52]Jo'jfion jndyee jon
vendye nn'an na c'ohan nciii tsjoon chjo na m'an
nn'an Samaritanos na nnan'jnda'han na nguee'
jon tsjoonhan. 33 Majo' joo nn'an tsjoon'fieen
tyi'quint'ue n'onhan na ntjo jon jo' ng'e taa'
n'onhannavjajonJerusalén. ¢ Majo'juu Santiago
yo nin'Juan na conan'jon yo jii'oon na toninncyaa
jon, ya na jnty'iahan na nnda' jnt'a nn'an samari-
tanos'fieen, jnduehan:

—Nnda' ta, ¢Aa nglangue' na nnt'a cha'na
s'aa nquii Elias? ¢Na ngitan chon na nnanhan'
quifioon'ndue na quioohan' cjo nanmin' na
ntscohan'hin?

55Majo' tequen Jesus, t'man jon ndééhan, tso jon
ndééhan:

—'0' min ndictaa' n'onho' nin ncdii nnon na
nan'xuanho'. 56 Ee ja na condui tsans'a na i'ua

Tyo'ts'on ts'ian nnon na co'xén tsofi'en nn'an,
chito jndy0 na nciji' na cotando' nn'an. Ja jndyo
na ntsin'man fiuaanhin.

Ya jo' ty'entyichenhan na ntsquehan nctiichen
tsjoon chjo.

Nn'an na nin'quinan’jonhan ntyja 'naan' Jesus
(Mt 8:19-22)

57Viochen xjen na co'ohan nato, tso nciii ts'an
nnon Jesus:

—Ta, ncjo yo 'u', minyuuchen na vja'.

58 Ndo' t'a Jesus 'ndyo juu, itso jon:

—Ndyondye min ndue' na coto' o', ndo'
quintsahin' min ntycyaa o', majo' ja na condui
ts'an na jnan quifioon'ndue, min yuu na
nguajndy€é, tyi'jnda’'.

5INdo' tso Jesus nnon nciiichen ts'an:

—Quindyotsijon 'u' yo jii'oon na mancya.

Majo' t'a tsan'fieen 'ndyo jon, tso juu:

—Nnda' ta, ncya' chjo jii'oon na ndix'éntyéchén
tyéhd', ndo' ya na jndé ty'iu jahin, ya jo' yuu' je',
ntsijon ja yo jii'oon na mancya'.

60 Majo' sintctie' Jesus jii'oon nnon juu, tso jon:

—M'aan nn'an na itsijonhan'hin cha'vijon
nt'oohan. Quity'iu nquehan ntyjehan. Majo' 'u'
cja' ncya' jii'oon ndéé nn'an na quita'nguee'han
na ntye'ntjon Tyo'ts'onhan.

61Ndo' tso nciiiichen ts'an nnon jon:

—Ta, ntsijon ja yo jii'oon na mancya' ndo' yo
ts'ian na matsa', majo' ncya' chjoj ji'oonna joctian
jndyéé nn'an v'a, ]nde jo' yuu' ncjo yo 'u'.

62T'a Jesus 'ndyo juu, itso jon:

—Minninchen ts'an na ita' juu na vjatsijonhin
ntyjanjanndo' ninnquii'chenfijon ts'onjuu naijon
na jndé jnty'ii juu, itsijonhan' tsan'fieen cha'vijon
ts'an na it'uii larao na itsitiuu juu tyuaa, ndo' nin-
nquii'chen vequen juu toxen' juu. Je'ciijnt'uehin
quityquii' na ico'xen Tyo'ts'on nn'an nchu vaa na
cotsam'anhan.

10

I'ua Jesus ts'ian ndéé nn'an na ndyenn'an
ncho'nqui vantjo' ve

1 Indé na tenon nan'min', tjintyichen Jesus
nciiichen vi ndyenn'an ncho'nqui vantjo' ve
nn'an. Ndo' t'ua jon ts'ian ndééhan na ve vehan
nc'o jndyeehan ncuii ciii tsjoon yo ncuii ciii joo
naijon na ndécya ncja nquii jon.

2Vitjachen na nndui' nan'fieen na ty'ehan, itso
jon ndééhan:

—Jndye nn'an m'an na tacondyehan jii'oon
naya. Itsijonhan'hin cha'vijon ntjon na jndé
tman. Majo' nn'an na cotantjon na ntyjehan ju-
uhan', min'chjo tyi'jndyehan. Ve' ng'e jo', qui-
tanho' nnon Tyo'ts'on na nquii jon 'maan' jon
joo ntjon'fieen, na quijfionntyichen jon nn'an na
cotantjon na ntejndeihinho' na ntji' jndyoyuho'
jii'oon naya njan ndéé nan'fieen. 3 Ndo' tson-
tyichen jon ndééhan: Cia, c'oho' naijon na jndé
tsjo ndéého'. Quitquenho' cuenta, '0o' na con-
duiho' na ya nn'anho', ma'ua ts'ian ndéého' na
nc'onho' quii' nt'an nn'an natyia nn'anhan. It-
sijonhan' ntyja 'maanho' cha'vijon na m'an quin-
man quii' nt'an lobo. 4 Tyi'ntsay'onho' che na fijon
xXoquitu', min chetsja', min ntcoon. Ndo' chito
jndye jndyi jii'oon na nnan'neinho' yo nn'an na
ntjonho' nato. 5 Ndo' minninchen v'aa naijon na
ntsqueho', ncya jndyeeho' ts'on joo nn'an m'an
juu v'aa'fieen. Quindueho' ndééhan: “'O' ntyjé
na m'anho'v'aavahin, ncya Tyo'ts'on na taji'man
ts'onho' na tonnon jon.” $ Ndo' joo nn'an na m'an
jo', xe nan'xuanhan na ncy'onhan ctienta juu naya

na taji'man ts'onhin, ya jo' nndui cha'xjen na
cotanho'. Majo' Xe na aa tyi'quinan'xuanhan na
ncy'onhan ciienta juu nay'fieen, tyi'xe'quintjohan’
yohan. 7 Ndo' minninchen v'aa na ntsqueho!, jo'
quintjoho'. Ndo' min'cya ro 'nan na nninncya-
han na ntctia'ho', jo' ciia'ho' ndo' ciieho'han'. Ee
chuhan' na nndaho' 'man na icanhan' 'o' ntyja
'naan' na cotyentjonho' nnon Tyo'ts'on, cha'xjen
juu tsan na ivantjon tsixuan juu na ncy'oon juu
clienta 'nan na ivantjon juu. 8 Min'cyaro tsjoon na
ntsqueho' ndo' ncy'on nan'fieen clientaho', clia'ho'
minninchen 'nan na nnincyahan ndéého'. 9 Ndo'
quinan'n'manho' nn'anv'i na m'an jo' ndo' quin-
dueho' ndéé nn'an tsjoon'fieen: 'O' ntyjé, jndé
tentyja Xjen na nninncyaho' na ntco'xen Tyo'ts'on
'0' nchu vaa na cotsam'anho'. 10 Majo' xe na aa
ntsqueho' nciii tsjoon ndo' min tyi'cy'on nan'fieen
clentaho', quindui' ntciie'ho' nata tsjoonhan na
quitji' jndyoyuho' nacjohan. 11 Quindueho' ndéé
nan'fieen: Juu ts'ojndé tsjoonho' na chuu' ng'é, co-
nan'cydhan'. Cont'a na nnda'cha' cliaa' n'onho' na
tyi'nin'cy'onho’ ciienta juu jii'oon' Tyo'ts'on. Majo'
quitquenho' clienta na jndé tentyja Xjen na nin-
ncyaho' na ntco'xen jon 'o' ntyja na cotsam'anho'.
12 Ji'oon na mayuu' na matsjo ndéého', ya na
nglentyja Xjen na ntco'xen Tyo'ts'on nn'an nchu
vaa na jndé jnan'tjahan nnon jon, vi'ntyichen
ntquenon nn'an na tyi'cy'onhan ciienta 'o', chintyi
juu navi' na tquenon joo nn'an tsjoon Sodoma.

vi' ntquenon nn'an njoon na
tyi'nin'quinan'quindéhan
(Mt 11:20-24)

13 «“'Q' nn'an tsjoon Corazin, vi' jndyi
ntquenonho'. Mantyi 'o' nn'an tsjoon Betsaida,
vi' jndyi ntquenonho'. Ee nque nn'an tsjoon
Tiro yo Sidon, Xe na aa si'man ndééhan nchu vaa
najndei na condui ja cha'xjen na jndé si'man
ndéé nqueho', ya jo' cje ro jndé ntcie' n'onhan
jnanhan. Ee joo nan'fieen, cha' tsi'manhan' na
contclie’ n'onhan jnanhan tonnon Tyo'ts'on,
tcliehan ndiaatsja' ndo' tyiohan tsjaa' nquenhan.
14Mang'e jo', juu xjen na ntco'xen Tyo'ts'on nn'an
ntyja 'maan' jnanhan, jantyichen nt'uiivi'han''o’,
chichen nque nn'an Tiro yo Sidén'fieen. 15 Ndo'
mantyi'o'nn'an tsjoon Capernaum, ;Aang'e jndye
ts'ian t'man na tots'a tyquii' nt'anho!, jo' cotji'ho'
clenta na ntsqueho' quifioon'ndue? Jfi'oon na
mayuu', ncju' Tyo'ts'on 'o' naijon na m'an nt'oo.
Mana ngitsufi'en tsjoonho'.”

16 Ndo' itsontyichen jon ndéé nan'fieen na t'ua
jon ts'ian ndééhan: “Minninchen ts'an na indyii
jii'oon na coninncyaho!, jii'oon njan indyii juu,
ndo' juu ts'an na vennoon' juu jii'oon na con-
cyaho', mantyi ivenoon' tsan'fieen ja, ndo' nquii
ts'annaivenoon'juuja, mantyiivenoon'juunquii
jon na t'ua ts'ian nnon na jndyo.”

Sque ntctie' ndyenn'an ncho'nqui vantjo' ve

nan'fieen

17Joo ndyenn'an ncho'nqui vantjo' ve nan'fieen
na t'ua Jesus ts'ian ndééhan, sque ntctiie’han na
m'aan jon na nein jndyihan. Jnduehan:

—Nnda' ta, Xjen na cotji' xue' na cotoxén yotyia
na quindui'han quii' n'on nn'an, cotanguee'han.

18 Majo' t'a jon, tso jon ndééhan:

—Jnty'ia na jnan Satanas quifioon'ndue na
tyioohin cha'vijon chon tsuee na jndé tyuii' juu
najndei na tsixuan juu. 19 Quitquenho' ciienta,
ja jndé tyincya na conan'xuanho' juu najndei na
condui ja na c'oonhan' yoho'. Mats'a na nnda'
cha' min na ndyueho' quindu, min quintjo, majo'
min'chjo tantjonho'. Ndo' nnanho' yo tsofi'en
najndei na tsixuan juu Satands na m'aan juu
nacjoho'. 20 Majo' min na nnda', tyimc'onho' na
neinho' ve' ntyja na cotjue'cje yotyia ndéého'. 'O’
c'onho' na neinho' ng'e quifioon'ndue, jo' na jndé
jndui ngueho'.

Itsi'manhan' na neiin' Jesus
(Mt 11:25-27;13:16-17)

21 Majuu xjen'fieen, tyincyaa Espiritu Santo na
neiin' ts'on Jesus. Tye' na itsinin jon nnon
Tyo'ts'on, tso jon:

—Tye'hé, matsit'man' ja 'u' na condui 'u' na
maco'xen' quifioon'ndue yo tsonnangue. Ee joo
jii'oonmin', 'u' jndé ty'iu'han' ndéé nn'an na cotji'
nquehan clientanajnda'jndyi nquenhan yonn'an
na jen t'man covaa' n'onhan ngiohan. Majo' nque
nn'an na nty'iachen, jndé si'man'han' ndééhan.
Ncyaya 'u' Tye' na nnda' vaa na tévee' nchji'.

22 Sininntyichen Jesus ndéé nn'an, tso jon:
“Nquii tyeho' Tyo'ts'on, tsofi'en jnde tyincyaa jon
nt'd6. Ndo' tanin ts'an na ivaa' ts'on nchu tsixuan
na condui ja jnda jon, Xia'ntyi nquii jon ntyjii.

Min tanin ts'an na ivaa' ts'on nchu vaa condui
nquii Tyéhd', xia'ntyi nco na condui ja jnda jon

ntyjihan', ndo' mantyi minninchen ts'an na nt'ue
ts'0n na nciaa' ts'on nchu vaa na tsixuan jon.”

23 Xjen na tom'aan Jesus yo nn'an na co-
nan'jonhan yo jii'oon na toninncyaa jon na nin-
nquehin, tso jon ndééhan: “Ityio Tyo'ts'on jn'aan
'o' na m'anho' yo ja na cojnty'ia ndéého' ts'ian
na mats'a. 24 Quindyeho' na matsjo, jndye
nn'an na toninncya jii'oon' Tyo'ts'on ndyu na
toxen'chen yo nin'nn'an na t'man tonduihan na
totoxenhan, joo nan'fieen tontyja jndyi n'onhan
na nin'quijnty'ia ndééhan joo 'nan na cojnty'iaho'
naneinhin, ndo' na nin'quindye jndyihan joo
jii'oon na condyeho', majo' ta'nan jnty'ia ndééhan
ts'lan na mats'a min tana jndyehan jii'oon na
mancya.”

Ji'oon ntyja 'maan' ts'an ndyuaa Samaria na
tyi'quitsiquindyi nquii'han’

25 Ya jo' nctii ts'an na tsi'man nchu vaa it-
siquindyi jii'oon na tquen Moisés, tyjee' juu na
m'aan Jesus. Ve' nt'ue juu nchu vaa ngitso Jesus
cha' quityii'han' ng'eehan'hin. Taxee' juu nnon
jon:

—Nnda' ta, ¢(Nin 'nan chuhan' na quits'a cha'
ntsixuan na tyi'quintycuiii na vando' fiuan njan?

26 T'a Jesus 'ndyo juu:

—Juu jii'oon na tquen Moisés, ¢nchu vaa it-
siquindyihan'? ¢Nchu vaa na itsi'manhan' ya na
matsijnan'han'?

27T'a tsan'fieen, itso jon:

—]Ji'oon'fieen, ndd vaa itsiquindyihan":
Cuiivenchji' nquii Tyo'ts'on na conduihin na
ico'xen jon 'u' yo na xoncuee' tson', ndo' yo
ninvaa fiuan 'man' yo ninvaa na condéé matsa',
ndo' yo ninvaa na jnda' xquen'. Ndo' mantyi

itsiquindyichenhan":  Clivenchji' minninchen
ts'an cha'xjen na vi'ntyjii nquii 'u'.

28 Tso Jesus nnon juu:

—Jndyoyu jii'oon na tsu'. Jii'oonmin' quit-
siquindé'han', ya jo' ntsixuan' na tyi'quintyctii na
vando' fiuan 'nan'.

29 Majo' juu tsan'fieen, nin'ciiji' ya nquiihin,
taxee'ntyi juu nnon Jesus:

—Ndo' ¢Nin juu ts'an na icanhan' na cuiivenchji
jahin cha'xjen na vi'ntyjii nquii ja?

30T'a Jesus, itso jon:

—Tom'aan nctii ts'an. Jnan juu Jerusalén na
vacue juu tsjoon Jericg, ndo' tjonhin nannty'uee.
Tji' nan'fieen 'maan' juu, ndo' jnan'quee'hanhin,
jnty'ehanhin na vave' juu. 31 Ndo' sijonhan'
na ncuii tyee 'naan nn'an judios vacue jon juu
nato'fleen. Majo' ya na ntjii jon juu tsan'fieen,
ve' tancyaa jon ntyee', na tanon jon jo'. 32 Ndo'
nciiichen nciiii ts'an na tuihin tsjan Levi, manin'
clajon s'aa juu. Xjen na tuee' juu naijon na
vaquityen tsan'fieen, ve' téncyaa juu ntyee' na
tenon juu jo'. 33 Majo' nciiii ts'an ndyuaa Samaria
na mantyi vja juu nato'fieen, tatsindyoo'hin. Ndo'
ya na jndyiaa' juu tsan'fieen, tyioo na ndyia' jndyi
juu nchjii jon. 34 Tantyjaa'cya juu nnon tsan'fieen.
S'aa juu nasihin, tyio juu nchen' yo vinon nquii
naijon na jnan'quee' nannty'uee'fieenhin. Jndé
jo' sityen juu ndiaa jo'. Ndé jo' juu quioo' na
quintyjo juu, tyio juu tsan'fieen nacjoo' o'. Tay'oon
juuhin v'aa naijon na cotsque ya nn'an. Jo' tixee!
juuhin. 35 Ndo' nctiichen xuee vi ]nde mavja juu
na tonnonchen, tyincyaa ]uu ve s'on denarios
nnon nquii ts'an na vaa' v'aa'fieen. Tso jon nnon

tsan'fieen: “QuitiXee' ya' tsanvahin ndo' xe na aa
vaa na ntsiquitsu'ntyi'chen' na matixe'hin, ya na
ncllendn ntcu'é, ya jo' ndyionhan'.”

Ndo' jfi'oon sinin Jesus na tyi'quitsi'man
nquii'han'. 36 Ndo' taxee' jon nnon juu tsan'fieen,
tsan na tsi'man nchu vaa itsiquindyi jii'oon na
tquen Moisés:

—Joo ndye nan'fieen, ¢(Nchu vaa na mactuji'
cuenta? ¢Nin ncuii joohan na si'man juu na con-
duihin ntyje juu tsan na tjon naté'?

37T'a tsan'fieen, tso juu:

—Juu tsan na t'oon na ndyia' ro nchjii juu yo
nquii tsan na tjon naté'.

Ndo' tso Jesus nnon juu:

—Mantyi 'u', ¢ja' ndo' majuuntyihan' quitsa'.

Tja Jestuis na m'aan Marta yo Maria

38Vijndeé sinin Jesus jii'oonmin', tjantyichen jon
yo nn'an na totsay'onhan yo jii'oon na toninncyaa
jon. Squehan nctii tsjoon chjo yuu jon na m'aan
nciii tsanscu na jndyu Marta. Sintjoo' juu jon
vaa' juu. 39 Ndo' m'aan ty]e ]uu na jndyu Maria.
Juu tsanscu'fieen tovaquityen juu ngiaa' Jesus na
indyii juu jii'oon na itsinin jon. 40 Majo' Marta
tavijndei juu yo ts'ian. Jo' tatsindyoo'hin nnon
Jesus, tso juu:

—Nnda' ta, ;Aa mandyia' na i'ndyii tyjohd' ja na
ninnco matsijii'on'? Quitsu' nnon juu na quitejn-
deijuuja.

41T'a Jesus 'ndyo juu, tso jon:

—'U' ntyjé Marta, 'u' jndye jii'oontiu m'an' na
itsiquijfi'eenhan' 'u'. 42 Majo' ninnciii vaa na
icanhan' na quits'aa ts'an. Juu Maria jndé tjii juu

naya'fieen na njonntyichen tsixuanhan'. Ndo' min
tyi'xe'quityjé naya 'maan'juu.

11

Itsi'man Jesus nchu vaa na nnan'nén nnon
Tyo'ts'on
(Mt 6:9-15;7:7-11)

1 Nctiii jon tom'aan Jesus nciii joo na itsinin
jon nnon Tyo'ts'on. Ndo' vi na jndé sinin jon,
ncuii nque nan'fieen na totsay'onhan yo jii'oon na
toninncyaa jon, tso juu nnon jon:

—Ta, quitsi'man' ndé nchu vaa nnan'nén nnon
Tyo'ts'on, cha'xjen nquii Juan totsi'man jon ndéé
nn'an na totsay'on yo jii'oon na toninncyaa jon.

2T'a Jesus, tso jon ndééhan:

—Xjen na conan'neinho' nnon Tyo'ts'on, quin-
dueho'

'U' Tyé na m'an' quifioon'ndue, quits'aahan' na
ji'ua condui xue'.

Quitsa' na majndyentyichen nn'an ncyahan na
ntco'xen'han ntyja na cotsam'anhan.

3Ncya' 'nan na ntcii'a tyi'cliii xuee yu.

4Ndo' quitsit'man tson' jnan na nan'xudn ee man-
tyi conan't'man n'én tsofi'en nn'an na co-
nan'tjahin ndé.

Ndo' xjen na nin'quityii' yutyia ng'ee juu ja, quit-
siquindya'ja na nt'ui quityquii'han'.

> Mantyi itso Jesus ndééhan:

—~Cla, ndué xe nciiiho' m'aan nciii ts'an na ya
jii'oon juu yo 'u', ndo' xoncte tsjon ncja' na m'aan
juu na ntsu' nnon juu: “Nnda' ntyjé, quite'jndei’
chjo vi ndye tan' tyoo' ja. 6 Ng'e nciii ts'an
na ya jii'oonhin yo ja jndé tyjee'non juu v'a na



San Lucas 11:7 Ixxix San Lucas 11:13

ve' ivenon ya juu. Ndo'ja ta'man 'man cuaa na
nninncyaa na ntcia' juu.” 7 Xe na aa nnda' vaa
jii'oon na ntsu' nnon tsan'fieen na m'aan juu quii'
vaa' juu, tyi'jndyaa' ntsintciie' juu jii'oon nnon'
na ngitso juu: “Tyi'nin'quinaquintyja ja, ee jndé
iscu'tyén 'ndyo v'a. Jndé mava cjoo' jndundo'jndé
conda ntsinda. Jo' je'quindéé na ntejndei 'nan na
macan'.” 8 Ndo' tsontyichen Jesus:

—Quindyeho' ntsjo ndéeho', min
xe'quinanquintyja juu na ntejndei juu 'u' ng'e
na ya jii'oonhin yo 'u', majo' ng'e na tquen
ya 'u' na macan'han', jo' na nnanquintyja juu
na nninncyaa juu tsoii'en 'man na icanhan'
"u'. 9 Ndo' ng'e na nnda' vaa, ndé vaa 'man
na matsj0 ndéého': Quitanho' nnon Tyo'ts'on,
ndo' nninncyaa jon na ncy'onho' clientahan'. Yo
mancha'chen n'onho' quijnt'ueho' na tonnon jon,
ndo' ndijnda'han'. Mave' na qui'manho', ya jo'
nnaan cha'vijon nciii 'ndyo v'aa tondéého'. 10Ee
minninchen ts'an na ican juu nnon Tyo'ts'on,
ncy'oon juu clientahan'. Ndo' nin juu na vaa na
nt'ue, minnchuchen nninjnda'han'. Ndo' nin juu
na itsic'uaa 'ndyov'aa, mancuiixjen nnaanhan'.

11 “Nin nciiiho' na m'aan jnda juu ndo' xe na
aa ntcan juu quitscaa nnon' na ninjndo' juu, ;Aa
nnincya' ve' quitsu nnon juu? 1200 xe na aa ntcan
juu tsi'quitsjon nnon' na ntquii juu, ¢Aa nninncya'
ve' quitsjo nnon juu? 'O' min tyi'xe'quint'aho' na
nnda'. 13 Min na na tyia nn'an conduiho', majo'
covaa'yan'onho' nanninncyaho' 'nan na ya ndéé
ndaho'. Majndeichen nquii Tyeho' na m'aan jon
quifioon'ndue, nninncyaa jon Espiritu Santo quii'
n'onho' xjen na cotanho' nnon jon.

Condue nn'an na itsixuan Jesus yutyia tque
Beelzebu (Mt 12.22-30; Mr 3.20-27)

14 Nctii jon tji' Jesus nciii yutyia quii' ts'on
ts'an na ndiquitsinin. Ndo' vi na jndé jndui' juu
yutyia'fieen, tco' ya nnda'han' tsan'fieen, ya sinin
juu. Ndo'joo nn'an na jndye jndyi'hin, tévee' jndyi
ngiohan na nnda' vaa 'nan na s'aa Jesus. 15 Majo'
vendyehan jnduehan:

“Tsanva', ve' yo ntyja 'maan' juu najndei na
tsixuan Beelzebu, nquii yutyia tque, jo' na condéé
iclji' juu yotyia quii' n'on nn'an.”

16 Majo' fi'en minndyechen nan'fieen na
jnan'jnda'’han nctii jii'oon na ntyja maan'han'
ntyja n'onhan na ntsitjahin. Tanhan na quits'aa
jon ncuii jn'aan cha' quitsi'manhan' na nquii
Tyo'ts'on incyaa najndei na condui jon. 17 Majo'
ntyjii Jesus nchu vaa na ndyii' n'onhan, jo' tso jon
ndééhan:

“Xe m'aan ncuii gobiernon na cot'on nn'an
ndyuaa naijon na ico'xen jon, jii'oon na mayuu'
ndyuii' ntyja na ico'xen jon. Taxe'quindéé na
ntjontyichenhin. Ndo' majo'ntyi ntyja 'maan
nn'an ncuii v'aa, xe tyi'tjon' conan'neinhan yo
ntyjehin, conan'tyuii' nquehan. 18 Ndo' majo'ntyi
ntyja 'maan' juu Satands. Xe na aa ic'on nquii
juu ntyje yotyia juu quii' n'on nn'an, ya jo' ¢(Nchu
nts'aa juu na ntjontyichenhin ntyja na iquen juu
Xjen 'maan' juu quii' n'on nn'an? Nnda' vaa
matsjo ng'e condueho' na ja ve' yo ntyja 'maan'
najndei na itsixuan juu Beelzebu, jo' na macuji'
yotyia quii' n'on nn'an. 19 Majo' xe na aa mayuu'
na ntyja 'maan' najndei na tsixuan juu Beelzebu,

jo' na mactji' yotyia quii' n'on nn'an, ya jo' it-
siquindyihan' na manty1 nque ntyjeho' cotji'han
yotyia'fieen quii' n'on nn'an yo maninjuu naijndei
na tsixuan juu. Majo' ng'e na tyi'yuu' na nnda'
vaa ntyja 'maan ntyjeho', jo' ntyja na nnda' cont'a
nquehin iciji' jndyoyuhan' na cochue n'onho' na
cotji'ho' clienta. 20 Ng'e na mactji' ja yotyia quii'
n'on nn'an yo najndei na condui nquii Tyo'ts'on,
jo'itsi'manhan' na juu na ico'xen jon nn'an ntyja
na cotsam'anhan, jndé tyjee'han' quii' nt'anho'.

21 “Juu Satands, itsijonhan'hin cha'vijon nciiii
ts'an na vaa najndei, majo' ja condui ts'an na
t'manntyichen najndei. Mangioho' nciii ts'an
na min nt'd ts'ian tyia' 'naan', vaa naijndei na
tsixuan juu. Ya jndyi iquen juu cienta vaa' juu.
Ta'nman ngenon 'maan' juu na min. 22 Majo' xXjen
na aa ncujee' ncuiichen ts'an na jndeintyichen,
chichen nquii juu, ya jo' xe'quindéé nts'a juu yo
tsan'fieen. Tsofi'en nt'o ts'ian na itsiqui ts'on juu,
nciji' tsan'fieenhan' ndo' 'naan' juu nninncyaajon-
han'ndéé nn'an na conan'jon jii'oon yohin.

23 “Nin juu na tyi'c'oon ntyja njan, m'aan
tsan'fieen nacjo, ndo' nin ]uu na tyi'quitsitjon
nn'an yo ja, itsintctie’ juu nn'an na tyi'cantyja
n'onhan ja.

Na co'o ntciie' yotyia quityquii' ts'on ts'an
(Mt 12:43-45)

24 “Nclii cuii yutyia, xjen na jndé tji'han'hin
quii' ts'on ts'an, ve' inannonto juu ndyuaa na
ta'nan ndaa, int'ue juu yuu jon nguajndyee juu.
Ndo' ng'e ta'nan ntjii juu, itso juu: Jo ntcu'é quil'
ts'on juu ts'an naijon na jnt'ui. 25 Majo' ya na

nguee' ntcie' juu jo', ntjii juu quii' ts'on tsan'fieen
cha'vijon nciii v'aa na jndé ta ndo' tijnda' ya-
han'. 26 Ndo' na nnda', ncja juu na ndyochu juu
mafloon ntyque' yotyia na vi'ntyichen, chichen
juu. Jo' nc'oque'han' quityquii' ts'on tsan'fieen
ndo' nc'onhan jo'. Ndo' mats'iafi'en jen vaan-
tyichen na ntquenon tsan'fieen, chito na toquenon
jndyee juu.”

'Nan na nninncyaahan' na mayuu'naneiin'ts'an

27Xjen na itsinin Jesus jii'oonmin', nciii tsanscu
na m'aan quii' nt'an nn'an na jndye jndyi'hin, sue
juu jndyee', tso juu nnon Jesus:

—Incyaa Tyo'ts'on na neiin' juu ts'an na singui
'"u' ndo na siquitei' jon 'u'.

28 Majo' t'a Jesus 'ndyo tsanscu'fieen, itso jon:

—Juu jii'oon na tsu', min na mayuu'han',
majo' joo nn'an na condye jii'oon' Tyo'ts'on
ndo' cota'nguee'hinhan', conduihan nn'an na
neinntyichen.

Nn'an na tyia nn'anhin cotanhin na ndui nctiii
jn'aan
(Mt 12:38-42; Mr 8:12)

29Ya najndé tijndye nn'an ténctiii Xi'jndio ngiaa'
Jesus, ta' jon sinin jon jii'oon ntyja 'maan' jon, itso
jon:

—Nn'an na m'an neinhin, tyia jndyi nn'anhin.
Jo' na je'ncya na njnty'iahan jn'aan na cotan-
han. Xia'ntyi juu jn'aan na totsixuan Jonas, jo' na
nninncyaa Tyo'ts'on na njnty'iahan. 30 Ee nquii
Jonas'fieen, totsixuan jon jn'aan ndéé nn'an tsjoon
Ninive ng'e xuee na jndé ndye na tio quitscaa
t'manhin, jo' sin'man Tyo'ts'onhin. Mannda'

vaa itsijjonhan' ja na condui tsans'a na i'ua jon
ts'ian nn'dn na coxén tsofi'en nn'an, ntsixuan ja
jn'aan ndéé nn'an na m'an naneinhin. 31 Nque
nn'an na m'an nanein, ya na ngiientyja Xjen na
ntco'xen Tyo'ts'onhan ntyja 'maan' jnanhan, juu
tsanscu na tocoxen jon nn'an ndyuaa tontyja na
condui' ncjuu tsonjn'aan, ntciii nnda' jon, ndo'
mantyi joo nn'an na m'an nanein na ngovjehan,
ntcii nnda'han juu xjen'fieen. Ndo' juu tsan-
scu'fieen nnts'aa jon jnan nn'an na m'an nanein,
ee min na tycya jndyi ndyuaa na jnan jon, majo'
nin'quindyii jon jii'oon na sinin Salomo6n yo na
jnda' xquen jon. Ndo' quitquenho' clienta, ja
na jndé tyjé quii'tyquii' nt'anho', t'manntyichen
condui ja, chichen nquii Salomén. Majo' min
tyi'nin'quindyeho' jii'oon na mancya. 32 Ndo'
mantyi juu Xjen na ntco'xen Tyo'ts'on nn'an
ntyja 'maan' jnanhan, nque nn'an tsjoon Ninive
ntclii nnda'han. Ndo' nnt'ahan jnan joo nn'an
na m'an nanein. Ee juu Xjen na toninncyaa
Jonasjii'oon' Tyo'ts'on ndé€ nn'an juu tsjoon'fieen,
ntcie' n'onhan. Ndo' quitquenho' clenta, ja na
jndé tyjé quii' nt'anho', t'manntyichen condui ja,
chichen juu Jonas. Majo' '0' min tyinin'quintcte'
n'onho' na condyeho' jii'oon na mancya.”

Ténnon ts'an conduihan' cha'vijon chon lampara
(Mt 5:15; 6:22-23)

33 Ndo' tsochen Jesus: “Jfi'oon na mancya itsi-
jonhan juuhan' cha'vijon ladmpara na itsixueehan'
chon tyquii v'aa. Majo' taman ts'an na ntsci'a
chon lampara, ndo' vi jndé jo' ntyii' juuhan' naijon
na nty'iuu' oo nacjee' nciii istjo. Manctuiixjen ndye

ntsintyja ts'anhan' cha' ntsixueehan' ndéé nn'an
na cotsaque' quii' v'aa. 34Juu jii'oon na mayuu'
conduihan' cha'vijon chon lampara, ee incyaahan'
naxuee quii' tson'. Xe na aa mavaa' tson' jii'oon
na mayuu!, itsjjonhan' 'u' cha'vijon ts'an na ya
ténnon na quindé ya na tyincyoo' juu. Majo' xe
na aa tyi'nin'cyon' clienta jii'oon na mayuu', itsi-
jonhan' ntyja 'nan' cha'vijon ts'an na vi' ténnon
na ninvaafi'enhin m'aan juu najaan. 35Jo' quen'
clenta je' na mandyi' jii'oon na mayuu', tyi'ntsa'
na cha'vijon na nchjan' na nc'oon' tson' na tayuu
jnt'uehan'. 36 Xe na aa quityquii' tson' jndé
too'chen jii'oon na mayuu' na tyi'cociji 'u' ntyja
'maan'han', ya jo' ninvaa quii' tson' nts'aahan' na
itsixueehan' cha'na itsixuee nciii chon lampara
ndéé nn'an.”

Itsityia' Jestis nn'an tmaan' fariseos
(Mt 23:1-36; Mr 12:38-40; Lc 20:45-47)

37 Vi na jndé sinin Jesus ji'oonmin', ncuii
ts'an na conduihin ntyja 'naan' tmaan' fariseos,
t'man juuhin na cja jon vaa' juu, chi ntcia' jon
yohin. Ndo' jo' tja jon, taquee' jon vaa' tsan'fieen,
tyecliendyuaahan mesa. 38 Majo' juu fariseo'fieen
Xjen na tquen jon clenta na tyi'quitsijii'oon' Jesus
costumbre na mman jon nt'é jon cha'xjen na
cont'a nan'fieen vitjachen na ntctia'han, tatévee'
ts'on juu. 39 Ndo' tso ta Jesus nnon juu:

—'0' nn'an na conduiho' tmaan' fariseos,
itsijonhan' ntyja 'maanho' cha'vijon ts'an na
ya ya itsintju' juu naxen' vaso yo ngio, majo'
quityquii'han' ninvaa ji min jndyi. Mannda' vaa
na itsijonhan'ho'. Ee tyquii' n'onho' too'chenhan'

yo 'man tyia, cha'nan na conty'ueeho' 'nan nn'an
yo tsofi'en nnon natyia na cont'aho'. 40'0Q' nan'
nquenho'. Mangioho' na nquii Tyo'ts'on sijnda’
jon ninvaa nacjoo' ts'an. Ng'e na nnda', ¢Aa
tyi'covaa' n'onho' na mantyi nquii jon sijnda'
jon quii' ts'on ts'an? 41 Quindyeho' na mats;jo,
quint'aho' naya nn'an 'man na min ndueeho',
ya jo' ntsi'manhan' na conduiho' na ntju' quit'
n'onho'.

42 “'0' nn'an tmaan' fariseos, vi' jndyi
ntquenonho', min jen conan'quindého' na
coninncyaho' diezmo cuentaa' Tyo'ts'on ata
ve' tscojfion tsonjndya yo tscoja yo tsochen
nnon tsco na cocia'ho', majo' tonnon nquii jon
tacota'nguee'ho' 'nan na chuhan' na quint'aho'
tondéé nn'an, min tyi'vengioho' jon. Nan'min'
icanhan'na quinan'quindého', tsofi'en 'nanho' na
min, min tyi'ntsaclientyjee’ho' na coninncyaho'
diezmo ciientaa' Tyo'ts'on.

43 “0' nn'an na conduiho' tmaan' fariseos,
vi' jndyi ntquenonho' ee joo silla na minntyjee'
tyquii' nt'aan'on naijon na covendyuaa nn'an
na t'man condui, jo' nin'ciiendyuaaho' cha' ntyja
'maan' jo' ntji' nn'an clienta na t'man conduiho'.
Ndo' mantyi nt'ue jndyi n'onho' na nninncya
nn'an ts'on 'o' nata cha' quitquen nn'an ciienta na
njon jndyi conduiho'.

4 “Vi' jndyi ntquenonho' ee ve vaa na
cont'aho'. Ee ntyja na cotsam'anho', jndye
nn'an ivjachuhan' na min'chjo tyi'covaa' n'onhan
na tyi'va cont'ahan. Itsijonhan' 'o' cha'vijon
ndi'nt'ua na tavityincyo ee juu Xjen na ivenon

ts'an ndo' indui juuhan', tyi'quintjii juu na ndyit'
'man to'han'.”

45 Ndo' nciiii ts'an na itsi'man juu nchu vaa
itsiquindyi jii'oon na tquen Moisés, t'a juu, tso juu
nnon Jesus:

—Nnda' ta, na matsu' jii'oonva', mantyi
itscliejnaan'han' ja cha'xjen nque nn'an na
conduihan tmaan' fariseos.

46 Ndo' sintctie' Jesus jii'oon nnon tsan'fieen, tso
jon:

—'0' na conan'manho' nchu vaa itsiquindyi
ji'loon na tquen Moisés, mantyi vi' jndyi
ntquenonho', ee itsjjonhan' ntyja 'maanho'
cha'vijon na cotyioho' Xxu nacjo nn'an na
cotquenho' jii'oon na quinan'quindéhinhan'. Ndo'
min na ndiquinanhinhan', majo' 'o' min ve' nciii
ndéé ndueeho' tyi'xe'quityi'ho' na ntejndeiho'hin.

47 “Vi' jndyi ntquenonho' ee nque nn'an na
toninncya ji'oon' Tyo'ts'on ntyja nchu vaa
'nan na nguaa, conan'tycii'ho' joo ndi'nt'ua
'maanhin cha' quijnty'ia nn'an na njon ngioho'
nt'oo'fieen. Ndo' nque ndochiho' na tom'an ndyu
tivio, joohin jnan'ciijehan nan'fieen. 48 Ndo' na
nnda' cont'aho', cotji' jndyoyuho' na conan'jonho'
ntyja 'maan natyia'fieen na tont'a ndochiho'. Ee
joohan jnan'clijehan nan'fieen, ndo''o' conan'yaho'
ndi'nt'ua 'maanhan.

49 “Ng'e na nnda' vaa, yo juu na m'aan Tyo'ts'on
na jnda' xquen jon itso jon: Njfion ja nn'an
na nninncyahan ji'oon naya n]an ndéé nn'an.
Ndo' mantyi njiion mafioon nn'an na conduihan
nn'an na vejndyee ntyja 'naan' ts'ian njan. N'en
nan'fieen na nnan'cije nn'anhin, ndo' fi'enhan

nty'e nn'anhan. 59 Mang'e na nnda', nque
nn'an na m'an naneinhan, joohan ndyionhan
n'eon tsofi'en nn'an na tonan'cije ndochihan
na toninncya nan'fieen jii'oon' Tyo'ts'on ntyja
nchu vaa 'man na nguaa. Chojnanhan n'eon
nan'fieen Xjen na tye' tsonnangue ata xjen nein-
hin. 51Juu jii'oon'fieen it'uithan'hin xjen ntyja na
tyioo neoon' Abel na iscuee' Cain juu ata mats'ia
na tyioo neoon' nquii Zacarias, tsan na jnan'cuee’
nn'an tyquii' nt'an nnontyiu t'man yo ta vats'on
t'man. Jii'oon na mayuu' matsjo ndéého', nn'an na
m'an naneinhan, minnchuchen ndyionfi'enhan
n'eon nan'feen.

52 /0! nn'an na conan'manho' nchu vaa
itsiquindyi jfi'oon na tquen Moisés, vi' jndyi
ntquenonho'. Ee juu jii'oon na ntsiquinaanhan'
na ngovaa' n'on nn'an nchu vaa itsiquindyi
juu jii'oon' Tyo'ts'on, 'o' jndé tji' ndya'ho'han'.
Nqueho' tyi'cjoo' n'onho' na nnan'jonho'
ntyja 'maan'han', ndo' joo nn'an na nin'ciiaa'
n'onhinhan', conan'ntyctii'ho' na nnan'jonhan
yohan'.

53Jndé na sinin Jesus ji'oonmin' ndééhan, ya jo'
nn'an na conan'man nchu vaa itsiquindyi jii'oon
na tquen Moisés yo nn'an tmaan' fariseo'fieen,
ta'hin na tonan'jaa'’han cjoo' jon. Jndye jii'oon
na ta'xee'han nnon jon. >4 Ee tojnt'ue nchu ya
nt'ahan cha' quityii'han' ng'eehan'hin cha' ndéé
nt'uehan jon ntyja 'maan' jii'oon na sinin jon.

12

Itsi'man Jests na tyi'nc'on na ve vaa cont'a

1 Viochen xjen na toninncyaa jon jii'oonmin',
jndye jndyi nn'an tatjonhan, ata totsaquifijonhan
ntyjehan na tyen m'anhan. Ndo' ta' jon na itsinin
jon ndéé nn'an na totsay'onhan jii'oon yohin. Itso
jon:

—Quint'aho' clienta yo jii'oon na conan'man
nn'an na conduihan tmaan' fariseos, ee ve
vaa na ndyil' n'onhan. Ndo' joo jii'oon'fieen
vjacyahan' cha'na coviquindyi' tsquenté quit'
tsquen tyoo'. 2 Ee ta'man nciii nnon 'nan na
ve' nty'iu na nts'aa ts'anhan', tyi'je'quindéé na
ngité'han', mancliixjen nditincyoo'han' Ndo'
mantyi taman nciii nnon na ve' nty'iu na s'aa
ts'anhan' na tyi'xe'clientyja na ntquen nn'an
clenta ntyja 'maan'han'. 3 Ve' ng'e jo', tsofi'en
'nan na jndé jndueho' natsjon, manciiixjen
nnintyincyoo'han' naxuee. Ndo' jii'oon na
jndé jnan'mein ninmaan'ho' tyquii' nt'aa na
té' jndyuehan', minnchuchen jndei nninc'uaa
jii'oon'fieen quityquii' nata.

¢Nin juu nan'xuan na ¢'é6n na ncyaa?
(Mt 10:26-31)

4 “'Q' ntyjé na ya jii'oonho' yo ja, matsjo
ndéého' tyi'nc'onho' na ncyaaho' joo nn'an na co-
nan'cijehan ntyjehan, majo' ndé jo', ta'nan cuii
nnon na nndéé nt'antyihan yoho'. 5Ja ntsi'man
ndéého' nin juu na c'onho' na ncyaaho': C'onho'
na ncyaaho' nquii Tyo'ts'on. Ee vaa najndei jon
na ncju' jon 'o' quii' v'io xjen na jndé tji' jon juu
na cotamdo'ho' nnon tsonnanguevahin. Mayuu',
matsjo c'onho' na ncyaaho' na tonnon nquii jon.

6 «“'0' mangioho' na covijnt'ua 'on quintsa qui-
jndé na ninve xoquitu' s'on ve. Min na tyi'njon
cho'fieen, majo' nquii Tyo'ts'on tyi'cotsuu' ts'on
jon min'nciii joo o'. 7 Majndeichen nqueho'.
Ntyjii jnda' jon tsa'nnda' sonquenho'. Mang'e
jo' tyimdyueho!, ee 'o' njonntyichen conduiho' na
tonnon jon, chichen quintsa quijndé min na jndye
0'.

Quitji' jndyoyu jaa ntyja 'naan' Jesucristo ndéé
nn'an
(Mt 10:32-33; 12:32;10:19-20)

8 “Ji'oon na mayuu' matsjdé ndéého',
minninchen ts'an na ictji' jndyoyu juu ntyja
njan ndéé nn'an, mantyi ja na condui tsans'a na
i'ua Tyo'ts'on ts'ian nnon na co'xén tsofi'en nn'an,
nclji' jndyoyu ndéé dangeles clientaa' jon ntyja
'maan' juu tsan'fieen. 9 Majo' juu ts'an na ictjihin
ntyja njan tondeéé nn'an, mantyi ndéee angeles
Clentaa' Tyo'ts'on, ncji' jndyoyu ja na tyi'ciiajn'an
juu tsan'fieen.

10 “Minninchen ts'an na itsinin nciiii jii'oon na
itscliejnaan'’han' ja na condui ja tsans'a na i'ua
Tyo'ts'on ts'ian nnon na co'xén tsofi'en nn'an,
ndéé ntsit'man ts'on jon juu tsan'fieen. Majo'
min'ncya ro ts'an na itsinin juu na juu ts'ian na
mats'a, conduihan'ntyja 'maan' nquii yutyia, chito
ntyja 'maan' nquii Espiritu Santo, tavi xuee na
ntsit'man ts'on jonhin.

11 “Manctii ntquen nn'an jii'oon nacjoho' ndo'
ngochohan 'o' ndéé nn'an quii' nt'aan'on 'naan
nn'an judios, o0 ndéé nque nn'an na conin-
tque ndéého' yo nanm'ann'ian na ndoxenhanho'.
Majo' ya na ndui na nnda', tyi'nc'onho' jii'oontiu

nin 'man nt'aho' oo ninjii'oon nnan'ntciie'ho', 12Ee
juu xjen'fieen nquii Espiritu Santo ntsi'man jon
ndéého' nin jii'oon na nnan'ntciie’ho' ndééhan.”

Tyi'ntscjaa' tson' 'naan' ty'iu'

13 Xjen'fieen nciii ts'an na m'aan quii' nt'an
nn'an na jndye jndyi'hin, tso juu nnon Jesus:

—Nnda' ta, juu 'nan na jnty'ii tsotyé na tsixu-
anhan' cienta, quitsu' nnon xi6hd' na nnincyaa
juuhan' nnon.

1470' t'a Jesus 'ndyo juu, tso jon:

—'U' ntyjé, chito condui ja jiie na ntco'xén ja
jii'oon 'maanho' 0o na nnc'én 'nan na jnty'ii tso-
tyeho' ndueeho'.

15Ndo' tso jon ndéé tsofi'en nn'an:

—~Quitquenho' cienta na tyi'jen nts'aahan'
ngioho' yo 'man. Ee nndéé nts'aahan' na jndye
'maan' ts'an min, majo' chito ntyja 'naan'han' na
ninncyaahan' na mavio nc'oon juu.

16 Ya jo' sinin Jesus jfi'oon na tyi'quitso
nquii'han'. Tso jon:

—Tom'aan ncuii tsantya na ya tyuaa 'naan' jon,
ndo'yajndyitove'ntjonhan'. 17Sitiu jon quii' ts'on
jon: “Nin 'man chi nts'a, ee tavi yuu ya na ntsive
'man na tue'.” 18 Itsontyichen jon: Ndo6 vaa nts'a,
ntsity'ui ndé' njan naijon na cofijon 'nan na cove'
ndo'ntsia mafioonhan' na t'manntyichen. Jo' ntsué
tsofi'en 'man na tue' yo tsochen 'man mana cho.
19 Ndé jo' ntsjé ncé nnon fiuan njan: Je' yuu' je',
jndye 'man njan min na jndé sivé na ntejndeihan'
ja jndye chu. Naneinhin ngiiajndyéé chjo, ntci'a
ndo' nc'ua. Nc'6n na neiin' ts'én. 20 Majo' nquii
Tyo'ts'on itso jon nnon juu: Tsan' 'u', tsjonvahin

nci'io', ya jo' tsofi'en 'man na jndé sijnda', /Nin
ts'an nt'6 ntjohan'? 21 Tsontyichen Jesus: “Man-
nda' vaa itsijonhan' na ntjon ts'an na itsue juu
'nan ciientaa' nquii juu, majo' na tonnon Tyo'ts'on,
jiien' jndyihin.”

Ivantyjee' Tyo'ts'on nn'an clientaa' jon
(Mt 6:25-34)

22Ndo' tso Jesus ndéé nn'an na totsay'onhan yo
jii'oon na toninncyaa jon:

—Mang'e na nnda' vaa, ndo jii'oon matsjo
ndéeho': Taji nc'onho' na ji m'aan' n'onho' vaa
na m'anho' nnon tsonnangueva, na nin 'man
ntclia’ho', ndo' yuu nnan ndiaa na ntciieho'. 23 Ee
ntyjii Tyo'ts'on na juu na na vja na cota'ndo'ho’,
njonntyichenhan', chichen joo 'man na icanhan'
'0' na ntcia'ho'. Ndo' mantyi njonntyichen juu
si'ts'o 'maanho', chichen ndiaa na icanhan' 'o'
na ntcieho'. 24 Quitquenho' clienta ntyja 'naan
quindyaa, joo o' min tyi'quinon o', min tyi'quityje
0', min ta'man nt'aa o', min ndé' na cofijon
ntquen ta'nan, majo' nquii Tyo'ts'on itixee' jon o'.
Ndo' '0' je', njonntyichen 'o' nchjii jon, chichen
quindyaahin'. 25 ;Nin nciiii '0' na ve' ntyja 'maan'
jii'oontiu na m'aan' tson' nndéé ntsa' na nditco
min ve' chjovi' xeechu' 'nan'? 26 Majo' ng'e na
xe'quindéé nt'aho' nan'va' na chjontyichenhan',
ya jo' ve' jn'aan na jndye jndyi ji'oontiu m'anho'
ntyja 'maan tsochen nan'min' na majndeichen
tyi'je'quindéé nnt'a nqueho'han'.

27 «“Quitquenho' clienta ntyja 'maan ntjaa' jndée.
Tyi'cont'ahan' ts'ian, min tyi'nan'yahan' ndiaa na
ntciehan'. Majo' jii'oon na mayuu' matsjo ndéého',

nquii rey Salomodn, min na taquintyja na tyahin,
ta'nan tuen ndiaa' jon na nancoo'han'cha'na nan-
coo' joo ntjaa' jndéé. 28 Xe ng'e na nnda' its'aa
Tyo'ts'on, na nancoo' ntjaa'jndéé na tyi'vioo'han',
nanein minhan' ndo' 'io cha jndé ntcohan' quii'
ton', majndeichen nchjii jon nchu vaa ndui na
ntcueho' ndiaa, 'o' na chjo jndyina vantyjan'onho'
jon. 29 Ng'e jo', tyi'ji jndye na nc'oon' n'onho'
na ninquii'chen nin 'man na ntciia’ho' yo 'man na
ntclieho'. Taninncyaho' nanchjenan'min''o'. 30Ee
nque nn'an na tyi'c'onhan nacje maan' Tyo'ts'on,
ninnquii'chen nan'min' cojnt'uehan. Majo' nquii
Tyého' Tyo'ts'on nchjii jon na tsofi'en nan'min'
itsitjahan' 'o'. 31 Majo' juu 'man na vejndyee na
c'oon' n'onho!, quijnt'ueho' na nquii jon co'xen
jon 'o', ndo' tsofi'en nan'min' na itsitjahan' 'o',
nninncyaa jonhan'.

Naya 'naan' ts'an na nnguaa quifioon'ndue

(Mt 6:19-21)

32«'Q'nn'an tmaan' chjo clienta ja, tyi'mdyueho',
ee nquii Tyeho' neiin' jon na ninncyaa jon na
nnan'jonho' juu na ico'xen jon. 33 Quindéého'
'naanho' na min ndo' s'on na ncy'onho' clienta,
ncyaho'han' ndéé naninfien'. Xee na aa nt'aho'
na nnda', nninncyaa jon na mafioon nnon naya
na tyi'je'ciii'ndaa'han'. Juuhan' tsi'xuanhan' 'nan
na m'aan ndo' m'aanhan' quifioon'ndue naijon
na je'cuee' tsanch'uee, min tyi'je'quinan'ndaa’
quindiuhan'. 34 Ee naijon na conaveho' naya
'naanho' na njonhan', jo' vijon m'aan na ndyii'
n'onho'”

Icanhan' na c'én cjéhé

35 Ya jo' sinin Jesds nchu vaa nguaa Xjen
na nndyo nnda' jon. Tso jon: “C'on cjeho'
na cominndoo'ho' ja, cha'vijon m'aan cje ts'an
na cle juu ndiaa. C'onho' cha'vijon joo moso
na ninnquii'chen xuee chon ldmpara 'maanhan.
36 Covendoo'han juu patron 'naanhan na nndyo
ntclie' jon na tja jon naijon na toco ts'an. Juu
Xjen ya na ntsic'uaa jon 'ndyo vaa' jon, mam'an
cjenan'fieen na nnan'quinaanhan na ngiienon jon.
37 T'man naya 'maan joo moso'fieen Xe juu xXjen
na ncijee' ntciie' jon ndo' ntjii jon na ya ciienta
cont'ahan. Jii'oon mayuu' na matsjo ndéého',
ntsijnda' jon ndo' ntsijii'oon' jon na ntcia'han.
Nts'aa jon na ngliiendyuaahan mesa, ndo' nquii jon
ntye'ntjon jon ndééhan. 38 Tanin min xe na aa
ncijee' ntcie' jon xoncie tsjon 00 min Xe na aa
ncijee' jon na vanco ndo' ntjii jon na m'an cje-
han, t'man vaa na nninncyaahan' na neinhan.
39 Ndo' cafijoon' n'onho' jii'oonva, juu ts'an na
conintque v'aa, Xe na aa ntyjii jon yuu xjen na
ncijee' tsanch'uee, ya jo' nc'oon cje jon ndo' min
tyi'xe'ncyaa jon na ngaquee' tsan'fieen vaa' jon.
40 Mantyi'o' c'on cjeho', ee jana condui tsans'a na
i'ua Tyo'ts'on ts'ian nnon na co'xén tsofi'en nn'an,
majuuto Xjen na tyi'quinan'tiuho' na ncuijé ntct'é.
Majuuto xjen'fieen nciijé nnt'a quii' nt'anho'.”

Moso na itsiquindé yo moso na tyi'tsiquindé
(Mt 24:45-51)
41 Taxee' Pedro nnon Jesus, tso juu:
—Nnda' ta, juu jii'oonva' na tyi'quitsu'
nquii'han', ¢{Aa xia'ntyi ndé ja na matsinin'han',
00 aa mantyi ndéeé tsofi'en nn'an?

42T'a ta Jesus, itso jon:

—Minninchen ts'an na condulhm cha'na
mosotque, quindyii juu jii'oonva. Ee juu
mosotque'fieen, xXonciee' ts'on jon ndo' jnda'
Xquen jon. Jo' na nc'ua patron ts'ian nnon jon
na nditquehin ndéé tsofi'en ntyje moso jon na
ntco'xen jon tsofi'enhin, ndo' na 'io 'io nninncyaa
jon 'man na ntcia’han. 43 T'man naya 'naan'
tsan'fieen vaa, Xe juu Xjen na ncujee' ntcue'
patron'fieen ndo' ntjii jonhin na itsiquindé juu
cha'xjen na sijnda' nquii jon. 44Jfi'oon mayuu' na
matsjo ndéého', nt'd tsan'fieen nninncyaa patron
tsofi'en 'maan' jon na min na cuiantyjee' juuhan'.
45 Majo' juu mosotque'fieen Xe na aa ntsitiu juu:
Juu patron njan, tyi'xe'ciijee’ tyuaa' jon. Ndo'
ng'e na nnda' vaa na ndyii' ts'on juu, jo' ngita'
juu na ncija' juu min'ndyechen ntyje moso juu
nannon ndo' nanntcu. Ndo' ntcia' quitscu juu
ndo' nc'u juu ndo' nndyi juu. 46 Ndo' na nnda',
juu xuee na tyi'c'oon cje juu ndo' xjen na tyi'quen
juu ciienta, ncujee' ntciie' nquii patron 'maan' juu.
Jnaan' jo', ji vaa jndyi na ngichu' tsan'fieen ata
ntscuee'han'hin, ndé jo' ncju' patronhin naijon na
m'an nn'an na tyi'cantyja n'on Tyo'ts'on.

47 “Majo' juu moso na ntyjii nin 'man na
nt'ue ts'on patron 'maan' na quits'aa, majo'
tyi'quitsicjehin min tyi'clianguee' juu 'man na
nt'ue ts'on tsan'fieen, ngichu' jndyi juu. 48 Majo'
nclii moso na tyi'covaa' ts'on juu yo 'man na
its'aa, ndo' its'aa juu 'man na tsixuan juu na
ngichu', mancuiixjen ngichu' tsan'fieen, ve'
tyi'cuee'chen. Majo' minninchen ts'an na jndye
ivaa' ts'on, mantyi jndye ntcan Tyo'ts'on na

quitsiquindé juu. Ee juu ts'an na jen ntyja n'on
nn'an, mat'manntyichen ntcanhan' na quits'aa
tsan'feen.”

Ic'onhan' nn'an ntyja 'naan’ Jesus
(Mt 10:34-36)

49 Tsochen Jesus: “Ja jndé jndy6 tsonnangue na
ntsci'a chon quii' nt'an nn'an. Yo ninvaa fiuan
njan nt'ue ts'én na jndé t'ahan'. 59 Vaa nciii nai-
jndei'han' na ngendn navi' t'man na ntyja 'naan'
jo' ntscuee'han' ja. Ndo' inchjehan' ja ata nguee'
xjen na ntsiquindéfi'enhan' juuhan'. 51 ;Aa co-
nan'tivho' na jndy6 tsonnangue na nts'a na nntjo
ya nn'an yo ntyjehan? Min chito juu ts'ian na
jndyo. Ja jndyo na nc'onhan' nn'an yo ntyjehan.
52 Nanein na tonnonchen, nc'on 'on nn'an na
nciii v'aa, ndyehan nc'onhan nacjo ve nan'fieen,
ndo' ve nan'fieen nc'onhan nacjo ndye ntyjehan
nan'fieen. 33 Nquii tye ts'an vja jon nacjoo' tsans'a
jnda jon, ndo' juu juu vja juu nacjoo' jon. Mantyi
nquii ndyee yuscu nc'oon jon nacjoo' jnda jon na
yuscu, ndo' nc'oon tsan'fieen nacjoo'jon. Ndo'ncja
jon nacjoo' tsanitsaa' jon, ndo' nc'oon tsan'fieen
nacjoo'jon.”

Jn'aan na nnan'manhan’' 'nan na nndui
(Mt 16:1-4; Mr 8:11-13)
>4Ndo' tso Jesus ndé€ nn'an na jndye jndyi'hin:
—Xjen na cojnty'iaho' ntyja chincyu tontyja na
vacue ndo'cijioon', quintyjachen condueho' na
nngua', ndo' mayuu' its'aahan' na nnda'. 55 Ndo'
Xjen na cojnty'iaho' na nnan jndye tontyja na con-
dui' ncjuu tsonjn'aan, condueho': Nanein jmin'
nts'aahan', ndo' mayuu' its'aahan' na nnda'. 56'0'

nn'annavevaanacont'aho',jnda'jndyi nquenho'
na covaa' n'onho' 'nan na covejndyo na its'aahan'
nnon tsonnangue yo tsjo'ndue. Ndo' na nnda',
¢Ndu na ndictiaa' n'onho' ntyja 'naan' ts'ian na
mats'a quii' nt'anho' ngueemin?”

Quintjo ya ngio yo nn'an na tyi'quijndoo'hin jaa
57 Ndo' sininntyichen Jesus ndééhan, itso jon:
“Joo 'man na covitincyo ntyja njan, ¢Ndu na
conan'que' n'onho' na ntji'ho' clienta nin 'man
itsi'manhan'? 58 Ya na vaa jii'oon na it'uiihan' 'u'
na covancuiho' nnon ta tsanm'aants'ian yo ts'an
na matsitja 'u', ndo vaa quitsa'. Viochen xjen na
vja' nato yohin, cjoo' tson' na ctan' yahin, cha'
tyi'nts'aahan' na jaa' jndyi nt'uii jii'oon'fieen 'u'
tonnon jie. Ndo' juu jon nninncyaa jon 'u' nduee
cominsion. Ndo' joo nan'fieen ntyi'han 'u' vancjo.
59 Jii'oon mayuu' na matsjo taxe'quindui' jo' ata
jndé tyion'fi'en' na matsitja 'u'.”

13

Xe tyi'ntclie' nn'on, ngitsu jaa

1 Juu xjen'fieen sque vendye nn'an na m'aan
Jesus na jnduehan nnon jon nchu vaa na s'aa Pi-
lato. Yo jii'oon' tsan'fieen jnan'ciije sondaro 'naan'
jon vendye nn'an ndyuaa Galilea quii' vats'on
t'man. Ndo' nque sondaro'fieen jnan'tjon'han
n'eon nan'fieen yo n'eon quioo' na jnan'clje
nan'fieen na tonan't'maan'han Tyo'ts'on.

2T'aJesus jndyuehan, itso jon: “Nan'fieen je', ;Aa
cotji'ho' clienta na nnda' vaa na tquenonhan ee
na t'manntyi jnanhan vaa, chintyi tsofi'en nn'an
ndyuaahan? 3Jfi'oon mayuu' na matsjo ndéého',

min'chjo chitojo'. Ee mantyi'o' Xe na aa tyi'ntcte'
n'onho' jnanho', mannda' itsijonhan' na ngitsu
tsofi'enho' cha'xjen na tquenon nan'fieen. 4 Ndo'
mantyi juu v'aandye na toventyjee'han' ndyo
pila Siloé tsjoon Jerusalén na iscuee'han' quin'on
ncho'ndye nn'an xjen na tyioohan' nacjohan, ¢Aa
cotji' 'o' clienta na t'manntyi tonan'tjahan, chin-
tyi tsofi'en ntyjehan nn'an na m'an tsjoon'fieen?
5 Jfi'oon mayuu' na matsjo ndéého', min'chjo chi-
tojo'. Ndo' mantyi nqueho', xe na aa tyi'ntcte'
n'onho' jnanho', mannda' itsijonhan' na ngitsu
tsofi'enho' cha'xjen na tquenon joo nan'fieen.”

Ji'oonnatyi'quitso nquii'han'ntyja'naan'ts'oon
higuera na taté its'aahan’

6 Ndo6 vaa jii'oon na tyi'quitso nquii'han' na
sinin Jesus. Juuhan' si'manhan' na icanhan' na
quintcie' n'on nn'an. Itso jon:

—Tom'aan nciii ts'an, tominntyjee' nciiii
ts'oon higuera quityquii' ntjon 'naan' juu. Ndo'
tequint'ue tsan'fieen té juu ts'oon'fieen, majo' taté
ntjii jonhan'. 7Jo' tso jon nnon ts'an na ivantyjee'
juu ntjon'fieen: Quen' ciienta nanein jndé ndye
chu na mandyOquint'ué té ts'oon higuerava,
majo' taté contjihan'. Cia, c'ua'han', ve' jn'aan na
itsityenhan' tyuaa. & Majo' juu tsan na ivantyjee'
tyuaa'fieen, t'a juu 'ndyo jon, tso juu: Nnda' ta,
qui'ndyi' ya'han' chuva ata na jndé jii'én xi'jndio
ng'eehan' ndo' ndyion ts'oto'han'. 9 Xe na aa
nts'aahan' té chuncy'onhd’, ya, majo' xe aa ta'nan,
yajo' yuu' je', nc'ua'’han'.”

Sin'man Jesus tsanscu na siquix'en jndyev'ii
naxen'



San Lucas 13:10 Xcviii San Lucas 13:17

10 Nciiii xuee na cota'jndyee nn'an judios,
taquee' Jesus vats'on 'man nan'fieen, si'man jon
ndéé nn'an. 11 Ndo' jo' tom'aan nciiii tsanscu
na jndé ngin'on ncho'ndye chu na ty'oon
jndyev'ithin, ata siquix'enhan' naxen' juu. Jen
ntyja tovaca juu, ndiquindéé ntsindiuuhin.
12 Ndo' ya na jndyiaa' Jesus tsan'fieen, t'man
jonhin, tso jon nnon juu:

—'U'nan, jndé jn'man' tycu na maquenoon'.

13Ndo'tyio jonnt'é jon nacjoo'juundo' maquin-
tyjachen tco'yuhan' naxen' juu. Tye' totsit'maan'
juu Tyo'ts'on. 14 Majo' nquii ts'an na conintquehin
juu vats'on'fieen, siv'ii jon na sin'man Jesus juu
tsanscu'fieen juu xuee na cota'jndyeehan. Jo'tso
jonndéé nn'an na m'an jo':

—M'aan yon xuee na co'xenhan' na quint'aho'
ts'ian. Ngueemin' ncyoho' na nn'manho', chito
juu xXuee na cota'jndyééhé.

15Ndo' tso Jesus nnon tsan'fieen:

—'O'nn'an na ve vaa na cont'aho', juu xuee na
cota'jndyééhé, 'o' manciiixjen conan'quinan'ho'
juu toro oo snon njnuen'ho' naijon na tyen
cho'fieen na icua' o' ndo' na ntsanan'c'uho' ndaa
0'. ¢Aa tyi'yuu' na nnda'? 16 Ndo' ng'e na nnda'
vaa na cont'aho', juu tsanscuva' na conduihin
tsjan Abraham na jndyocahan', na jndé quin'on
ncho'ndye chu naits'aavi' Satanas jon, chuhan'na
quindyaahin yo 'nan na iquenon jon min na juu
Xuee na cota'jndyééhé.

17 Xjen na sinin Jesus jii'oonmin', nque nn'an
na tyi'cuee' n'onhan jon, tsofi'enhan s'aahan' na
tyia jndyi ngiohan. Majo' nque nn'an na jndye

jndyi'hin, na jnty'iahan tsofi'en ts'ian na njon na
tots'aa jon, tyincyaahan' na nein jndyihan.

Ji'loon na tyi'quitso nquii'han' ntyja 'maan’
ntquen mostaza

(Mt 13:31-32; Mr 4:30-32)

18 Tndé jo' tsontyichen Jesus ndééhan: “Juu
na ico'xen Tyo'ts'on nn'an ntyja 'maan' na
cotsam'anhan, ¢Nin nciii nnon na itsijonhan'
juuhan'? Ndo' ¢Nin 'man na ntsijon' na
ntsi'manhan' nchu vaa na vavit'man juu na
ico'xen jon nn'an? 19 Itsijjonhan' juuhan' cha'na
ntquen mostaza na juuhan' quijndévi'han'. Juu
nan'fieen jnon' ts'anhan' quii' ntjon 'naan' juu.
Jndé na t'onhan', cje ro tévindyehan', t'man ts'oon
s'aahan'ata tonan'ya quintsahin' ntycya o' xquen
juu ts'oon'fieen.”

Ji'oon na tyi'quitso nquii'han' ntyja 'maan’

tsquenté
(Mt 13:33)

20 Ndo' tsontyichen Jesus: “¢Nin ncliichen 'nan
ntsijon' ja juu na ico'xen Tyo'ts'on nn'an ntyja
na cotsam'anhan? 21 Itsijonhan' juuhan' cha'na
tsquenté na tijnt'ue ncuii tsanscu na sitjon' jon-
han' quiityquii' ndye stotsua' jndé tyoo'. Ndo'
juu tsquenté'fieen siquindéhan' ninvaa tsquen
tyoo'fieen.”

Quitsac'é 'ndyo v'aa na quintu
(Mt 7:13-14,21-23)

22 Xjen na toquifijon Jesis nato na vja jon
Jerusalén, taciienon jon njoon t'man yo njoon qui-
jndé. Ndo' totsi'man jon ndéé nn'an njoon'fieen.
23Ndo' taxee' nciii ts'an nnon jon, tso juu:

—Nnda' ta, ¢Aa tyl'jndye nn'an na ntsin'man
Tyo'ts'on fivaanhan?

24T'a jon, tso jon nnon tsan'fieen:

—Juu na itye'ntjon Tyo'ts'on nn'an ntyja na
cotsam'anhan, itsijonhan' juuhan' -cha'vijon
'ndyo v'aa quintuvi'. Quinan'chonho' na
nan'jonho' ntyja 'maan'han' cha'xjen itsichon
ts'an na nguenon juu 'ndyo v'aa'fieen. Ng'e
matsjo ndéého', jndye nn'an nnan'chonhan na
nnan'jonhan ntyja 'maan' na ico'xen Tyo'ts'on
nn'an, majo' tyi'je'quinan'xuanhan na ndéé
nt'ahinhan'. 25 Ee nquii ts'an na conintque
quii' juu v'aa'fieen, vi na jndé jnanquintyja jon
mesa ndo' ntscu'tyen jon 'ndyo v'aa, yajo' 'o' na
m'anho' ch'en, ngita'ho' na nnan'c'uaaho' 'ndyo
juu v'aa'fieen. Nndueho': “Nnda' ta, quitsiquinan'
'mdyo v'aa na ngiendén.” Majo' ntsintciie' jon
jii'oon ndéého', ngitso jon: “Tyi'cliajn'an ja 'o',
min tyi'quintji yuu jon jnanho'.” 26 Jo' ngita'ho'
na nndueho' nnon jon: Ja tovendyua mesa na
toci'a yo 'u', ndo' totsi'man' ndé xjen na tyje'
tsjén. 27 Majo' ntsintclie' jon jii'oon ndéého': “Indé
tsjo ndéého' na tyi'ciiajn'an 'o' min tyi'quintji yuu
jon jnanho'. Quenaanho' ntjoohin, tsofi'enho'
na cont'aho' 'mantyia.” 28 Ngiientyja Xjen na
njnty'iaho' nquii Abraham yo Isaac yo Jacob yo
nin'tsofi'en nn'an na toninncya jii'oon' Tyo'ts'on
ntyja nchu vaa 'man na nnguaa na m'anhan
naijon na ico'xen Tyo'ts'on. Ndo' juu Xjen na
njnty'iaho' nannda', ndo' nqueho'jndé jnty'iihan'
'0o' ch'en, yajo' nc'onho' na nnan'xuaaho' na
itsi'mdaa'han' ngioho', ndo' ntctia'ho' ndi'n'onho'
na quindya' jndyi ngioho'. 29 Majo' ntsque nn'an

na nnan ninvaa tsonnangue. Nan'fieen nc'onhan
na neinhan na ngatjonhan naijon na ico'xen
Tyo'ts'on. 30 Quitquenho' clienta, nn'an na m'an
nanein na cotji'ho' ciienta na tyi'njon conduihin,
joohan ntco'han'hin na tonnon. Majo' joo nn'an
na m'an nanein na cotji' nqueho' clienta na
njon jndyi conduihin, majo' ngiientyja Xjen na
ncju'cjehan'hin.

It'ioo Jesus ntyja 'naan nn'an Jerusalén
(Mt 23:37-39)

31 Majuuto xjen'fieen, squenon minndye nn'an
tmaan' fariseos na m'aan Jesus, jnduehan nnon
jon:

—Yantyi na quindui' ntjoohin, cja' nctiichen joo
ee nin'quitscuee' Herodes 'u'.

32T'aJesus, itso jon ndééhan:

—Juu tsan'fieen itsijonhan'hin cha'vijon
tyondye. Cua, c'oho', quindueho' nnon jon:
“Nanein na tonnonchen mactjintyé yotyia quii'
n'on nn'an, ndo' matsin'man jahin ntycu na
coquenonhan ndo' tajndye vitja na ntsiquindéé
juu ts'ian na matsixuan.” 33 Majo' juu nato na
fjon xeevahin, 'io ndo' cha, icanhan' na ncj6é na
tonnonchen, ee xia'ntyi Jerusalén chuhan' na
ngue' ts'an na incyaa jii'oon' Tyo'ts'on ntyja nchu
vaa 'man na nnguaa.

34 “!0' nn'an Jerusalén, 'o' na conan'ciijeho
nn'an na coninncya jii'oon' Tyo'ts'on ntyja nchu
vaa 'man na nnguaa, ndo' cotuen'ho' ntjé' nque
nn'an na ijfion jonhan quii' nt'anho' yo jii'oon'
jon. Majndye jnda tontyja ts'0n na ntsincii 'o' na
nc'onho' ntyja njan, cha'xjen juu quitsjon xque

itsincii o' ntsinda o' quii' tsé ntsquii o', majo'
o' tyi'quint'ue n'onho'. 35 Quitquenho' ciienta,
taxe'cliantyjee'ntyi Tyo'ts'on tsjoonho'. Matsjo
na taje'quijnty'iantyichen 'o' ja ata juu xjen na
nguentyja Xxuee na nndueho': “Quityio Tyo'ts'on
jn'aan nquii juu na ndyo juu yo xuee' nquii jon.”

14

Cliiichen jon sin'man Jesus ts'an juu xuee na
cota'jndyee nn'an

1 Nciiii jon nctii ts'an na conintquehin quii'
tmaan' nn'an na conduihan fariseos, tso juu nnon
Jesus na ngactiia' jon vaa' juu, ndo' juu xuee'fieen
xuee na cota'jndyee nn'an yajo'. Joo nan'fieen
totquenchenhan ciienta Xe na aa vaa nchu nts'aa
Jesus na ntyja 'maan' jo' na ndéé nt'uehanhin.
2Ndo' jo' na tonnon jon teclientyjee' nciiii tsanvii'
na fijon juu ntcoo'. 3Ndo' taxee'jon ndéé nn'an na
conan'man nchu vaa itsiquindyi jii'oon na tquen
Moisés, yo joo nn'an fariseos'fieen:

—¢Aa chuhan' na ntsin'man ts'an tsanvii' juu
Xuee na cota'jndyééhé, oo aa tyi'quichuhan'?

4Majo' joohan tat'ahan. Jo' ty'oon jon clienta juu
tsanvii'fieen, sin'man jonhin, jndé jo' tso jon nnon
juu ya cja ntciie' juu vaa' juu. 5 Ndo' mantyi sinin
jon ndéé joo fariseos'fieen:

—Juu xuee na cota'jndyééhé, xe na aa m'aan
nciii 'o' na ngioo jnda juu oo toro tsjuen' juu
quityquil' tsui' na njoon, nin'fioon' ntsicje 'u' na
nclji' juu yu'fieen 00 cho'fieen. ¢Aa tyi'yuu' na
nnda'?

6 Majo' joo nan'fieen tat'ahan na nnda' tso jon.

Itsi'man Jestis na c'on na ndyia' nn'én
7Ndo'Jesus, tquen jon clienta 'nan na jnt'ann'an
na tqueen' juu fariseo'fieen na ntctia’han yo jon.
Nan'fieen tojoo' n'onhan na nglendyuaahan silla
naijon na ntsiquinjonhan'hin. Jo'jfi'oonva sinin
jon ndééhan na tyi'quitso nquii' jonhan'. Tso jon:

8 —Juu xjen ya na iqueen' ts'an 'u' na quitsijon
'"u' na icoco jnda jon, tyi'ngaquijman' silla naijon
na ntsiquinjonhan' 'u'. Ee xe na aa ntsa' na nnda'
ndo' ntsijonhan' na tqueen' tsan'fieen ncuiichen
ts'an na t'manntyichen conduihin, chichen 'u',
9Yajo' juu tsan'fieen na tqueen' jon veho', ngan-
tyjaa' jon nnon', ngitso jon: 'U' ntyjé, quenan'
ndohin, tsanva' ncjo juu naijon na vaquityen'.
Ndo' na nnda' na ngitso jon nnon', nc'on' na jnan'
na ngaquijman' silla na mats'iafi'en. 19 Mang'e na
nnda', Xjen na ntqueen' ts'an 'u', caquijman’ silla
na mats'iafi'en, cha' ya na ngantyjaa' jon nnon'
ngitso jon: “'U' ntyjé, clienoon' na quifioon'chen.”
Ndo' na nnda', ndit'maan' 'u' tondéé tsoii'en
nn'an na minndyuaahan mesa yo 'u'. 11 Ee min-
ninchen ts'an na itsivendye nquiihin, mancuiixjen
ntsquioo cjehan'hin. Majo' minninchen ts'an na
ijju'cjehin, majnda' ntsive Tyo'ts'onhin.

12Ndo' mantyi tso Jesis nnon nquii tsan'fieen na
tqueen'hin:

—Xjen na maquen' nn'an na quinan'jonhan
na ntciia’han yoho' ciienta yajmin' oo na tman,
tyi'ntquen' nn'an na ya jii'oonhan yo 'u', min
nn'an 'man', min nty'iu'tycya', min nantya nandyo
m'anhan yo 'u'. Ee Xe aa matsa' na nnda', nguee'
Xuee na majo'ntyi nt'ahin, cha' juu naya'fieen

na sa' yohan njonhan'. 13 Majo' 'u' ya na mat-
sijnda' 'nan t'man na ntcia' nn'an, quen' nan-
ninfien' yo nn'an na tyi'quindé nduee, yo ng'e,
yo nn'an na ndiquitsaca', yo nannchjan. 14 Ee
na ntsa' na nnda' yohan, ya jo' nquii Tyo'ts'on
ndyiojon jn'aan 'u' namatsa'han', ee joo nan'fieen
'nan na sa' yohan, tyi'xe'quindéé nt'ahin na njon-
han'. Majo' nquii Tyo'ts'on ndyion jon 'u' xjen
na nta'ndo' nnda' nn'an na cotsam'an cha'xjen na
chuhan'na tonnon jon.

JA'oonna tyi'quitso nquii'han'ntyja'naan'juuna

t'man ntctia' nn'an
(Mt22:1-10)

15 Nctiii ts'an yo na minndyuaahan mesa, ya na
jndyii juu na nnda', tso juu nnon Jesus:

—T'manityio Tyo'ts'on jn'aan minninchen ts'an
na itsijonhin juu na ico'xen jon. Itsijonhan' ju-
uhan'cha'vijon nanein nn'annaconan'jonhanna
cocua'han yo ntyjehan.

16 T'a Jesus, sininntyichen jon nciiii jii'oon
na tyi'quitso nquii' jonhan'. Juu ji'oon'fieen
tsi'manhan' na chito tsofi'en nn'an nnan'jonhan
yo juu na ico'xen Tyo'ts'on nn'an ntyja na cot-
sam'anhan. Tso jon:

—Tom'aan nciii ts'an. Sijnda' jon nciiii na
t'man na ntcia' nn'an ndo' jndye nn'an tqueen'
jon. 17 Ya na tman, xjen na mincje tsofi'en 'nan
na ntcia'han, jfion jon mosoo' jon na caquitso
tsan'fieen ndéé nn'an na tqueen' jon: “Nnda'ho'
ta, nc'oho' je' ee tsofi'en jndé mavaa ya.” 18 Majo'
tsofi'en nan'fieen, nciii ro ncuiihan jiioon'han.
Tsan najndyee tso juu: “Quitsa' vi naya'fieen na

quitsu'nnon patron 'man'na quitsit'man chjo ts'on
jonja. Ee jndé sijnda vi tan' tyuaa ndo' ijndei'han'
na ncjoquijnty'iahan'.” 19 Ndo' mantyi nciiichen
ts'an tso juu nnon juu moso'fieen: “Jndé sijnda 'on
ntjo ndoro na nnt'a o' ts'ian, ndo' nein joquinty'ia
aa ya nnt'a o' ts'ian. Jo' quitsa' vi naya'fieen na
quitsu'nnon patron 'man' na quitsit'man chjo ts'on
jon ja.” 20 Ndo' ncliichen ts'an tso juu: “Ja xejnda
XC0 na toman'co, jo' na je'quindéé ncjo.” 21 Jo'
juu moso'fieen tantciie' juu ndo' siquindyii juu
patron'fieen tsofi'en jii'oonmin', ndo' jo' siv'ii jon.
Tso jon nnon mosoo' jon: “Cla, quitsityua', cja' na
vaa ts'ua ndo' nata quii' tsjoon, ndo' quindyochu'
nanninfien' yo nn'an na tyi'quindé nduee yo ng'e,
nn'an na nditsaca' yo nn'an nchjan.” 22 Ndo'
tyi'covivioto xXjen tyjee' ntciie' juu moso'fieen, tso
juu nnon patrén 'maan' juu: “Nnda' ta, jndé
s'a cha'xjen na tsu', majo' ninvaa vanaanchen
na ngliendyuaa nn'an.” 23 Ndo' t'a jon 'mdyo
moso'fieen: “Cja' nato t'man yo nato jndéé. Ndo'
nn'an na ntji' jo', quitsu' ndééhan na matsjo jn-
dei'han' na nninncyohan cha' juu v'a ngitoo'han
yo nn'an. 24 Ee na matsjo ndéého', min'nciii joo
nn'an na tquén' jndyéé, taje'ncya na nnan'jonhan
na ntciia'han 'man t'man na sijnt'a.”

Ts'an na nin'quitsijonhin yo Cristo, ctji' juu
Clienta na aa ntsiquindé juu

(Mt 10:37-38)

25 T'man tmaan' nn'an jnan'jonhan yo Jesus.
Yajo' tequen jon ndééhan ndo' tso jon:

26 “Min'ninchen ts'an na njonntyichen ntyjii
juu tye juu, ndyee juu, scuu' juu, ntsinda juu,

nn'an chuu'hin, ntsinda tye juu yo ndyee juu,
ndo' mantyi njonntyichen nchjii juu nchu vaa
na vando' nquii juu, chichen na njon nchjii juu
yo ja, juu tsan'fieen tyi'je'quindéé na ntsijonhin
yo ja. 27 Ndo' minninchen ts'an na itsijonhin
yo 'man na mats'a, Xe na aa tyi'quintjo ya ntyjii
tsan'fieen navi' na iquenon juu ntyja njan, min
Xe na aa cue' juu ntyja 'maan'han', ji'oon na
mayuu' tyi'je'quindéé ntsijonhin ntyja njan. 28 Xe
na aa m'an nciiiho' na nin'quitsia juu v'aandye,
aa chi ngacjo jndyee juu, ntsitiu ya juu tsa'nnda'
xoquitu' na ntcanhan' cha' nciji' juu ctienta na
aa nninjndei'han' ata ntsiquindé juu v'aa'fieen.
29 Majo' xe tyi'quits'aa juu na nnda', jndé na sia
juutsjaan'v'aando'nndyiaa' juuna tyi'je'quindéé
ntsiquindé juuhan'. Ndo' na nnda', nque nn'an
na njnty'ia na nnda' s'aa tsan'fieen, ngita'’han na
nnan'clejnaan’hanhin. 30 Nnduehan: Tsanva' siq-
uita' juu nctuii ts'ian, majo' ve' jn'aanhan', tati-
jnt'uehan' ng'e tasiquindé juuhan'. 31 Nciiii ts'an
na t'man conduihin na co'xen jon na tsixuan jon
nqui min sondaro, ;Aa nts'aahan' na ndui' jon na
vjaquits'aa jon tyia' yo ncuiichen ts'an na mantyi
t'man conduihin na tsixuan jon ntcyu min son-
daro? Juu tsan na minjndyee, ¢Aa chi ngacjo juu
na ntsitiu ya juu nctuii, aa nndéé ngiantjon jon juu
tyia'fieen? 32 Ndo' xe na aa nctji' juu clienta na
tyl'je'quindéé nts'aa juu, yajo' vi Xjen na ninvaa
tcya m'aan ncuiichen tsan'fieen, njiion jndyee juu
nn'an na m'aan tsan'fieen na ntsay'onhan jii'oon
na ntcan juu na tyi'nc'oon tyia'fieen. 33 Mang'e na
nnda' vaa, minninchen ts'an na nin'quitsijonhin
yo jii'oon na mancya, icanhan' na ciji'fi'enhin

ntyja 'maan' tsofi'en na tsixuan nquii juu.

Tsjaan' na jndé jndui' na chjen'han!,
tyi'xe'ctiijnt'uehan’
(Mt 5:13; Mr 9:50)

34 “Tsofi'enho' ngioho' na ya covijnt'ue tsjaan',
majo' Xe na aa ndui' na chjen'han', tanchu ya na
nninchjen' nnda'han'. 35 Ndo' na nnda', tayuu
jnt'uehan', min nnon tyuaa, min yo to'. Ve' co-
tyque'to nn'anhan'. '0' na min ndé'nquiho', ciiaa'
n'onho'jii'oonva'.”

15

Ji'oon na tyi'quitso nquii'han' ntyja 'naan' quits-

mannatsu o'
(Mt 18:10-14)

1 Nciiii jon joo nn'an na cotye s'on clientaa' gob-
iernon tsjoon Roma, jndyehan squehan na m'aan
Jesus na ndyehan jii'oon na toninncyaa jon, ndo'
mantyi yo nn'an na cotji' nn'an judios clienta na
conan'tja nan'fieen nnon Tyo'ts'on. 2 Ndo' nque
nn'an tmaan' fariseos yo nn'an na conan'man
nchu vaa itsiquindyi jii'oon na tquen Moisés,
tatévee' ngiohan na itsinin jon yo nan'fieen. Jaa'
jii'oon jnan'neinhan nacjoo' jon. Jnduehan:

—Tsanva itsijonhin yo nn'an na conan'tjahan
nnon Tyo'ts'on, ndo' mantyi iciia' juu yohan.

3 Nd6 vaa jfi'oon na sinin Jesus ndééhan na
tyi'quitso nquii' jonhan'. Itso jon:

4“Nin nctii nqueho', xe na aa m'aan nciii ciento
quinman ntsjuen' juu, ndo' tsu ncuii 'o, ¢Aa chi
n'ndyii ya juu joo ninquenn'an ncho'nqui vantjo'
Hijen cho'fieen naijon na cocua' o' ndo' ngaquint'ue

juu quioo' na tsu, ata xjen na ntjii ntciie' juu 0'?
5Ndo' vi na jndé ntjii ntclie' juu o' chi ntsciianjoon'
juu o' quitya' juu yo na neiin' jndyi juu. 6 Ndo'
ya na nguee' ntcie' juu v'aa, ntsitjon juu nn'an
na ya jii'oon yohin yo nn'an na m'an ndyo vaa'
juu. Ngitso juu ndééhan: Cilineiin' n'onho' yo
ja ee juu quitsman tsjuén' na tsu o', jndé ntji
ntci'é o'. 7 Itsontyichen Jesus: Matsjo ndéého'
na nnda' vaa na itsijonhan' ntyja 'maan' nquii
Tyo'ts'on na m'aan quifioon'ndue. Nciii ts'an
na itsitjahin nnon jon, neiin'ntyichen jon ya na
contciie' ts'on tsan'fieen jnaan' juu, chichen ntyja
'maan joo ninnquenn'an ncho'nqui vantjo' fijen
ts'an na cotsam'anhan cha'xjen na chuhan' na
cotji'han clienta na tyi'icanhan'na ntciie' n'onhan.

Jit'oon na tyi'quitso nquii'han' ntyja 'naan' xo-
quitu' na tsu

8“Ndo'xenaaam'aannciiii tsanscunay'oonjuu
nqui xen s'on xuee, ndo' Xe na aa tétsu nciiihan'
quii' vaa'juu, ¢Nin 'nan nts'aa juu? ¢Aa chi ntsci'a
juu chon, ndo' ntca juu, ndo' chen chen nt'ue
juuhan' ata xjen na ntjii ntciie' juuhan'? 9 Ndo'
vi na jndé ntjii juuhan', ntsitjon juu nn'an na
ya jii'oon yohan yo nn'an na m'an ndyo vaa'
juu, ndo' ngitso juu ndééhan: Cliineiin' n'onho' yo
ja, ee juu xoquitu' na tétsu, jndé ntji ntcii'éhan'.
10 Sininntyichen Jesus, tso jon: Matsjo ndéého' na
nnda' vaa na itsijonhan' na joo angeles clientaa'
Tyo'ts'on m'anhan na neiin' n'onhan ntyja 'naan'
nciii tsanjnan na contcue' ts'on.”

JA'oon na tyi'quitso nquii'han' ntyja 'naan' ts'an
yojndajon

11 Sininntyichen Jesus, itso jon:

“Tom'aan ncuii ts'an, tom'an ve ntsinda jon
yonon. 12 Nquii tsanche tso juu nnon tye
juu: Nnda' tye', joo 'nan na tsixuan' na ncy'on
clentahan', ncyahan' nnon. Ndo' jo' t'on jonhan'
ndééhan. 13 Ndo' tyi'covijndye xXuee na tui na
nnda', jndéé juu tsofi'en 'man na tyincyaa tye
juu, ndo' xoquitu' na ty'oon juu, sitjon' juuhan',
ndé jndui' juu jo', tja juu nciiichen tsonnangue
na tycya. Jo' siquitsu juu xoquitu' 'maan' juu
na minncyantyi tots'aa juu. 14 Majo' vi na jndé
jndyueii'enhan' na siquitsu juu, jndyo ncuii
jndo' t'man na ninvaa ndyuaa'fieen. Ndo' tye'
na toquenon juu navi' ng'e tanin 'nan ya na
ninjnt'uehin. 15Jo' tja juu, taquee'to juu na nts'aa
juu moso 'maan' nciii ts'an juu ndyuaa'fieen.
Tsan'fieen t'ua jon ts'ian nnon juu na nguantyjee'
juu quintcu jndéé maan' jon. 16 Tont'ue jndyi
ts'on juu na ntcia' juu min ve' nchuaa' joo té
na cocia' quintcu'fieen. Majo' min'ncuii ts'an
ta'nan tyincyaa 'man na ntciia' juu. 17 Yajo' ty'oon
juu na jnda' xquen juu, sitiu ya juu nciii: “Vaa'
tyéhd' jndye mosoo' jon m'an. Cocuia'cjohin ata
min man na 'ndyichenhan', ndo' ntjoohin na
m'an, manin'cii'ié na nin'jnt'é. 18 Je' yuu' nnt'ui ja
ntjoohin, ncjo ntci'é na m'aan tyéhd', ndo' ntsjo
nnonjon: Nnda'tye',jndé sitjaja tonnon Tyo'ts'on
ndo' mantyi yo nnon'. 19 Nanein tyi'quitsixuan
na ntsu' jnda' ja. Quitsa' yo ja cha'vijon ve' nciiii
moso'.

Ndo' vaa sitiu juu. 20 Ndo' tantciie' juu naijon
m'aan tye juu. Majo' ninvaa tycya na ndyo juu,
ndo' jndyiaa' tye juuhin. Tyioo na t'man vaa na



San Lucas 15:21 cX San Lucas 15:30

ndyia' juu nchjii jon, jnannon jon, tétsitjon jonhin.
Jndyots'aa jonhin ndo' t'u jon quinchoo' juu na
tyincyaa jon ts'onhin. 21 Ndo' tso juu nnon jon: 'U'
rii' tye', jndé sitja ja tonnon Tyo'ts'on ndo' mantyi
yo tonnon' ncu'. Tyi'quitsixuan na ntsu' na jnda'
ja. 22 Ndo' vi na jndé sque ntciie'han v'aa, tso
tye juu ndéé mosoo' jon: Ciia, quinan'cjeho' na
quindyoy'onho' ndiaa na yantyichen, chi ntcie
juuhan'. Ndo' quityion' tsi'x'ee nt'0 juu, ndo'
quitjue'ho' ntcoon ng'ee juu. 23 Ndo' mantyi quit-
sacy'onho' toro chjo na t'uein, quinan'cuee'ho'
juu o'. Ciia, nnt'a nguee ndo' na ntcii'a. 24 Ee
juu jndahd', itsijonhan'hin cha'vijon ts'an na jndé
tue', ndo' vando' nnda' juu, cha'vijon ts'an na
jndé tsu, majo' tijnda' ntciie'hin. Yajo' ta'han na
tonan't'maan'han.

25 “Majo' jnda jon, tsantquechen, tyi'c'oonhin,
tja juu jndéé. Ndo' xjen na jndyo ntcie' juu,
tindyoo' juu na m'aan v'aahan, ndo' jndyii juu
na cotja' ndo' cam'aan jnon. 26 Ndo' tqueen' juu
nciiii mosohan, taxee' juu nin 'nan condui. 27 T'a
tsan'fieen, tso juu: “Juu ty'iu' jndé tyjee' ntcie' juu
ndo' tye'ho', jndé iscuee' jon toro chjo na t'uein ee
ya ro tyjee' ntciie' juu, tyi'vii' juu.” 28 Majo' juu
tsantquechen, siv'ii jndyi juu, min tyi'je'caquee’
juu quii' v'aa. Ndo' na nnda', jo' jndui' tye juu,
s'aa jndyi jon ty'oohin na caquee' juu. 29 Majo'
t'a juu 'ndyo jon, tso juu: “Quen' clenta, tijndye
chu na matye'ntjon ja nnon'. Tacotsique' ts'0n yo
ts'ian na tji' nnon. Majo' min'jon taconcya' min ve'
quinch'iondyua na chi ntscii'é na nts'a nguee na
ntsit'man' chjo ja yo ntyjé na ya jii'oonhan yo ja.
30 Majo' nein na jndé tyjee' ntciie' juu jnda'hé' na

tatsiquitsu juu 'nan' yo nanntcuntjaa', ata toro na
t'uein jndeé scue' ciientaa' juu.

31 Ndo' jo' t'a tye juu, itso jon: “'U' jnda, nin-
nquii'chen m'an' yo ja ndo' tsofi'en 'man njan,
"u' ma'nan'han'. 32 Majo' chuhan' na c'6n jaa
na nénhén ndo' na quinan't'maan’' jaa ng'e juu
ty'iu'hd', cha'vijon jndé tue' juu ndo' na vando'
nnda' juu, cha'vijon na jndé tsuhin, majo' jndé
tijnda' ntcie'hin.”

16

Ji'oon na tyi'quitso nquii'han' ntyja 'naan' na
Sitja mosotque

1 Mantyi sininntyichen Jesus ndéé nn'an na co-
nan'jon yo jii'oon na toninncyaa jon, tso jon:

—Tom'aan nciii tsantya ndo' m'aan nciiii
mosotque 'maan' jon. Tyenan'quindyii nn'anhin
na ve' its'aa ya juu na tsiquitsu juu 'nmaan' jon.
2 Ndo' na nnda', tqueen' tsantya'fieenhin, tso jon
nnon juu: “¢Nchu vaa jii'oon na condue nn'an
nacjo'? Quitsia' nctii lista, chen chen cuji' ntyja
'maan' xoquitu' na tyon' clienta yo tsannda' na
siquitsu!, ee taxe'cliitquentyichen "u' ndéé moso.”
3Ndo'juu mosotque'fieen, sitiu ya juu nciii: “¢Nchu
nts'a cha' ngiiant'0? Ee patron njan iciiji' jon ja na
condui ja mosotque. Ta'nan na jndo na nts'a ts'ian
jndéé cha' ngiiantjon 'man na icanhan' ja, ndo'
jn'an jndyi na ve' ntc'an 'ndyo 'man ndéé nn'an.
4 Nanein mavaa' ts'én nchu vaa nts'a cha' ntixee'
nn'an ja quil' nt'aahan vi na jndé jnty'iihan'
ja na condui ja mosotque.” 5 Yajo' tqueen' jon
nclii ro nciii nn'an na chojnan nnon patron
'maan' juu. Taxee' juu nnon tsan na vejndyee:

“¢Nchu xjen chu'jnan' nnon patrén njan?” 6 T'a
tsan'fieen 'ndyo juu: “Ja chdjnan nciii ciento ncjo
na too'han' yo nchen' n'oon olivos.” Ndo' tso juu
nnon tsan'fieen: “Ndo juu tson na chuu' tsa'nnda'
na chu'jnan'. Quijman', cje ro cuji' xco'han' na
ninvenn'an ncho'nqui ncjo nchen' na chu'jnan'.”
7 Jndé jo' taxee' juu nnon nciiichen moso'fieen:
“Ndo' 'u' je', ¢Tsalmnda' chu'jnan'?” T'a tsan'fieen
'ndyo juu: “Ja chdjnan nciiii ciento xu ntquen
trigo.” Yajo' tso juu nnon tsan'fieen: “Ndo tson
na chuu' nchu xjen na chu'jnan'. Cyon'han'. Ctji'
Xco'na ninnenquenn'an xu na chu'jnan'.”

Ndo' vaa na tso tsan'fieen. 8 Ndo' juu
tsantya'fieen tso jon na juu moso'fieen ty'oon
juu na jnda' xXquen juu min na sivi'nn'an
juu ntyja ts'ian 'maan' jon na s'aa juu. Ee
nn'an na m'an ntyja 'maan' tsonnanguevahin,
jnda'ntyichen nquenhan yo ntyjehan, chito
nn'an na conan'jonhan ntyja 'maan' nquii jon
na conduihin naxuee.”

91tsontyichen Jesus: “Nd6 vaa na matsiqui'man’
jaho', joo 'man na conan'choho' na nan'xuanhan'
ntyja 'maan' tsonnangue jnan, ciiijnt'ueho'han’
na ntantjonho' jndye nn'an na ya jii'oonhan
yo 'o'. Yajo' juu 'man na nan'xuanho', xjen
na ntycuiihan', nque nan'fieen na tejndeiho'hin,
ncy'onhan cientaho' naijon na tyi'quintyciiii na
nc'on nn'an.

10 “Minninchen ts'an na conduihin na
itsiquindé juu nctii jii'oon na tyi't'man, mantyi
ntsiquindé juu nctuii jii'oon na t'man tsixuanhan'.
Majo' minninchen ts'an na itsivi'nn'an juu ntyja
'maan' ncuii jii'oon na tyi't'manhan', mantyi

ntsivimn'an juu ntyja 'maan' jii'oon na t'man.
11 Jo' ntyja 'maan' na ndijnt'ue ts'an man na
nque nn'an tsonnangue cotji'han cilienta na njon
jndyihan', xe na aa tyi'ciiijnt'ueho'han' cha'xjen
na chuhan', yajo' joo 'nan na mayuu' na njon
jndyi conduihan', min je'qui'ndyii Tyo'ts'onhan'
ndueho'. 12Ndo'joo 'nan ntyja 'naan' tsonnangue,
Xe na aa tyi'covijnt'ueho'han' cha'xjen na
chuhan', yajo' joo 'man na njon jndyi, ta'nan
ts'an na ninncyaahan' ndueeho' na nan'xuanhan'
clientaho'.

13 “Ta'nan ts'an na nndéé ntye'ntjon nnon ve
patron. Ee nc'oon juu na jndoo' juu nciiiihan, ndo'
nciiichenhan nc'oon na vi'ntyjii jndyi juuhin. Oo
ngay'oon juu jii'oon yo ncuiihan ndo' nciiiichenhin
nc'oon juu na tyi'cuee' ts'on juu. Tyi'je'quindéé
ntye'ntjonho' nnon Tyo'ts'on, ndo' mantyi co-
nan'chonho' na nintyaho'.”

14 Nn'an na conduihan tmaan' fariseos na
m'anhin jo', tondyehan tsochen jii'oonmin' na
sinin Jesus. Ng'e na vi' jndyi n'onhan yo xo-
quitu', jo' tonan'cliejnaan'hin jon. 15 Itso jon
ndééhan: “'O' nt'ue n'onho' na quitji' nn'an cienta
na je' cont'aho' cha'xjen na chuhan', majo' nquii
Tyo'ts'on ivaa' ts'on jon nchu vaa nan'xuanho'.
Nn'an tsonnanngue, 'nan na cotji'hin ciienta na
njon jndyi nan'xuanhan', joohan' indyiaa' ndya'
Tyo'ts'onhan'.

Tsofi'en jii'oon' Tyo'ts'on ntsiquindéhan' juuhan’

16 “Ata xXjen na tom'aan Juan, juu jii'oon na
tquen Moisés ico'xenhan', tonan'y'onho'han' yo
jii'oon jndyue nn'an na toninncya jii'oon nchuvaa

'nan na nnguaa. Juu xjen na tom'aan Juan'fieen,
tye' na condinein jii'oon naya ntyja na itye'ntjon
Tyo'ts'on nn'an nchu vaa na cotsam'anhan. Ndo'
icanhan' na quitquen yantyihan nciii cha' ndéé
nduihan nn'an na ntye'ntjon jonhan.

17 “Quitquenho' clienta, quii' jii'oon' Tyo'ts'on
min ntji naquijndéhan'. Majo' ntsiquindéfi'enhan'
joohan'. Ee tyi'jndyaa'chen na ngitsu tsjé'ndue yo
tsonnangue, chichen na n'ndyihan' nciii ntji chjo
na t'uii' quii' jii'oon' Tyo'ts'on.

Tyi'quichuhan' na ntsityuii' ts'an tson na toco
juu
(Mt 19:1-12; Mr 10:1-12)

18 “Minninchen ts'an na ntsityuii' tson na toco
yo scuu' ndo' ngoco nnda' juu yo ncuiichen tsan-
scuy, itsijnda'han'ntyja 'naan'tsan'fieen na ve' ndo'
ro m'aan juu yo ncuiichen tsanscu'fieen. Ndo'
min'cya ro tsans'a na ngoco juu yo tsanscu'fieen
na jndeé tyuii' tson 'naan' juu yo saa' juu, mantyi
itsijnda'han' ntyja 'naan' tsan'fieen na conduihin
ts'an na ve' ndo' ro m'aan juu yo tsanscu'fieen.

Tsantya yo tsanjfien' Ldzaro

19 “Nciii jon tom'aan nciiii tsantya na nin-
nquii'chen ndiaa na yantyi toclie jon ndo' njon
jndyihan'. Tinclii Xee yu, 'man na yantyichen
contyjonnonmesanatociia'jon. 20Ndo' ndyo teon
vaa' tsan'fieen, tyequitquen nn'an ncuii tsanjfien',
tovaa juu jo', Lazaro jndyu juu. Nin vaa si'ts'o
'maan' juu min ntyje'. 21 Ntyja jndyi ts'on juu min
ve' 'man quijndé na cocyaa tocjee' mesa 'maan'
tsantya'hin na ntciia' juu. Ndo' sque quindue',
jndyoquityue o' ntyje' na chu juu. 22 Ndo' tuee'

Xjen na tue' juu tsanjfien'fieen, ndo' nque angeles
tyey'onhan fiuan 'maan' juu naijon m'aan nquii
Abraham. Mantyi tue' tsantya ndo' ténty'iuhin.

23 “Viochen xjen na toquenon jon navi' naijon
na co'o nn'an na jndé tjé, jndondé jon, jndyiaa’
tycyajonnam'aan Lazarongiaa' Abraham. 24 Ndo'
sixuaa jon, itso jon: 'U' ta Abraham, c'on' na nty'ia
ro nchji'. Quitsa' vi naya'fieen, quijfion' Lazaro
na ve' nciii ndéént'd juu quinchje juu quii' ndaa
cha' ntsiquindaa' juu tsa. Ee jaa'jndyi navi' na
maquenon quii' juu chonvahin. 25 Majo' t'a Abra-
ham, tso jon: 'U' jnda, chen chen cafijoon' tson'
joo naya na tyon' clienta Xjen na tovando', ndo'
Lazaro vi' toquenon juu. Majo' nein ivajndyee
juu ntjoo ndo' "u' je', vi' maquenoon'. 26 Ndo'
mantyi vaa ncuiichen 'nan. Quityquii' nt'dn yo 'o',
vaa nctuii tsé'tsjoon na tayuu ntycuii na njoonhan'
cha'nin jd na nin'quitsqué na m'anho', je'quindéé
nguenénhan'. Ndo' min nque nn'an na m'an nai-
jon na m'anho', je'quindéé ngiienonhin ntyjava.

27 “Ndo' jo' t'a tsan'fieen, itso juu: Ng'e na
nnda', ta, mats'a ty'oo 'u', clia, c'ua' ts'ian nnon
juu na cja juu na m'an nn'an vaa' tsotyé, 28 Ee
jo' m'aan 'on ntyjo nco. Cjancyaa juu jii'oon
ndeéhan cha' tyi'mtsquehan nt]oohm naijon na ji
vajndyi 'man na maquenon. 29Majo' sintctie' Abra-
ham jfi'oon nnon juu: Conan'y'onhan joo jfi'oon
na jndui na toninncyaa Moisés yo nin'jii'oon na
toninncya nn'an na tonduehan nchu vaa 'man
na nguaa. Joo jii'oon'fieen quindyehinhan' ndo'
quita'nguee'hinhan'. 30 Majo' t'a tsantya'fieen,
itso juu: Tyi'yuu' ta, Xe nciiii joo nn'an na jndé

tjé ncja na m'anhan, jii'oon na mayuu' nntcte'
n'onhan jnanhan. 31 Ndo' t'a Abraham 'ndyo juu:
Xe tyi'quinan'jfi'oon'hanjoojii'oon na toninncyaa
Moisés yo mafioon nn'an na toninncyahan jii'oon'
Tyo'ts'on ntyja nchu vaa 'man na nguaa, mantyi
min xe'quindyehan jfi'oon 'ndyo nc'iii ts'an min
na nguando' Xco juu.”

17

Jnaan' ts'an nt'uithan'hin
(Mt 18:6-7,21-22; Mr 9:42)

1 Ndo' tso Jesus ndéé nn'an na totsay'onhan
yo jii'oon na toninncyaa jon: “Tyi'je'caclentyjee'
na nin'cjachuhan' nn'an na conan'tjahan nnon
Tyo'ts'on, majo' vi' jndyi ngenon juu ts'an na
itsiquita' jii'oon na ntycyaa nn'an na nnan'tjahan.
2 Ntyja 'maan' juu tsan'fieen, yantyi Xe na aa
quinan'tyen nn'an nciii tosu xtyo' juu ndo'
quitjue' nan'fieenhin quityquii' ndaandue.
Ee vi'ntyi ngenon juu na nts'aa juu 'man na
ntsquioo'han' minninchen nn'an na chjo vantyja
n'onhan ja. 3]Jo' quitquen nqueho' ciienta ntyja
nchu vaa na cotsam'anho'.

“Xe ncuii ntyjeho' na vantyja ts'on Tyo'ts'on
itsitjahin nnon', quitsiqui'man'hin. Ndo' Xe na
aa contctiie' ts'on juu, quitsit'man tson'hin. 4 Ndo'
Xe na aa ntyque' jnda na itsitjahin nnon' na ncii
xuee, ndo' nciii cliii jon ngaquitso juunnon': Quit-
sit'man tson' ja, contciie' ts'0On na sitja ja nnon',
chuhan'na quitsit'man tson'hin.”

C'on na t'manntyichen na vantyja nn'on

>Nn'an nancho've na totsay'onhan yo jfi'oon na
toninncyaa Jesus, jnduehan nnon jon:

—Ncya' na ndit'manntyichen na covantyja
n'on.

6Jo' t'ajon jndyuehan, tso jon:

—Min xe na aa chjo na covantyja n'onho',
min ve' cha'xjen na chjo nciiii ntquen mostaza,
majo' t'man ts'ian nndéé nt'aho'. Ata nnon
ts'oon t'manva nndéé nndueho': “Quenan'
'u' ntjoohin ndo' cacientyje' quii' ndaandue.”
Ndo' minchuchen ntsiquindéhan' cha'xjen na
condueho'.

Chuhan' na quitsiquindé ts'an na itye'ntjon

7“Cla, quindué ncuiiho' m'aan moso 'maan' na
itsitiuu juu tyuaa oo ivantyjee'juu cho' ntsjuen'to-
jndéé. Ndo' vina jndé tyjee' juu na jnan juu jndeég,
¢Aa nts'aahan' na ntsu' nnon juu: “Cia, clienoon'
ndo, quijman' mesa na ntciia'?” 8 ;Aa chi ngitso
jndyee patron'fieen nnon juu: “Cia ra, quitsijnda’
'u', quitsijii'on' na ntci'a? Ndo' vi na jndé tcu'a
ndo' jndé t'ua, yajo' chi ntciia' ndo' nc'ia'.” 2 Min
tatyincyaa jon naya juu moso'fieen na siquindé
juu ts'ian na t'ua jon nnon juu. 10 Mantyi 'o' ya
na jndé jnt'aho' tsofi'en na ico'xen Tyo'ts'on na
quint'aho', jo' quindueho': “Aa jaa na cotye'ntjon,
tyi'quinan'xuan na ngitso ts'an na taquinjon' na
cont'a, ee xia'ntyi jndé jnt'a cha'xjen na chuhan'
na quint'a.”

Sin'man Jesus nqui nn'an na cho ndo cotd'
11 Xjen na fijon Jesus nato na vja jon Jerusalén,
tenon jon tyonco ndyuaa Samaria yo Galilea.
12Juu xjen na vaquee' jon nctiii tsjoon chjo, tjonhin

nquinn'an na chohan tycu ndo cotd', tyeciientyjee'
tycyahan. 13 Jndei jnan'xuaahan, jnduehan:

—'U'Jesus na matsi'man' jii'oon' Tyo'ts'on ndéé
nn'an, c'on' na nty'ia ré nchji'.

14Ya na jndyiaa' Jesus joohan, tso jon ndééhan:

—Quitsanan'man nqueho' ndéé ntyee.

Ndo' viochen xjen na co'ohan, jn'manhan.
15 Majo' nctii joo nan'fieen, Xjen na tyincyaa juu
clenta na jndé jn'man juu, tantcie' juu. Jn-
dei c'ua 'ndyo juu na totsit'maan' juu Tyo'ts'on.
16 Tco'xtye juu tonnon Jesus, tyincyaa juu na
ncya ya jon. Ndo' juu tsan'fieen conduihin ts'an
Samaria. 17 Ndo' taxee' Jesus:

—c¢Aa chito ncha'vaa nqui nan'fieen jn'manhan?
Ndo' fijenchenhin je', §Yuu m'anhan? 18 Juu tsan-
vahin chito conduihin ts'an judio, majo' jndyo
ntcue' juu na itsit'maan’' juu Tyo'ts'on. Majo' fijen
nan'fieen ve' ty'etohan, ta'nan sque ntciue'han.

19Yajo' tso Jesus nnon tsan'fieen:

—~Quinaquintyja', cjantciie' va'. Ng'e na vantyja
tson'ja, jo' najndé jn'man'.

Ndob vaa na ngtientyja na ntye'ntjon Tyo'ts'on

nn'an
(Mt 24:23-28, 36-41)

20 Nctii jon joo nn'an na conduihan tmaan'
fariseos taxee'han nnon Jesds ntyja 'maan' juu
na itye'ntjon Tyo'ts'on. Ta'xe'han ¢yuu Xjen
ngue'ntyjahan'? T'a jon jndyuehan, tso jon:

—Juu na condui Tyo'ts'on na itye'ntjon jon
tsofi'en, chito ng'e 'man na covityincyoo', jo'
tsi'manhan' na jndé tyjee' juuhan'. 21 Min
xe'quindue nn'an: “Nd6 m'aan jon oo ndd'fieen

m'aan jon na itye'ntjon jon nn'an”, ee juu na
itye'ntjon jon, m'aanhan' quii' nt'anho'.

22 Ndo' tso ta Jesus ndéé nn'an na tonan'jon yo
jii'oon na toninncyaa jon:

—Mangue'ntyja xjen ya na nndueho': “Nt'ue
jndyi nn'0n na ngue'ntyja xuee na nndyo nnda'
nquii jon na conduihin tsans'a na i'ua Tyo'ts'on
ts'ian nnon jon na co'xen jon tsoii'en nn'an.”
Majo' xe'quijnty'iaho’ na nnguaa na nnda'.
23 N'en nn'an na_ nnduehan ndéého': “Ndo'
m'aan jon, oo nnduehan ntjoohin m'aan jon.”
Majo' tyi'ntsantyjaho' min tyi'nan'jonho' yo
nan'fieen. 24 Ee cha'xjen na ico' tsuee chon,
itsixueehan' vi ntyjaa' tsjo'ndue ata ncuiichen
ntyja, mannda' vaa ntsijonhan' Xjen na nndyo
ntci'é. Ninjonto njnty'ia tsofi'en nn'an ja na
condui tsans'a na i'ua Tyo'ts'on ts'lan nnon
na coxén tsofi'en nn'an. 25 Majo' na vejndyee
icanhan' na quendn navi' t'man ndo' mantyi
nn'an na m'an nanein nnt'ahan na tayuu jnt'ue
ja ngiohan. 26 Jo' ja na condui tsans'a na i'ua
Tyo'ts'on ts'ian nnoén na co'xén tsofi'en nn'an,
cha'xjen na tom'an nn'an Xjen na tom'aan nquii
Noé, mannda'vaantsijonhan'nanc'onnn'an xjen
na jndé tindyo na ndy6 ntcti'é. 27 Totsam'anhan
cha'xjen na vja tont'ahan. Tocta'han, tovehan,
totoncohan, toninncyahan ndahan na ntonco
joo ata tuee' juu xuee na tua Noé quityquil
v'aandaa. Ndo' tova'ty'a, ndo' joo nn'an na
jnty'iihan!', tjéfi'en nan'fieen. 28 Ndo' manin'ncuii
Xjen tont'a nn'an Xjen na tom'aan Lot. Tocua'han,
tovehan. Tonan'jndahan 'nan ndo' tondééhinhan'.
Tononhin ntjon, tonan'yahan nt'aa. 29 Majo'

juu xuee ya na tji' Tyo'ts'on Lot tsjoon Sodoma,
tyioo ndaatsua' chon yo sufre na jnanhan'
tsjo'ndue. Ndo' isciijjefi'enhan' nn'an na m'an
juu tsjoon'fieen. 30 Ja na condui tsans'a na i'ua
Tyo'ts'on ts'ian nnoén na co'xén tsofi'en nn'an,
mannda' itsijonhan' na nnguaa juu xXuee ya na
njnty'ia nnda' nn'an ja.

“Tuu Xuee'fieen, ts'an na m'aan ch'en,
tyi'ngaquee' nnda' juu quii' vaa' juu na nciji' juu
'maan' juu. Tyi'nguaa nty]u juu ntyja 'maanhan'.
Ndo' majo'ntyi ts'an na m'aan tojndée, tyi'ndyo
ntcie' juu cha' ndyoquichu juu 'maan' juu.
32 Cafijoon' ya n'onho' nin 'man na tquenon juu
scuu' Lot. 33 Minninchen ts'an na int'ue nquii
juu nchu vaa nts'aa juu cha' tyi'quitsuhin, jfi'oon
na mayuu' ngitsuhin. Majo' minninchen ts'an
na incyaa juu na quenon juu min'cya ro 'nan na
ngenon juu, tsan'fieen ntsin'man Tyo'ts'on fiuaan'
juu.

34 “Ifi'oon na mayuu' na matsjo ndéého',
juu tijaan'fieen, ya na nndyd nnt'a, ve
nn'an na man'hin condahan, nctuii tsan'fieen
vjay'oonhan'hin na m'an, ndo' ncuiichenhin
n'ndyiihan'hin. 35 Ve nanntcu tojnaan' cotuahan,
nciii tsan'fieen vjay'oonhan'hin na m'an, ndo'
ncuiichenhin n'ndyiihan'hin. 36 Ve nannon
m'an jndéé na cont'ahan ts'ian, nciii tsan'fieen
vjay'oonhan'hin na m'an, ndo' ncuiichenhin
n'ndyiihan'hin.

37Ndo' nn'an na tonan'jon yo jii'oon na tonin-
ncyaa jon, taxee'han nnon jon:

—Ta, ¢Yuu vijon na nndui na nnda'?

Jo' t'a jon jndyuehan nciiii ji'oon na tyi'quitso
nquil' jonhan' na tsi'manhan' na ntco'xenhan'
nn'an. Tso jon:

—Navijon na vendyuaa 'man td', jo' ngancui
nt'én.

18

Jit'oon tyi'quitso nquii'han' ntyja 'naan' tsanscu
ninnquii ndo' jiie

1 Ndo' sinin Jesus ncliichen jfi'oon na
tyi'quitsi'man nquii'han' na itsi'quindyihan' na
ninnquii'chen quinan'nein nn'an nnon Tyo'ts'on,
min tyi'nan'ntyquenhan ntyja maan'han'. 2 Tso
jon ndééhan: “Tom'aan nciii jie nciii tsjoon
t'man. Tyi'ncyaa' juu Tyo'ts'on min tyi'c'oon' ts'on
juu nchu vaa na conan'tiu nn'an yohin. 3 Ndo'
juu tsjoon'fieen mantyi tom'aan ncuii tsanscu
ninnquii. Toca juu na m'aan jiie'fieen na totso juu
nnon jon: Cuafion' chjo ja ntyja 'naan' quintu na
tji' ts'an cjo. 4 Ndo' nquii jle'fieen, majndye xuee
tasijii'oon' jon juu 'man na ican tsanscu'fieen.
Jndé jo' sitiu nquil jon nciii, tso jon: Ja min
na tyi'ncya Tyo'ts'on ndo' min taquits'aahan'
ja nchu vaa cotji' nn'an clienta yo ntyja njan,
> Majo' ve' ng'e itscleté' jndyi tsanscuva' ja, jo'
nguafi'Ont6hin ncuii na tyi'contycliii na t'man
ts'Onhin, ee Xe tyi'nts'a na nnda', ntsciiejndyaa’ juu
ja na ninnquii'chen ndyotsintyjaan'juu ja.”

6 Ndo' tsontyichen ta Jesus: “Nquii jlie'fieen,
min na conduihin ts'an na its'aa jon 'man na
tyi'quichuhan', majo' ¢Aa cotquenho' clienta na
tso jon na ngiafioon' jnan jon juu tsanscu'fieen?

7Ng'e na nnda', nquii Tyo'ts'on je', ;Aa chi majn-
deichen ngiiafioon' jon nque nn'an na jndé tji jon-
hin clientaa' nquii jon na contciii'han jon naxuee
ndo' natsjon? Tyi'xe'quits'aa jon na mavio Xjen
na nguendoo'’han na ntsijii'oon' jon joo jii'oon na
cotanhan na quitejndei jonhan. &Jii'oon mayuu'
na matsjo ndéého' na maquintyjachen ntsijii'oon’
jonhan. Majo' min na nnda', ja na condui tsans'a
na i'ua Tyo'ts'on ts'ian nndn na co'xén tsofi'en
nn'an, ya na nndyo6 ntcii'é tsonnangue, ;Aa nnin-
jnda' nn'an na vantyja n'onhan Jon?”

JA'oon na tyi'quitso nquii'han' ntyja 'naan' ts'an
fariseo yo ts'an ique s'on

9 Mantyi nd6 vaa nctiichen jfi'oon na tyi'quitso
nquii’han' na sinin Jesus ndéé nn'an na
tonan'tivhan na xia'mtyi nquehan cont'ahan
cha'kjen na chuhan', majo' conduehan na
tyi'quinjon mafioon nn'an, nquehan na njonchen.
10 Tso jon: “Tom'aan ncuii ts'an na conduihin
tmaan' fariseos ndo' mantyi tom'aan ncuii
ts'an ique s'on cientaa' gobiernon tsjoon Roma.
Ty'ehan vats'on t'man na nnan'meinhan nnon
Tyo'ts'on. 11 Ndo' juu fariseo'fieen tacilientyjee'
juu, sinin juu nnon Tyo'ts'on ntyja 'maan' nquil
juu. Ndo vaa na tso juu: 'U' Tyo'ts'on, ncya
ya 'u' ng'e tyi'quitsixuan cha'ma minndyechen
nn'an, na conty'ueehan, nn'an na cont'a 'nan na
tyi'quichuhan', nn'an na ve' ndé' ro m'anhan yo
ntyjehan, ndo' min cha'na tsanva', tsan ique s'on.
12 Ja matsciiejndo' ja ve jnda na nciiii soana, ndo'
mantyi mancya diezmo tsofi'en na mavantyjon.

Ndo' vaa jii'oon na sinin tsan'fieen nnon
Tyo'ts'on. 13 Majo' juu tsan'fieen tsan na ique
s'on, toxen'chen taciientyjee' juu, min na nndondé
juu tsjo'ndue, ta'nan. Ve' tomin' juu nda' tsi'jndya
juu na totsindyia'’hin. Tso juu: 'U' Tyo'ts'on,
c'on' na nty'ia ro nchji' ng'e ts'an jnan ja.
14 Tsontyichen Jesus: “Jfi'oon mayuu' na matsjo
ndéého', juu tsan'fieen tantciie' juu vaa' juu na
tquen Tyo'ts'onhin na jndyoyuhin na tonnon
jon, chito juu fariseo'fieen. Ee min'cya ro ts'an
na itsivendye nquiihin, manciiixjen ntsquioo
Tyo'ts'onhin. Ndo' nin juu na iju'cjehin, jii'oon na
mayuu' ntsivendye jonhin.”

Ityio Jesus jn'aan yotsca
(Mt 19:13-15; Mr 10:13-16)

15Jndyochonn'an yotscanam'aanJesus, tanhan
na quityio jon nt'OJon nacjojoo. Majo' nque nn'an
na totsay'onhan yo jii'oon na toninncyaa jon, Xjen
na jnty'iahan na nnda', jnduehan ndéé nan'fieen
natyi'nan'chjuhanjon. 16Jo't'man Jesus nan'fieen,
tso jon ndééhan:

—Ncyaho' na ninncyo yotsca na m'an ja,
tyi'nan'ntciie’ho'hin, ee quityquii' juu na
itye'ntjon Tyo'ts'on nn'an, xia'ntyi nque nn'an
na ntyja n'onhan ja cha'xjen cont'a yotscamin,
joo nan'fieen vanaan na conan'jonhan ntyja
'maan'han'. 17 Jii'oon mayuu' na matsjé ndéého',
minninchen ts'an na tyi'ntyjaa' juu Tyo'ts'on
chama contyjaa' yotsca tye joo yo ndyee joo,
tyi'je'quindéé ntsijon tsan'fieen ntyja na itye'ntjon
Tyo'ts'on nn'an nchu vaa na cotsam'anhan.

Itsinin tsantya yo Jesus
(Mt 19:16-30; Mr 10:17-31)

18 Nciiii ts'an judio na conintquehin, taxee' juu
nnon Jesus:

—'U' ta na matsi'man’' jii'oon' Tyo'ts'on na ya
ts'an 'u', ¢Nin 'nan icanhan' na quits'a cha' nnin-
ncyaa Tyo'ts'on na ntsixuan na tyi'quintyciiii na
vando' fiuan njan?

19T'a Jesus 'ndyo juu, tso jon:

—¢Ndu na matsu' na condui ja ts'an na ya
ts'anhin? Xia'ntyi nquii Tyo'ts'on conduihin na
nnda', tanin nciiiichen. 20'U' manchji' juu jii'oon
na ico'xenhan'. Itsohan': “Tyi'nc'on' yo nciiichen
ts'an na ve' ndd' ro. Tyi'ntscue' ts'an. Tyi'nch'ue'
'maan' ts'an. Tyi'ntsinin' quintu cjoo' ts'an. Quitsa'
na njon nquii tye'yo 'ndyo'.”

21 Ndo' tsan'fieen je', t'a juu, tso juu nnon jon:

—Tsofi'en jii'oonmin' mavanc'ué'han' ninvaa
xjen na tichjo ja.

22Ndo'vi na jndé jndyii Jesus jii'oonva', itso jon:

—Nciii vaa na icanhan' na quitsa'. Quijndé'
tsofi'en 'man' na min, ndo' xoquitu' na ngyon'
clenta, ncya'han' ndéé naninfien'. Na ntsa' na
nnda', yajo' ntsixuan'na tya 'u' quifioon'ndue. Ndé
jo' quindyo' na ntsijon 'u' yo ts'ian na mats'a.

23 Majo' ya na jndyii tsan'fieen jfi'oon'va',
sichjoo' jndyihan' ts'on juu, ee tya jndyihin.
24 Ndo' vi na jndé tquen Jesus ciienta na nnda'
s'aahan' tsan'fieen, tso jon:

—Joo nantya, jndyaa' jndyi na nta'nguee'han
na nquii Tyo'ts'on ntye'ntjon jonhan ntyja na cot-
sam'anhan. 25 Jndyaa'ntyichen na ncju'cje nciiii

tsantya na ntye'ntjon Tyo'ts'onhin, chichen na
nguequindyi' camello tsue' X'ee tsi'ncya.

26 Ndo' nn'an na jndyehan na tso jon jii'oonva’,
jnduehan nnon jon:

—Ndo' na nnda', ¢(Nin juu na nndéé ngitso
Tyo'ts'on na tsixuan juu na jndyoyu conduihin na
tonnon jon cha' nndéé nguee' juu naijon nam'aan
nquii jon?

2770' t'a Jesus jndyuehan, itso jon:

—'Nan na ndiquindéé nnt'a nn'an, nquii
Tyo'ts'on condéé its'aa jonhan'.

28 Tso Pedro:

—TJa jndé jnty'é tsofi'en 'man njan cha' condéé
cotsay'dén jii'oon yo 'u'.

29T'a Jesus, tso jon ndééhan:

—Jii'loon mayuu' na matsjo ndéého',
minninchen ts'annai'ndyiivaa', oo scuu', oo ntyje
nquii, oo tye juu, ndyee juu, oo ntsinda juu ng'e
na itsijonhin ntyja na itye'ntjon Tyo'ts'on nn'an,
30 Nan'min' jndye vee' jnda ncy'oon tsan'fieen
clentahan' Xjenva, ndo' Xuee na tonnonchen,
ncy'oon juu cienta na tyi'quintyciii na vando'
Auaan' juu.

Jndé ndye jnda itsiquindyi Jestis na nnan'cuee’

nn'anhin
(Mt 20:17-19; Mr 10:32-34)

31 Téchu Jesus nn'an ncho've vi ntyja naijon
na ninnquehan. Tso jon ndééhan: “Quitquenho’
cllenta, cotsava Jerusalén. Ndo' ja na condui
tsans'a na i'ua Tyo'ts'on ts'ian nndn na co'xén
tsofi'en nn'an, juu tsjoon'fieen ntsiquindéfi'enhan'
tsofi'en jfi'oon ntyja njan na tji nque nn'an
na tonan'meinhan nchu vaa 'man na nguaa.

32 Ee ninncya nn'an clenta ja nduee nn'an
na tachito conduihin nn'an judios, ndo' joo
nan'fieen nnan'ciiejnaan'hin ja, ndo' ntjue'hin
ndaajndyuehin ja.” 33 Ndo' ya na jndé tja'hin
ja, nnan'cuee'han ja, majo' xuee na jndé ndye
nguant'o Xco.

34 Majo' joo nn'an ncho've'fieen, tataa' n'onhan
nchu vaa itsiquindyi joo jii'oonmin' na sinin Jesus
ndééhan ee vitjachen na ntsi'man Tyo'ts'on ju-
uhan'ndééhan. Mang'e jo' tataa' n'onhinhan'.

Sin'man Jesus nctiii tsannchjaan’
(Mt 20:29-34; Mr 10:46-52)

35 Ty'entyihan nato. Ya na tévindyohan tsjoon
Jerico, jo' vaquityen nciii tsannchjaan' 'mdyo
nato'fieen, ican juu 'man na itsitjahan'hin ndéé
nn'an. 36 Ndo' ya na jndyii juu na jndye jndyi
nn'an cavenon, taxee' juu nin 'nan condui.
37Tnduehan nnon juu:

—Nquii Jesus, tsan na jnan Nazaret, jon venon
jo'. 38Xjen na jndyii juu na nnda', ta' juu na sixuaa
juu, tso juu:

—Nnda' Jesus, 'u' na condui 'u' tsjan David na
jndyocahan!, c'on' na nty'ia ro nchji'.

39Ndo'joo nn'an na ve'jndyee, jnan'tyia’hanhin
na quitsichen juu 'ndyo juu, majo' jndeintyichen
sixuaa nnda' juu:

—'U' na condui tsjan David na jndyocahan/,
c'on' na nty'ia ro nchji'.

407o' taciientyjee' Jesus, t'ua jon ts'ian ndéé nn'an
na quindyoy'onhan tsan'fieen na m'aan jon. Ndo'
vina jndé tuee' juu, taxee' jon nnon juu, tso jon:

41_—;Nin 'nan nt'ue tson' na quits'a 'u'?

T'ajuu, tso juu:

—Nnda' ta, ncya' na nty'ia nnt'a.

42T'a Jesus 'ndyo juu:

—C'on' na ya mandyia' nnda'. Ng'e na mavan-
tyjatson'ja, jo' najndé jn'man'.

43Ndo' ninfioon' tyincyaahan' na jndyiaa' nnda'
juu. Tantyja juu toxen' Jesus, totsit'maan' juu
Tyo'ts'on. Ndo' mantyi nque nn'an na jndye
jndyihin, ya na jnty'ia nan'fieen na nnda' tui,
tonan't'maan'han Tyo'ts'on.

19

Jesusyo Zaqueo

1Xjen na tuee' Jesus tsjoon Jerico, vavenon jon
tyquii' tsjoon'fieen. 2 Jo' tom'aan nctiii ts'an na
jndyu Zaqueo. Conintquehin ndéé nn'an na cotye
s'on clientaa' gobiernon tsjoon Roma. Ndo' tyahin.
3 Nt'ue jndyi ts'on juu na ndyiaa' juu Jesus, majo'
ng'e na quil'éhin, jo' ndiquindéé ndyiaa' juu jon
ng'e jndye jndyi nn'an. 4 Ng'e jo' jnannon juu, tja
juu na tonnonchen, jo' tava juu nciii ts'oon na
ventyjee' 'ndyo nato naijon na ngiienon Jesus, cha'
ya nndyiaa' nnon juu jon. 5 Ndo' Xjen na tyjee'
Jesus jo', jndondé jon, tso jon:

—'U' Zaqueo, quitsityua', quindyo'cuee' ee xee-
vahin icanhan' na ntjo yajava'.

6 Jo' quintyjachen tacue juu. Yo na neiin'
juu tay'oon juu Jesus vaa' juu. 7 Majo' ya na
jnty'ia nn'an na nnda' s'aa jon, tsofi'enhan to-
nan'neinhan jii'oon' jon, jnduehan:

—~Cla nquii Jesus, jndé tatsijonhin yo ts'an na
itsitjahin nnon Tyo'ts'on na ntixee' tsan'fieenhin.

8Jndéjo', téclientyjee' Zaqueo, tso juu nnon Jesus:

—Nnda' ta, xonclle 'nan njan na min, nin-
ncyahan' ndéé nanninfien', ndo' mantyi min'cya
ro ts'an na sivimn'an ja juu na tenoon' na tsjo
tsamnda' na quityion juu nnon gobiernon, nanein
ntsintci'éhan' nnon tsan'fieen ninque vee' jnda
cha'xjen na tji' ja nt'o juu.

91tso Jesus:

—Xeevahin juu na itsin'man Tyo'ts'on fiuaan
nn'an, nque nn'an na m'an v'aavahin, jndé
nan'xuanhin juuhan', ee juu ntyjééhé mantyi con-
duihin tsjan Abraham na jndyocahan'. 10 Ee ja
na condui tsans'a na i'ua Tyo'ts'on ts'ian nnon na
co'xén tsofi'en nn'an, jndyoquint'ué nn'an na jndé
cotsu fiuaanhan na ntsin'man jahan.

Ji'oon na tyi'quitso nquii'han' ntyja 'naan's'on
(Mt 25:14-30)

11 Joo nn'an na tondye jfi'oonmin!, jnan'tivhan
na macje njnty'ia ndééhan na ntye'ntjon Tyo'ts'on
tsofi'en, ncijee'han' ee jndé mandyo na ngue'
Jesus Jerusalén. Mang'e jo' sininntyichen jon
ncuiichen ji'oon na quindyehan na tyi'quitsi'man
nquii'han' juuhan'.

12 Tso jon ndééhan: “Tom'aan nciii ts'an na
t'man tonduihin. Sijnda'jon na nndui' jon ndyuaa
'maan' jon, ncja jon ncuiichen ndyuaa na tycya na
ncy'oon jon cienta ts'ian na ntsixuan jon rey, ndo'
ndé jo' nndyo nntciie' jon. 13 Majo' vitjachen na
nndui' jon na ncja jon jo', t'man jon nqui nn'an
na cotye'ntjonhan nnon jon. T'man s'on tyincyaa
jon nnon nctiii ciiihan na ve' tejndei ya jonhan'
joohan. Tso jon ndééhan: Quijnt'ueho' nchu vaa

nnt'aho' na ntantjonho' yo s'onmin' viochen xjen
na ja tac'on. 14 Majo' joo nn'an ndyuaa tsjoon'
jon, jndohanhin. T'uahan ts'ian ndéé nn'an na
tentyjahan toxen' jon, jnduehan: Ja tyi'quint'ue
n'én na nndui tsanva' ts'an na itye'ntjon jon ja.

15 “Ndo' juu tsan'fieen, vi na jndé ty'oon jon
cllenta ts'ian na ntsixuan jon, jndyo ntcie' jon
ndyuaa naijon na jnan jon. Yajo' joo nan'fieen na
cotye'ntjonhan nnon jon na tejndei jon s'onhan,
tqueen' jonhan. Ng'e nin'cliaa' ts'on jon nchu
xXjen na tantjon nciii cliiihan. 16 Jo' tyjee' tsan
navejndyee, tso juu nnon jon: Nnda' ta, ;Aa jndé
tyje'? Ndo s'on 'man', nqui vee' jnda tantjon yo joo
s'on na tyincya' nnon. 17Ndo' tso jon nnon juu: Ya
jndyi sa', 'u' moso njan, ng'e na siquindé' 'u' ncuii
ts'ian min na chjohan', jo' na ma'ua ts'ian nnon'
na ntco'xen' nqui njoon t'man. 18 Jndé jo' tyjee'
juu tsan na jndé ve, tso juu nnon jon: ¢Aa jndé
tyje', ta? Ndo s'on 'nan, 'on vee' na tantjon yohan'.
19 Ndo' majo'ntyi tso jon nnon juu: Naneinhin
ma'ua ts'ian nnon' na ntco'xen' nn'an 'on njoon
t'man.

20 “Majo' xjen na tyjee' nciiiichen tsan'fieen, tso
juu nnon jon: /Aa jndé tyje', ta? Ndo s'on 'man',
suéhan' quii' peto. 21 Ee ncya jndyi 'u' xeng'e 'u'
ts'an na jndei' 'ndyo. Ee 'u' mayon' cuenta yuu
na chito cienta'. Min na tajnon' ntjon, majo' 'u'
manciiiixjen matyje'. 22 Ndo' nquii rey'fieen, vi na
jndé jndyii jon na tso tsan'fieen na nnda', t'a jon,
tso jon nnon juu: 'U' moso njan na tayuu jnt'ue
'u', majuuto jii'oon na tsu' ndd', nts'a na juuhan'
quit'uiihan' 'u' ntyja 'nan na sa'. Jen mantyji' na
ja ts'an na jndei' 'ndyo na may'dn ciienta yuu na

chito clienta ndo' na manciiixjen matyjé yuu na
chito ja jn'oén. 23 Ng'e na nnda' nchji', (Ndu na
tatéquityi' joo s'on njan naijon na nguantjonhan'?
Ee xe na sa' na nnda', yajo' nein na jndé tyje,
ncy'on ntcli'é juu s'on njan yo jndahan'. 24 Ndo'
jo'tsojon ndéé minndye nn'an na m'anhan ngiaa'
juu: Cua, quitji'ho' s'on njan nt'6 tsanvahin ndo'
cyaho'han' nnon nquii ts'an na nqui vee' jnda
tantjon. 25 T'a nan'fieen, jnduehan: Nnda' ta, ¢Ndu
na ncy'oonntyi jonhan' ndo' jndé y'oon jon nqui
vee' jnda na nnda'? 26 Ndo' t'a rey'fieen, tso jon:
Quindyeho' ntsjo ndéého', minninchen ts'an na
min 'naan' juu, ncy'oonntyichen juu ciienta. Majo'
juu ts'an na ta'nan 'maan' cuen, nndui'fi'en chjo
'man na itsitiu juu na tsixuan juu. 27 Ndo' joo
nan'fieen na jndohin ja, na tyi'quint'ue n'onhan
na nditque ja ntyja 'mnaanhan, quindyochoho'hin
ntjoohin, ndo' quinan'ciijeho'hin na tonnon.”

Taquee' Jesus Jerusalén
(Mt21:1-11; Mr 11:1-11; Juan 12:12-19)

28 Vi na jndé sinin Jesus jii'oonva', tjantyichen
jon na vjajon Jerusalén. 29 Juu xjen na vavindyoo'
nanguee'jon tsjoon Betfagé yo Betania, mandyoo'
tyo' na jndyu Olivos, t'ua jon ts'ian ndéé ve nn'an
na totsay'on jii'oon yohin na c'ohan nctii nt'aa.
30Tso jon ndééhan:

—C'oho' tsjoon chjo na m'aan jndyoyu na
tondéého'. Ndo' xjen na ntsaque'ho' tyquii'han',
jo'njnty'iaho' nciii snon chjo na tyen o'. Min'nctii
jnda tacontjo ts'an juu o'. Quinan'quinan'ho'
juu o', ndo' quindyoy'onho' cho'fieen ntjoohin.

31 Ndo' xe na aa ngiiaxee' ts'an ndéého' ndu na co-
nan'quinan'ho' juu quioo'fieen, quindueho' nnon
juu: “Nquii ts'an na conduihin na ico'xen jon ja,
nquii jon nninjnt'uehin juu o'.”

32 Ndo' ty'ehan juu nt'aa na t'ua jon ndééhan,
ndo' tijnda' juu snon'fieen cha'xjen na tso jon
ndéeéhan. 33Ndo' viochen xjen na jnan'quinan'hin
juu isnon'fieen, nque nn'an na njnuen' o', jndue-
han:

—¢Ndu na conan'quinan'ho' snonva'?

34T'ahan, jnduehan:

—Nquii tsan na conduihin na itye'ntjon jon ja,
nquii jon nninjnt'ue yahin juu o'.

35 Indé jo' tyey'onhan juu cho'fieen na m'aan
Jesus. Ndo' tyiohan ndiaahan naxen' o', ndo'
tantjo jon quioo'fieen. 36 Ndo' viochen na venon
jon nato, totji' nn'an ndia tonco na ciehan, to-
nan'nuein'hinhan' nato na ngiienon jon. 37 Ndo'
naijon na tantyque' nato juu tyo' na jndyu Olivos
yuu jon na covityincyoo' Jerusalén, tsofi'en nn'an
na totsay'onhan yo jii'oon na toninncyaa jon,
yo na nein jndyihin ta'hin jndei tonan'xuaahan,
tonan't'maan'han Tyo'ts'on ntyja tsofi'en ts'ian
t'man na jndé jnty'ia ndééhan na tots'aa Jesus na
tyl'je'quindéé nnduihan' yo najndei na tsixuan
nquii ts'an.

38Jnduehan:

—Juu tsanvahin ityio Tyo'ts'on jn'aanhin. Nquii
jon na taquintyja na t'man conduihin, icijee'non
jon yo xuee' nquii Tyo'ts'on na itye'ntjon jon
tsofi'en. Ntyja 'maan'jon, nquii Tyo'ts'on na m'aan
quifioon'ndue ncyaa jon na tajfiuaan' ts'on c'on na

tonnon jon. Conan't'maan' jaa nquii jon na m'aan
nandyentyichen.

39 Majo' minndye nn'an na conduihan tmaan'
fariseos na m'anhan quii' nt'an nn'an na jndye
jndyi'hin, jnduehan nnon Jesus:

—'U'" na matsi'man' jii'oon ntyja 'naan'
Tyo'ts'on ndéé nn'an, joo nn'an na cotsay'on
jii'oon yo 'u', clan' ndééhan na tanduehan
jii'oonmin'.

40 Majo' t'a jon jndyuehan, itso jon:

—Quindyeho' ntsjo, xe nnan'chen nanmin'
jndyuehan, yajo' joo ntjé'hin' nnan't'maan'han'
ja.

Si'ndaa’han' nchjii Jesus ntyja 'naan nn'an
Jerusalén

41 Xjen na tuee' jon 'mdyo tsjoon Jerusalén,
ndo' xjen jndyiaa' jonhan', sit'ioohan'hin ntyja
'naan nn'an na m'an jo'. 42 Cha'vijon ndéé nn'an
tsjoon'fieen sinin jon, tso jon: “Juu xeevahin, xe
ve' aa taa' n'onho' nchu vaa na icanhan' cha' ntjo
yaho' na tonnon Tyo'ts'on, majo' ndincyaahan
na nciiaa' n'onho'han'. 43 Ee mangtlientyja Xjen na
joo nn'an na jndohan 'o', nnan'yahan teonntjd'
xi'jndio 'mdyo tsjoonho' na nt'ahan tyia' yoho'
ata je'quindéé nndui'ho'. 44 Nnan'tyuii'fi'enhan
nn'an tsjoonho' ndo' nnan'cijjehan nantque
ndo' mantyi yoquijndé ndaho'. Nnan'tyuii'han
ntjo' na tijnt'ue na jndé tsjoonho', min'nciiihan'
xe'qui'ndyehan na vaquityenhan' nacjoo'
tyjehan'. Nnda' ngenonho' ng'e tataa' n'onho'
na jiion Tyo'ts'on ja na ntsin'man jon fiuaanho'.”

Ictiji' Jesus nn'an tyquii' vats'on t'man
(Mt21:12-17; Mr 11:15-19; Jn 2:13-22)

45 Indé na tso jon na nnda', taquee' jon juu
vats'on t'man, jo' ta' jon tji' jon nn'an ch'en, joo
nn'an na condéé 'nman quii' v'aa'fieen. 46 Ndo' tso
jon ndééhan:

—Vaa jii'oon' Tyo'ts'on na jndui na itsohan':
“V'a njan conduihan' v'aa naijon na conan'nein
nn'an nnon Tyo'ts'on.” Majo' '0, itsijonhan' na
cont'aho' juuhan' cha'vijon tsé'tsjé' yuu jon na
cotoo' nannty'uee.

47Ndo' 'io 'io totsi'man Jesus jii'oon ndéé nn'an
quii' juu vats'on t'man'fieen. Majo' nn'an na con-
intque ndéé ntyee 'maan nn'an judios yo nn'an na
conan'man nchu vaa itsiquindyi jii'oon na tquen
Moisés yo nin'nn'an na conintque ndéé nn'an
tsjoon, tojnt'ue vichen n'onhan nchu vaa nquii
nnt'ahan cha' nnan'cuee'han Jesus. 4 Majo' ta'taa’
n'onhan nchu ya nnt'ahan ee tsofi'en nn'an chen
chen totquenhan ciienta juu jfi'oon na incyaa jon.
Nt'ue n'on jndyihan na nndyehan joo jii'oon'fieen
na totsinin jon.

20

Ntyja 'maan' najndei na condui Jesus
(Mt 21:23-27; Mr 11:27-33)

1 Nciii xuee'fieen tacju'han' na itsi'man Jesus
ndéé nn'an tyquiil' juu vats'on t'man'fieen. Ty-
incyaa jon jii'oon naya 'maan' Tyo'ts'on ntyja
'maan' na itsin'man jon fiuaan nn'an. Ndo' nque
ntyee na conintque ntyja 'maan' nn'an judios,
squenonhannam'aanjon yonn'an na conan'man
nchu vaa itsiquindyi juu jii'oon na tquen Moisés,

yo nin'nn'an na conintque ndéé nn'an tsjoon.
2Induehan nnon jon:

—Quitsu' ndé, ¢Nin naijndei condui 'u' na tji'
nanmin' quii' vats'on? Ndo' ¢(Nin juu tyincyaa na
matsixuan'han'?

3-4]Jo' sintclie' Jesus jii'oon ndééhan, tso jon:

—Mantyi ja nguax'é ncuii jii'oon ndéého'. Ts'ian
na totsiquindéé' Juan nn'an, juu najndei na ton-
duihin, ¢yuu jnanhan'? ¢Aa nquii Tyo'ts'on tyin-
cyaa na tonduihin na nnda', oo aa ve' nn'an jndue
na quits'aa jonhan'? Cua, quit'aho' ndyi.

> Jo' joo nan'fieen jnan'nein nquehan yo ntyje-
han, jnduehan:

“Xena aanndué nquii Tyo'ts'on tyincyaa na tot-
sixuan Juan juu ts'ian'fieen, yajo' ngitso tsanvahin
ndéé: ;Nduna taténtyjann'onjii'oon na toninncyaa
jon? 6 Majo' xe na aa nndué nn'an jndue na quit-
siquindéé' Juan'fieen nn'an, yajo' tsofi'en nn'an
ntuen'han ntjo' jaa na nnan'ciijehan jaa, ee jndé
vantyja n'onhan na nquii Juan conduihin ts'an
na toninncyaa ji'oon' Tyo'ts'on nchu vaa 'man
na nnguaa.” 7 Ng'e na nnda' jnan'tiu nan'fieen,
jnan'ntciie’han jii'oon nnon Jesus:

—Aa jandiciaa' n'én nin juu tyincyaa jii'oon na
quitsiquindéé' tsan'fieen nn'an.

8Ndo' na jnduehan na nnda', mantyi sintctie' ta
Jesus jii'oon ndééhan:

—Tanin, min xe'quitsjo ndéého' nin juu tyin-
cyaa najndei na condui ja na mats'a nan'min'.

Jit'oon na tyi'quitso nquii'han' ntyja 'naan nn'an
na tota'ntyjee'han nt'oo ntjon
(Mt 21:33-44; Mr 12:1-11)

9Jndé jo' ta' Jesus, sinin jon jii'oon na tyi'quitso
nquii'han' ndéé nn'an, tso jon: “Tom'aan nciii
ts'an, juu tsan'fieen jnon' jon nt'6d téndondyoo'
tsjan tyuaa 'maan' jon. Jndécya tyincyaa jon
clenta juu ntjon'fieen nduee minndye nn'an, jndé
jo' tja jon ncliichen ndyuaa na majndye Xuee.
10 Ndo' ya na tentyja Xjen na tue' juu ntjon'fieen,
jflon jon ncuii moso 'maan' jon na m'an nan'fieen
na nninncyahan cienta 'man na vacuja'han' jon.
Majo' nan'fieen je', tja'hin juu, jfion ntciie'’hanhin
na taman tachu juu. 11 Jo' jfion nnda' jon
nciiichen mosoo' jon. Mantyi tonan'ciiejnaan'han
juu tsan'fieen ndo' tja’hanhin. Jndé jo' jiion
ntclie'hanhin na ta'nan tachu juu. 12 Jndécya nquii
tsan'fieen jiion nnda' jon nciiiichen moso 'maan'jon
na jndé ndye. Juu tsan'fieen jnan'quee'hanhin,
tji'han juu quii' ntjon'fieen.

13 “Na mats'ia nquii tsan'fieen na 'naan'
ntjon'fieen, sitiu jon: ¢(Nin 'man chi nts'a ja? Ndo
vaa nts'a, nquii tsans'a jnda na t'man vaa na
venchjihin, njfidnhin na m'an nan'fieen, tyi'nan
ro na nnt'a nanmin' na njonhin. 14 Majo' nque
nan'fieen na cont'a ts'ian tyuaa 'maan' jon, xjen
na jnty'iahan na jnda nquii jon na jndé tyjee',
jnduehan ndéé ntyjehan: Ts'ian ya yuu' nntjo
ntjonvahin nt'd juu. Cia, quinan'cuéé'hin cha'
ntjohan' nduéé. 15Ndo' tji'hanhin quii' ntjon'fieen,
ndo'jnan'cuee'’hanhin.”

Ndo' taxee' Jesus ndéé nan'fieen, tso jon:

“Nquiijonna'naan'ntjon'fieen, ¢{Nin 'nan m'aan'
n'onho' na nts'aa jon? 16 Nciijee' ntciie' jon ndo'
ntscije jon nan'fieen. Ndo' nninncyaa jon ntjon
'naan' jon ndéé mafioon nn'an.”

Ndo' nque nn'an na condye jii'oonmin' na sinin
Jesus, jnduehan:

—Tyi'jon ncyaa Tyo'ts'on na nndui na nnda'.

17Majo' Jesus, quii jndyiaa' jon ndééhan. Tji' jon
nciii jii'oon na sijoon' nquiihin na conduihin tsjo'
na ninjnt'ue. Tso jon:

Vaa jii'oon' Tyo'ts'on na jndui na itsohan":
Nque albafiin na conan'ya v'aa, juu tsjo' na con-

duehan na tyi'je'clijnt'uehan’,
majuutohan' vaquityen tyenhan' nqui tsjaan'
v'aa.

Na nnda' vaa na tso jii'oon'fieen, ¢{Nchu vaa na
cotji'ho' clienta na itsiquindyihan'? 1 Minninchen
ts'an na ndictiaa' ts'on ntyja njan, iju'vi'han'hin
cha'vijon ts'an na tonhin na tyioohin nacjoo' tsjd'.
Majo' juu ts'an na tyi'min'cantyja ts'on ja, ma-
jnda' na nt'uiivi'han'hin. Juu 'nan na ngenon
juu itsijjonhan' juuhan' cha'vijon 'man na ntjon
ts'an na tyioo nctuii tsj0' t'man nacjoo', na sitiuu
jndéhan'hin.

19Ndo' nn'an na conintque ndéé ntyee yo nn'an
na conan'man nchu vaa itsiquindyi juu jfi'oon
na tquen Moisés, Xjen'fieen tojnt'uehin nchu vaa
nquii nt'ahan na nnt'uehan Jesus, ee taa' n'onhan
na nacjo nquehan sinin jon juu jii'oon'fieen. Majo'
ncyaahan nn'an na jndye jndyi'hin.

cAaichuhan'na quityion s'on na ique gobiernon?
(Mt22:15-22; Mr 12:13-17)

20 Mang'e na nnda', tojnt'ue yantyihan nchu
vaa nquii nnt'ahan. Joo nan'fieen m'an ntyjehin
na cont'a nquehin na njon jndyi jii'oon' Tyo'ts'on
ngiohan. Jfionhin nan'fieen naijon na m'aan Jesus.

T'uahin ts'ian ndéé nan'fieen na quitsaquindahin
jii'oon na toninncyaa jon. Ndo'vinajndéjo', nnin-
ncyahan cuenta jon nt'd0 gobernado cha' co'xen
tsan'fieenhin. 21]Jo' taxee' nan'fieen nnon Jesus:

—Nnda' ta na matsi'man' ntyja 'naan' Tyo'ts'on
ndéé nn'an, mangio na jndyoyu matsinin' ndo'
matsi'man' cha'xjen chuhan', min tacotsa' na njon
nchji' yo nctiii ts'an, majo' nciiiichen ts'an tyi'cuee'
tson'hin. 'U' ninnquii'chen na matsi'man' na
quits'aa ts'an cha'xjen na nt'ue ts'on Tyo'ts'on.
22Ndo' nanein ta, nin'quindyé, nquii César, tsan na
conintque tsjoon Roma, ¢Aa chuhan' na quityién
s'on na ique jon, ndo' aa tyi'quichuhan'?

23 Majo' nquii Jesus, taa' ts'on jon na
conan'vi'nn'anhan. Jo' tso jon ndééhan:

24 —Quinan'manho' nciiii xoquitu' denario
nnon. ¢Nin ts'an xquen chuu'han' ndo' nin ts'an
xuee' na chuu'han'?

T'a nan'fieen, jnduehan:

—Nquii César chuu'han', juu tsanm'aants'ian
t'man tsjoon Roma.

25Yajo' tso jon ndééhan:

—Ng'e na nnda', quityionho' s'on na ique César
na tsixuanhan' clientaa' jon, ndo' mantyi ncyaho'
clentaa' Tyo'ts'on na tsixuanhan' ciientaa' nquii
jon.

26 Jo' ta'nan jndéé jnt'ahan na quit'uiihan'hin
ntyja 'maan' jii'oon na totsinin jon quii'
nt'an nn'an. Ndo' nan'fieen na jnt'uehan na
quit'uiihan'hin ntyja 'maan joo jfi'oon na t'a jon,
vacue m'aan' n'onhan yo jii'oon na sintcte' jon.

Cota'xee'han ntyja 'naan' na nta'ndo' xco nn'an
(Mt22:23-33; Mr 12:18-27)

27Tndé jo' minndye nn'an judios na conduihan
tmaan' saduceos, squenonhan na m'aan Jesus.
Nan'fieen tyi'cantyja n'onhan na nguando' Xco
ts'an na jndé tue'. Ve' ng'e jo', ndo vaa jii'oon na
tyequinduehan nnon jon:

28 —'U' ta na matsi'man’ jii'oon' Tyo'ts'on ndéé
nn'an, nquii Moisés tji jon jii'oon na ico'xenhan'
ja Xe ngue' nciii tsans'a ndo' ntjo scuu' juu, yajo'
juu tyje ts'oo'fieen ngoco juu yo itsaa' juu. Nc'on
ntsinda juu yo tsanscu'fieen cha' ntsinon juu na
tantsinda tsoxio juu t'on. 29 Quindyia', nd6 vaa
'man na tui. Tom'an ntyque' nannon na nin-
nciii ts'an ntsindahan. Juu tsantque toco juu,
majo' Xjen na tue' juu, tat'oon jnda juu yo scuu'
juu. 30]Jndé jo' juu tsan na jndé ve, toco juu yo
tsanscu'fieen. 31 Jndé jo' tsan na jndé ndye toco
juu yo tsanscu'fieen. Ndo' majo'ntyi tsofi'en na
ntyque' nan'fieen, nciii ro ncuiihan toy'onhan juu
na tondiscuhanhin ndo' tjéhan. Min'nciii nda-
han yohin. 32 Ndo' na mats'ia mantyi nquii tsan-
scu'fieen, tue' juu. 33 Ndo jii'oon na nin'quita'x'é
nnon', juu xjen na nnta'ndo' xco nn'an, ¢Nin nciii
joonantyque'nan'fieen na ndisaa'juu? Ee tsofi'en
na ntyque'han tondiscuhanhin.

34T'a Jesus, itso jon ndééhan:

—Nn'an tsonnangue na m'an nanein
cotoncohan, ndo' coninncyahan ndahan na
cotonco joo. 35 Majo' m'an nn'an na nan'xuanhan
na ntamdo' xcohan vi jndé na tjéhan, ndo'
mantyi nan'kxuanhan na nc'onhan juu xjen na
nnguaa tsonnangue xco. Majo' juu xjen'fieen



San Lucas 20:36 CXXXIX San Lucas 20:42

taxe'quitoncohan, min nannon, min nanntcu,
36 Ee taxe'clije nnda'han. Ntsijonhan'hin cha'na
nque angeles. Condui nan'fieen ntsinda Tyo'ts'on
ng'e na jndé tyincyaa jon na cota'ndo' xcohan.
37 Mancliixjen itsohan' na cota'ndo' xco nn'an
na jndé tjé ee nquiintyi Moisés si'man jon na
nnda' yo jii'oon na tji jon ntyja 'naan' ts'oon neon
zarza na t'ahan'. Quityquii' juu jii'oon'fieen tso
jon na nquii ta Tyo'ts'on conduihin Tyo'ts'on
cllentaa' Abraham, yo Isaac, yo nin'Jacobo.
38 Juu jii'oon'fieen tsi'manhan' na nquii Tyo'ts'on
conduihin Tyo'ts'on ciienta nn'an na cotando',
chito ciienta nt'oo. Jo' tsi'manhan' na joo nn'an na
vantyja n'on cotando'han.

39Yajo' minndye nn'an na conan'man nchu vaa
tsiquindyi jfi'oon na tquen Moisés, t'ahan, jndue-
han nnon jon:

—Nnda' ta, taquinjon' jii'oon na tsu'.

40 Ndo' joo nn'an tmaan' saduceos'fieen,

tavi t'onhan na nan'xuanhan fuaanhan na
nta'xee'ntyichenhan jii'oon nnon jon.

¢Nin ts'an tsjan condui nquii Jesus?
(Mt 22:41-46; Mr 12:35-37)

41 Taxee' Jesus ndéé nn'an:

—¢Nchu vaa na condue nn'an na nquii Mesias
conduihin tsjan David na jndyocahan'? 42 Ee
nquii David tso jon na condui Mesias nquii ta na
itye'ntjon jonhin. Juu jii'oon'fieen jnduihan’' cjoo’
tson na chu salmos. Ndo vaa na itsohan':

Nquii ta Tyo'ts'on itso jon nnon nquii jon na
itye'ntjon jon jaa:

Quijman' nc'ia ntyjaya naijon na itsit'maan'han'
lul

43 Ata xjen nque nn'an na jndohan 'u' jndé s'a
tmaan'han na c'onhan nacje 'nan'.

44 Ng'e na nnda' vaa tso juu jii'oon'fieen, ndo vaa

jii'oon na mavax'é ndéého'. ¢Nchu vaa na con-

dueho' na nquii Mesias conduihin tsjan David na

jndyocahan', ndo' nquii David tso juu na nquii

Mesias conduihin nquii ta na ico'xen jonhin?

Quint'ahan ctienta yo nn'an na conan'man nchu
vaa itsiquindyi jii'oon na tquen Moisés
(Mt 23:1-36; Mr 12:38-40; Lc 11:37-54)

45 Viochen xjen na nque nn'an na jndye
jndyi'hin manin vaa condyehin, tso Jesus ndée
nn'an na totsay'onhan yo jii'oon na toninncyaa
jon:

46 “Nn'an na conan'man nchu vaa itsiquindyi
ji'loon na tquen Moisés, nein jndyihan na
ngondyi'han na ciehan ndiaa tonco cha' quitji'

nn'an clenta na t'man conduihan. Ndo' nt'ue
n'onhan na nninncya nn'an ts'onhan nata.

Mantyi quii' nt'aan'on nin'cliendyuaahan naijon
na ntsiquinjonchenhan'hin. Ndo' xjen na
covee' nguee, mantyi nin'cliendyuaahan silla na
tonnonchen. 47 Majo' 'maan nanntcu ninnque,
cotji' nan'fieenhan' na nnin'maanhinhan'. Ndo'
jndye jii'oon conan'neinhan nnon Tyo'ts'on
cha' quinan'tiu nn'an na jen conan'quindéhan
tonnon jon. Jnaan' na nnda' vaa na cont'ahan,
jaa' jndyi nt'uiihan'hin. Tyi'nt'aho' cha'xjen 'nan
na cont'ahan.”

21
Xoquitu'na tyincyaa tsanscu ninnquii
(Mr 12:41-44)

1Sinin Jesus jii'oonmin' viochen xjen na m'aan
jon vats'on t'man. Jo'tquen jon clienta na nque
nantya, jndye s'on cotyionhan ciientaa' Tyo'ts'on
quii' quiton na min jo'. 2 Mantyi jo' jndyiaa' jon
nciii tsanscu ninnquii, jiien' jndyihin. Taquityion
juu ve xoquitu' s'on ve nciiii joo quiton'fieen. 3]Jo'
tso Jesus:

—Jfi'oon mayuu' na matsjo ndéého', juu tsan-
scuva'ts'an ninnquiihin najiien'jndyihin, jndyen-
tyl tyincyaa juu cllentaa' Tyo'ts'on, chichen na ty-
incya tsofi'en nantya'fieen. 4 Ee joohan ve' s'on
na vantjo'chen na min ndueehan, joohan' na
tjue'hin quii' quiton'fieen. Majo' juu tsanscuva' na
jiien' jndyihin, tju'fi'en juu xoquitu' na y'oon juu,
manin' ntyja na ntcia' juu.

Itsiquindyi Jesus na nndyuit' vats'on t'man
(Mt 24:1-2; Mr 13:1-2)

5 Vendye nn'an na totsay'onhan yo jii'oon na
toninncyaa Jesus, jnan'neinhan ntyja 'maan' juu
vats'on t'man ndo' mantyi ntyja 'naan joo ntjo' na
ya jndyi na tijnt'ue na tycii'han' ndo' ntyja 'naan'
'nan na njon jndyi na tyincyaa nn'an ciientaa’han'
na tonan't'maan'han Tyo'ts'on. Xjen'fieen tso
Jesus:

6 —Tsofi'en nan'min na cojnty'iaho!,
manglentyja Xjen na nnan'tyuii’ nn'anhan'.
Min'nctii tsjo' je'quintjohan' nacjo ntyjehan'.

Jn'aan na conan'manhan' na mandyo na ntyctiii
(Mt. 24:3-28; Mr 13:3-23)

7Ndo' taxee'han nnon jon, jnduehan:

—'U' ta na matsi'man' ntyja 'mnaan' Tyo'ts'on
ndéé nn'an, ¢{Yuu Xjen na nndui na nnda'? Ndo'
¢Nin jn'aan na ntsi'manhan' na jndé mavaa xjen
na nndui nan'min?

8T'ajon jndyuehan, tso jon:

“Quitquenho' clienta na tyi'nan'vimn'an nn'an
'0' ntyja 'maan jii'oonmin'. Ee jndye nn'an nnin-
ncyo na nnduehan na maja conduihan. Nndue-
han na nquehin conduihan Mesias. Ndo' nndue-
han: Jndé tentyja Xjen na ntycuii tsofi'en. Majo'
tyiman'jonho' yo nan'fieen. 9 Min' tyi'ndyueho'
ya coninc'uaa jii'oon na nc'oon ndyia' ndo' na
conan've nn'an nacjo gobiernon 'maanhan. Ee
manctuiixjen jndei'han' ngiienon jndyee nan'min',
majo' tyi'coventyja Xjen na ngitsu tsonnangue.”

10Ndé jo' tsontyichen jon ndééhan: “Nn'an nciii
tsonnangue, nnan'vehan nacjo nn'an ncuiichen
tsonnangue. Ndo' nciii tsanm'aants'ian t'man
nts'aa jon tyia' yo ncuiichen tsanm'aants'ian
t'man. 11 Ndo'vanjan jndei ngots'ii ndo' nc'oon
jndo' t'man ndo' ntycu chen jndyi ncy'oonhan'
nn'an. Ndo' juu tsjd'ndue nnintyincyoo' jn'aan
t'man na mioon ntsity'uehan' nn'an.

12 “Majo' vitjachen na nndui tsofi'en nan'min',
ncy'on nn'an 'o' na nnt'avi'han 'o' ndo' nnty'ehin
'0o'. Ndo' mantyi nninncyahan clienta '0' ndéé
nn'an quii' nt'aan'on 'maanhan ndo' ntyi'han 'o'
nt'aancjo. Ndo' nc'ochohan 'o' tondéé nn'an na
conintque yo tondéé nanm'ann'ian t'man, ve' ng'e
na conan'jonho' yo jii'oon na mancya. 13 Xjen na
ntquenonho' tsofi'en nan'min', ntsiquinaanhan'
na ntji' jndyoyuho' ntyja njan ndéé nn'an. 14 Ng'e

na nnda', quinan'jnda'ho' na tyi'ndyii' n'onho'
nin jii'oon na nnan'ntcie'ho' ndéé nan'fieen cha'
nglafioon'han'ho'. 15 Ee nco nts'a na ntsijnda‘han'
nquenho' cha' nndéé nnan'ntctie'ho' ji'oon ndéé
nan'fieen, ata min'cya ro joohan na jndohan 'o',
je'quindéé nnduehan na juu jii'oon na conin-
ncyaho' tyi'quijnt'uehan', min tyi'je'ncyaahan' na
nnduehan na tyi'yuu'han'. 16 Mantyi nque tyeho!,
ndyeeho' nninncyahan cuenta 'o' nduee nn'an
na nnan'cije nan'fieen minndye 'o'. Majo'ntyi
nnt'a ntyje nqueho' yo ntyje tycyaho' ndo' mantyi
nn'an na ya jii'oon yoho'. 17 Ndo' jndye jndy-
ihan nc'onhan na tyi'cuee' n'onhan 'o' ve' ng'e
na m'anho' ntyja njan. 18 Majo' xe'quindyi na
ngitsuho'. Cha'vijon na itsohan' min ve' nciii
sonquenho' tyi'je'quitsuhan'. 19 Ng'e na ntjo-
tyenho' yo ntyja njan, jo' na nninncyaa Tyo'ts'on
na tyi'quintyciiii na nta'ndo'ho'.

Ntyja 'naan' na nndyuii' juu tsjoon Jerusalén

20 “Majo' ya na njnty'iaho' na minntyjee'
sondaro xi'jndio Jerusalén, yajo' cliaa' n'onho' na
mavaa xjen na nnan'tyuii'han juuhan'. 21 Juu
Xjen'fieen joo nn'an na m'an ndyuaa Judea,
quinanmonhan na min ntyo' na nta'nty'iuhan
jo'. Ndo' nn'an na m'an Jerusalén quindui'han jo',
ndo' nn'an na m'an jndéé tyi'nc'o ntcie'han juu
tsjoon'fieen. 22 Ee joo nguee'fieen nan'xuanhan'
Xjen na nt'uiivi' Tyo'ts'on nn'an judios cha'
ntsiquindéhan' tsofi'en jii'oon' jon na tondui.
23 Nty'ia ro nanntcu na fijon ndahan juu xjen'fieen
yo ntyjentcuhan na 'ndaa nda. Ee ngioo nciii
navi' t'man nacjoo' ndyuaava, vi' jndyi nts'aa

Tyo'ts'on na ntquenon nn'an na m'an juu
xjen'fieen. 24 Nnan'ciije nn'an joohin yo xjo ndo'
jndyehan nc'ocho nn'anhan cha'vijon preso ncuii
ncuii tsonnangue. Ndo' joo nn'an na tyi'quinjon
Tyo'ts'on ngiohin, nto'xenhin Jerusalén ata nguee'
Xjen ntyjii jon na ngacientyjee' na cont'ahan na
nnda'.

Nan'min nnguaa juu xjen na nndyo nnda' Jesus

(Mt 24:29-35, 42-44; Mr 13:24-37)

25 “Juu xjen'fieen t'man jn'aan na nnintyincyoo'
na njnty'ia nn'an ntyja 'maan' ndo'ctijioon' yo
chi' ndo' yo nin'ncjuu. Ndo' nnon tsonnangue,
ntsi'ndaa' jndyihan' ngio nn'an. Ndo' ng'e na
nninc'uaa na iju ndaandue ntsiquijii'eenhan'hin.
26 Nts'aahan' na tajndei' n'onhan ng'e na
coviquityuehan ntyja 'maan' na m'aan' jndyi
n'onhan nchu vaa vja na its'aahan' nnon
tsonnangue. Ndo' majuu Xxjen'fieen tsofi'en
na condui najndé na cotoxenhan' tsjo'ndue,
ntsitonciii'han' joohan'. 27 Yajo' juu xjen'fieen ja
na condui tsans'a na i'ua Tyo'ts'on ts'ian nnon na
co'xén tsofi'en nn'an, njnty'ia nn'an na nciijénodn
nnt'a tsonnangue. Tyquii' chincyu nndyd yo
juu na nancoo' naquixuee na condit'man ja.
28 Xjen na jndé tye' na condui nan'min', ciia,
quityii'yantyiho!, tyindyueho', c'on cjeho' ee
tajndye vitja na ntsiquindyaa Tyo'ts'on 'o' na
ndui'ho' quityquii' navi'min'.”

Jil'oon ntyja 'naan' ts'oon higuera

29 Juu jii'oonva na tyi'quitso nquii'han', sinin
Jests juuhan' ndééhan, tso jon: “Ciaa' n'onho'
ntyja 'nmaan' ts'oon higuera oo min'cya ro

ts'oon. 30 Xjen na cojnty'iaho' na jndé condui'
tsco'ndaahan', cotji'ho' clienta na jndé tindyo
ngueesua'. 31 Mantyi xjen na cojnty'iaho' na
condui nan'min'najndé tsjo, cliaa' n'onho' na jndé
tindyo juu xuee ya tsofi'en nn'an ntji' jndyoyuhan
na condui Tyo'ts'on na itye'ntjon jon tsofi'en.

32 “Tfii'oon na mayuu' na matsjo ndéého', nque
nn'an na m'an naneinhin, tyi'xe'ctijjefi'enhan ata
xjennajndé siquindéfi'enhan'tsofi'en jii'oonmin'.
33 Tsjo'ndue yo tsonnangue ntycuiifi'enhan',
majo' joo jii'oon na mancya, tsofi'enhan'
ntsiquindéfi'enhan'joohan'.

34 “Quitquenho' clienta na tyi'ninncyaho' na
ncjachuhan' 'o' na ve' conan'jontoho' na cocua'
quintcu nn'an yo na covehan na condyehan oo na
nc'on jndyiho' jii'oontiu ntyja 'maan' na nchu vaa
nquii na nc'onho' 'io cha. Ee xe nan'min' nc'oon'
n'onho', ninjonto ncljee'non juu xXuee'fieen
na nt'uithan' 'o' cha'vijon it'uii xiu' quioo'.
35 Mannda' vaa na nguee'non juu xuee'fieen na
m'an nn'an na ninvaa tsonnangue. 3¢ Mang'e na
nnda', ninnquii'chen quitquenho' ciienta ninvaa
Xuee na cotsam'anho'. Ndo' quitanho' nnon
Tyo'ts'on na nninncyaa jon na nc'oon najndei'
n'onho' cha' ya ro nndui'ho' quii' juu navi'
na nndyo, ndo' cha' nndéé nguentyjee'tyenho'
tonnoOn, ja na condui tsans'a na i'ua jon ts'ian
nnon na coxén tsofi'en nn'an.”

37Ndo' nquii Jesus, tinciiii xueeyu totsi'man jon
ndéé nn'an quii' juu vats'on t'man'fieen. Ndo' ya
na tovaman, tondui' ntciie' jon quii' tsjoon, toca
jon juu tyo' na jndyu Olivos. 38 Ndo' tivinon-
nco, nn'an na jndye jndyihan totsquehan vats'on

t'man'fieen na ndyehan jii'oon na toninncyaa jon.

22

Sijnda' Judas na quit'uiivi'han' Jesus
(Mt 26:1-5,14-16; Mr 14:1-2,10-11; Jn 11:45-53)

1 Majndé vavindyo na nguee' nguee na cocta'
nn'an judios tyoo' na tatsquenté taquee'. Juu
nguee'fieen  conan'quijndyuhinhan' pascua.
2Ndo' joo ntyee na conintque ndéé nn'an judios
yo nn'an na conan'man nchu vaa itsiquindyi
jii'oon na tquen Moisés, ng'e na ncyaahan nn'an
na neinhan Jesus, ve' nty'iu tojnt'ue ntyee'fieen
nchu vaa nquii nt'ahan cha' na cue' jon.

3 Juu xjen'fieen nquii Judas na mantyi jndyu
juu Iscariote, tua Satands quii' ts'on juu. Juu juu
nciii nque nn'an na ncho've. 4 Tja tsan'fieen na
m'an joo ntyee na conintque'fieen yo nantque na
cotoxen nannt'ei clientaa' juu vats'on t'man. Tat-
sijnda' juu yohan nchu vaa nquii nts'aa juu cha'
nninncyaa juu Jesus ndueehan. 5 Ndo' nan'fieen,
sineiin'han'n'onhan na nnda' vaa na tso juu, ndo'
jnan'cliejonhan jii'oon na ndyionhanhin na nts'aa
juunannda'.  Ndo' mantyi juu siu' juu na nnda'.
Jo' ta' juu tont'ue ]uu yuu Xxjen na ntsijonhan!
na nninncyaa ]uu clenta Jesus ndueehan xjen na
tyi'quijnty'ia nn'an.

Sijnda’ Jesus na ntciia’han pascua
(Mt 26:17-29; Mr 14:12-25; Jn 13:21-30 1 Co
11:23-26)
7 Ndo' tuee' juu nguee na cocia' nn'an judios
tyoo' na tatsquenté taquee'. Juu nguee'fieen na
conan'clije nan'fieen quinman ntyja 'naan' nguee

pascua, 8 Ndo' jiion Jesus Pedro yo nin'Juan nciii
nt'aa, tso jon ndééhan:

—Clia, c'oho' na nnan'jnda'ho' na ntcii'a jaa
ntyja 'naan' nguee pascia.

9Ta'xee'han nnon jon:

—¢Yuu jon nt'ue tson' na nnan'jnt'dhan'?

10T'a jon jndyuehan, itso jon:

—Quitquenho' cllenta, juu Xjen na jndé
tyeque'ho quii' tsjoon, jo' ntjonho' nciii tsans'ana
y'oon juu tsjo na fijon ndaa. Qultsanty]aho' xen'
tsan'fieen ata xjen nguee' juu v'aa na ngaquee'
juu. 1 Jo' quindueho' nnon nquii ts'an na vaa'
juu v'aa'fieen: “Nnda' ta, nquii tsan na itsi'man
jit'oon' Tyo'ts'on ndéé nn'an, ivaxee' jon: ¢Yuu
vijon vaa cuarto na nninjnt'ue ja na ntciia' jon
clientaa' nguee pascua yo ja nn'an na cotsay'én
yo jii'oon na incyaa jon?” 12 Ndo' juu tsan'fieen,
ntsi'man jon ncuii cuarto ndéého', v'aa vequito',
majndé min quindé 'nan, jo' quinan'jnda' yaho'.

13 Jo' ty'ehan ndo' tijnda' tsofi'en cha'xjen na
tso Jesus ndééhan. Ndo' jo' jnan'jnda'han na
ntcia'han clientaa' juu pascuia.

14Vijndé tman, tuee'non Jesus jo', técjo jon mesa
yo nque nn'an ncho've na conan'jonhan yo jon.
15Tso jon ndééhan:

—Juu nguee pascuavahin, nt'ue jndyi ts'on na
nin'qué quitsman chjo yo 'o' vitjachen na ncu'io.
16 Ji'oon na mayuu' matsjo ndéého', taje'cii'a
nnt'ahan' ata juu xXjen na covityincyo jndyoyu
nchu vaa itsi'manhan' naijon na itye'ntjon
Tyo'ts'on nn'an.

17 Juu xjen'fieen ty'oon jon nciii vaso, jndé na
tyincyaa jon nancyaya Tyo'ts'on, tso jon ndééhan:

—Cy'onho' vasova, quinan'ciienonho'han' ndéé
ntyjeho', nciii ro nciiii ro 'o' clieho'han'. 18 Jfi'oon
na mayuu' matsjo ndéého', nanein na tonnonchen
taxe'c'ua ndaa vinon ata juu xjen na ngitye' na
itye'ntjon Tyo'ts'on nn'an.

19Jndé jo' ty'oon jon tyoo', mantyi tyincyaa jon
na ncya ya Tyo'ts'on ntyja 'naan'han', ndo' tyjee
jon tan'han', tyincyaa jonhan' ndééhan. Tso jon:

—Juu tyoo'va conduihan' s'i na mancya na
cli'i0 clientaho'. Ndo vaa ngont'aho' na covafijoon'
n'onho'ja.

20 Ndo' jndé na tciia’han, majo'ntyi s'aa jon,
ty'oon nnda'jon vaso. Tso jon:

—Juu vinon na fijon vasova, tsi'manhan' juu
jii'loon Xco na maquéntyén yo n'edbn na nin-
ncya na ntcie'han' ntyja 'maanho'. 21 Majo'
quitquenho' clienta, juu ts'an na nninncyaa ciienta
ja nduee nn'an, vaquityen juu mesava yo ja.
22 Ji'oon na mayuu', ja na condui tsans'a na
i'ua Tyo'ts'on ts'ian nnOn na coxén tsofi'en nn'an,
ngenon cha'xjen na jndé tijnda' ntyja njan, majo'
ndyia' jndyi juu ts'an na ninncyaa clienta ja nduee
nn'an.

23Ndo'jo' ta'han tota'xee'’han ndéé ntyjehin nin
nciii joohan na nts'aa na nnda'.

¢Nin juu na njonntyichen conduthin?

24 Mantyi nn'an na ncho've'hin, jnan'jndyehan
jndyuehan yo ntyjehan nin nciii nquehan na
ndiquinjonchenhin. 25 Majo' tso Jesus ndééhan:
“Nque nanm'ann'ian t'man tsonnangueva yo

nque nn'an na cotsay'on jii'oon yo nn'an na
cotoxen, conchjehan nn'an na cotye'ntjon
ndééhan, majo' conan'quijndyu nan'fieen joohan
nn'an na cota'ntyjee'hinhan. 26 Majo' 'o'
tyi'quichuhan' na ntsam'anho' cha'na na cont'a
nan'fieen. NdO vaa na quint'aho', juu ts'an na
conint'manntyihin, c'oon juu cha'vijon ts'an na
tyi't'man condui. Ndo' ts'an na ico'xen, c'oon juu
cha'vijon ts'an na itye'ntjon ndéé nn'an. 27 Ee
¢Nin juu na njonchen conduihin, aa juu ts'an na
vequityen mesa, 00 aa juu ts'an na itye'ntjon
jo'?  ¢Aa chi majuu ts'an na vequityen mesa
t'manntyichen conduihin? Majo' quitquenho'
Clenta, ja m'an quii' nt'anho' na condui ja ts'an na
itye'ntjon ndéého'.

28 «'Q' conduiho' nn'an na jndé ntjotyen yo
ja tsofi'en navi' na jndé toquendn. 29 Mang'e
na nnda', ma'ua ts'ian ndéého' na ntye'ntjonho'
nn'an cha'xjen nquii tyéhd' i'ua jon ts'ian nnon
na ntye'ntjon nn'an. 30 Juu xjen'fieen ntsijnt'a na
ntcia''o' ndo' nciieho' yo ja ngiaa' mesa naijon na
ntco'xén. Ndo' ngiiendyuaaho' nnon silla na manin'
ts'iaan' na nqueho' ngotoxenho' joo ncho've nt-
maan' ntyjé nn'an Israel.”

Itsiquindyi Jestis na nctiji Pedro
(Mt 26:31-35; Mr 14:27-31; Jn 13:36-38)

31 Ndo' tsontyichen ta Jesus:

—'U' Simo6n, quen' ciienta na jndé jndaa' Sa-
tanas jii'oon na tcan juu na ntyii' juu ng'ee juu
'0', juu nan'fieen itsijjonhan' juuhan' cha'vijon na
ntsclie'ndyi ts'an ntquen. 32 Majo' ja jndé tc'an

nnon Tyo'ts'on ntyja 'man' na juu na mavan-
tyja tson' tyimtycuiihan', ndo' vi jndé ntciie' tson'
tonnon, quitejndei' joo ntyjé nanmin na ngaque-
han ntyja njan.

33Majo' t'a Simon, tso juu:

—Nnda' ta, min Xe na aa ntyi' nn'an 'u' vancjo
ndo' Xxe na aa nnan'cuee'han 'u', mantyi ninncya
na ntyi'han ja vancjo ndo' na ncii'ioé yo 'u'.

34T'a Jesus 'ndyo juu, tso jon:

—Pedro, nnon' matsjo, vitjachen na ntsixuaa
quil'd je'ntyi, majo' juu xjen'fieen 'u' jndé ndye
jnda mactji 'u' na mavajnan'ja.

Tso Jesus na mayuu' ntsiquindéfi'enhan' jii'oon’
Tyo'ts'on na jndui

35 Jndé jo' taxee' Jesus ndéé joo nn'an
ncho've'fieen:

—Juu xjen na t'ua ja ts'ian ndéého' na totsan-
cyaho'jii'oon, tsjo na tyi'ntsay'onho' xoquitu', min
chetsja', min ntcon. Xjen'fieen, ¢Aa vaa 'man na
totsitjahan''o'?

T'ahan, jnduehan nnon jon:

—Ta'man yu ro.

36 Tsontyichen jon ndééhan:

—Majo' nanein, nin juu na nay'oon 'man na
cofijon Xoquitu', cay'oon juuhan'ndo' mantyi chet-
sja'. Ndo'nin juu na ta'nan xjoo', quijndéé juu ndi-
aatco'maan'juundo' quitsijndajuu xjoo'juu. 37Ee
matsjo ndéého', vaa jii'oon' Tyo'ts'on na jndui na
itsohan': “Tji' nn'an clienta na cliajon jnan tsixuan
jon cha'xjen nque nn'an na t'man jnan vaa.”

Nnda' vaa na tso juu jii'oon'fieen. Jnduihan'
ntyja njan, ndo' mayuu' ntsiquindéhan'.

38Yajo' jnduehan nnon jon:
—Ta, quindyia', ndo ve xjo y'én.
T'ajon, tso jon:

—Mavaaya je'.

Quii' Getsemani tsinin Jesus nnon Tyo'ts'on
(Mt 26:36-46; Mr 14:32-42)

39 Xjen'fieen jndui' Jesus v'aa yuujon na
tclia'han. Tja jon tyo' na jndyu Olivos naijon na
manciiixjen toca jon. Ndo' nn'an na totsay'onhan
yo jii'oon na toninncyaa jon, ty'ehan yohin.
40Jndé na tuee'jon jo' yohan, tso jon ndééhan:

—Quinan'neinho' nnon  Tyo'ts'on cha'
tyi'nguantjon yutyia 'o' Xjen na ityil' juu ng'ee
juu'o' na quinan'tjaho'.

41 Ndo' tjantyi jon chjochen na tonnonchen,
cha'ma tycya na ncju' ts'an nctii tsjd'. Jo' tco'xtye
jon, tye' na sinin jon nnon Tyo'ts'on. 42 Tso
jon: “Tye', juu jii'oon na mac'an nnon', Xe na aa
tsijonhan' juuhan' cha'xjen na nt'ue tson', quit-
siquindya'ja na tyi'ngenon juu navi'va. Majo' min
na mac'an na nnda', quindui ntyja na nt'ue tson'
ncu', chito cha'xjen na nt'ue ts'on ja.”

43 Ndo' juu xjen'fieen, nclii dngel na jnan
quifioon'ndue, tyjee'mon juu na m'aan Jesus,
tyincyaa juu najndei' ts'on jon. 44 Ndo' na
tétsijaa'ntyichenhan' na si'ndaa'han' nchjii
jon, totsinin jon nnon Tyo'ts'on yo ninvaa
najndei jon. Ndo' juu ndaatjuen' na jndui'hin,
cha'vijon neon'han', ninvindyii' sav'iuu'han' xjen
tyuaachen.

45 Vi na jndé jnanquintyja jon na sinin jon
nnon Tyo'ts'on, tja nnda' jon naijon na jnty'ii jon

nan'fieen na totsay'onhan yo jii'oon na toninncyaa
jon, majo' ntjii jonhin condahin, ee tandiquinan-
han ve' ng'e na sichjoo' jndyihan' n'onhan. 46 Tso
jon ndééhan:

—¢Nchu vaa s'aahan' ngioho' na condaho'?
Quinan'quintyjaho!, quinan'meinho' nnon
Tyo'ts'on cha' tyi'ngliantjon yutyia 'o' Xjen na ityit'
juung'ee juu 'o' na quinan'tjaho' nnon Tyo'ts'on.

T'ue nn'an Jesus
(Mt 26:47-56; Mr 14:43-50; Jn 18:2-11)

47 Ninvaa na itsinin Jesus, ndo' squenon nn'an
na jndye jndyi'hin. Tondé€han vejndyee nquii
Judas, majuu juu nciii nque nn'an na ncho've.
Sindyoo'hin nnon Jesus na t'u juu quincho' jon na
tyincyaa juu ts'onhin. 48 Ndo' taxee' Jesis nnon
juuy, itso jon:

—'U'Judas, jana conduitsans'anai'uaTyo'ts'on
ts'ian nnon na coxén nn'an, ¢{Aa yo na ma'va'
quinch', jo' na mancya' clienta ja nndue nn'an?

49Ndo'joo nan'fieen na tom'anhanyoJesus, vina
jndé jnty'iahan 'man na tui, jnduehan nnon jon:

—Ta, ¢Aannan'tja' ncjo?

50 Ndo' nciiii joohan ninfioon' s'aa juu naté'
juu mosoo' nquii tyee na conintque. Tyjee juu
tsd'nqui tsan'fieen tontyjaya. 351 Yajo' tso Jesus
ndééhan:

—Maya je', quitsacientyjee'ho'.

Ndo' t'uii jon ts0'nqui tsan'fieen, sin'man jonhin.
52 Ndo' sinin Jesus ndéé ntyee na conditque, yo
ndéé nannt'ei na jnan vats'on t'man, yo nin'nn'an
na conditque quii' tsjoon na sacy'onhanhin, tso
jon ndééhan:



San Lucas 22:53 cliii San Lucas 22:59

—¢Aacotji'ho' clientana tsanch'uee conduija, jo'
na jndyo cy'onho' ja yo ncjo yo nonnch'io? 353 'Io
'io tom'an quii' nt'anho' juu vats'on t'man, ndo'
min tat'ueho' ja. Majo' naneinhin jndé tentyja
xjen 'maanho' na conan'jonho' yo nquii yutyia na
ico'xen juu ntyja 'maan' najaan.

Ictiji Pedro ntyja 'naan' Jesus
(Mt 26:57-58, 69-75; Mr 14:53-54, 66-72; Jn
18:12-18, 25-27)
>4 Ndo' nan'fieen na t'uehan Jesus, tyey'onhan
jon vaa' nquii tyee na conintque. Ndo' juu
Pedro, tycya tycya tantyja juu. 55 Nn'an na
tyey'onhan Jesus, jndé na jnan'mtjonhan chon
toch'en, xi'jndio tyeciiendyuaahan nnon chon'fieen,
ndo' mantyi juu Pedro tacjo jon quii' nt'anhan.
56 Ndo' nciiii tsanscu na itye'ntjon ndéé nn'an
v'aa'fieen, jndyiaa' juu na vaquityen Pedro naijon
naxuee chon. Quii jndyiaa’' juu nnon jon, ndo' tso
juu:
—Mantyi tsans'ava' vay'oon juu jii'oon yo juu
Jesus.
57Majo' tji Pedro, tso jon:
—'U' tsanscu, tyi' cﬁajn an jatsanva'.
58 Tja ngue chjo xjen ndo' jndyiaa' nctiiichen
ts'anhin, tso juu nnon ]on
—Mantyi 'u' vayon'jii'oon yo Jesus.
Majo' t'a jon:
—Aa xe 'u'. Min'chjo chito aa jo'ja.
59 Téca cha'man nctii hora ndo' ncuiichen ts'an
sijndei' 'ndyo juu, tso juu ndéé nn'an:
—Jfi'oon mayuu' na toquifi'en tsanva' yo Jesus
ee conduihin tsan na jnan ndyuaa Galileahin.

60 T'a Pedro 'mdyo tsan'fieen:

—TJa, min'chjo tyi'quintji jii'oon na matsu'.

Ninvaanaitsininjon yo tsan'fieen ndo' sixuaa ro
quil'é. 61 Ndo' na nnda', tequen ta Jesus, jndyiaa’
jndyoyu jon nnon Pedro. Ndo' ninfioon' tafijoon'
ts'on juu jii'oon na jndé siquindyi Jesus juu: “Vit-
jachen na ntsixuaa quil'o je'ntyi, majo' 'u' jndé
ndye jnda maciji 'u' ntyja njan.” 62 Ndo' jndui’
Pedro jo', taxjen vaa t'ioo jndyi jon.

Conan'cliejnaan' nn'an Jesus
(Mt 26:67-68; Mr 14:65)

63 Nque nan'fieen na totquenhan ciienta Jesus,
tonan'cliejnaan'hanhin ndo' totja'han jon. 64 Ndo'
mantyi jnan'tyenhan ndiaa nnon jon, jndé jo'
taxee'han nnon jon:

—Cla, cliiyuu' 'ndyo' nin juu ictija' 'u'.

65 Ndo' mantyi jndye mafioon jii'oon tsan' na
tonduehan cjoo' jon.

. Tyencyahan clienta Jesus nduee nn'an na conin-
que
(Mt 26:59-66; Mr 14:55-64; Jn 18:19-24)

66 Vi na jndé tixuee, nque nn'an na conintque
tondéé nn'an judios, yo ntyjehan nque ntyee na
conditque, ndo' yo nn'an na conan'man nchu
vaa itsiquindyi jii'oon na tquen Moisés, ténciiihan
yo ntyjehan. Ndo' tyey'onhan Jesus naijon na
conan'jnda'han jii'oon. Jndé na ténclihan jo',
ta'xee'’han nnon jon, jnduehan:

67 —Quitsu' ndé, ¢Aa condui 'u' nquii Mesias?

T'ajon jndyuehan:

—Min Xe na aa ntsjo ndéého', majo' xe'cantyja
n'onho' ja. 6 Ndo' min xXxe na aa ngiax'é

ndéého', majo' 'o' xe'quit'aho’' mdy6, 6° Majo'
nanein na tonnonchen, ja na condui tsans'a
na i'va Tyo'ts'on ts'ian nnon na coxén tsoii'en
nn'an, ncjoquijman ngiaa' jon tontyjaya naijon
na itsit'maan'ntyichenhan' ja. Nquii jon na
taquintyja najndei na conduihin.

70 Ndo' na tso jon na nnda', tsofi'en nan'fieen
ta'xee'han nnon jon, jnduehan:

—Yajo' {Aa condui 'u' Jnda Tyo'ts'on?

T'ajon jndyuehan, tso jon:

—Nqueho' condueho' na jon condui ja.

71Jo'jnduehan ndéé ntyjehan:

—Tyi'icanhan' na ndyéé jii'oon jndyue mafioon
nn'an nchu vaa na ngiohan ntyja 'maan' jnaan'
juu, ee manquéntyé jndé jndyéé jii'oon 'ndyo
nquii juu.

23

Tyey'onhan Jesus na m'aan Pilato
(Mt27:1-2,11-14; Mr 15:1-5; Jn 18:28-38)

1 Ndo' tsofi'en nan'fieen na ténciiihan jo',
jnan'quintyjahan, tyey'onhan Jesus na m'aan
Pilato. 2 Ta'han tonduehan nnon tsan'fieen nchu
vaa ngiohan na itsitjahin. Jnduehan:

—Jndé jndid na juu tsanva' itsi'ndaa' juu n'on
nn'an ndyuaaminhin. Itso juu na joo s'on na
co'xen César na quitye nn'an, tandyionhan'. Ndo'
mantyi manquiintyi juu tso juu na conduihin
Mesias na taquintyja na t'man conduihin.

3 Ndo' Pilato, vi na jndé jndyii jon na jnduehan
na nnda', taxee' jon nnon Jesus, tso jon:

—¢Aamayuu' condui 'u' nquii tsan na taquintyja
na t'man condui na co'xen' nty'iu' nn'an judios?

T'a Jesus 'ndyo jon:

—Majo' ro cha'xjen na matsu'.

4 Ndo' tso Pilato ndéé ntyee na conintque yo
ndéé nn'an na jndye jndyi'hin:

—Juu tsanva', min'nciii tacovijnda' na aa itsit-
jahin.

5Majo' tonan'jndei' jndyue nan'fieen, jnduehan:

—Tsojnaan' juu ji'oon na itsi'man juu,
its'aahan' na joo nn'an ninvaa ndyuaa
Judea conan'jmiin'han na conan'vehan cjoo'
tsam'aants'ian t'man. Ta' juu toninncyaa juu
jii'oon'fieen ndyuaa Galilea ndo' majo'ntyi its'aa
juu tsjoonvahin.

Tyey'onhan Jestis na m'aan Herodes

6 Ndo' juu Pilato, vi na jndé jndyii jon jii'oon
ntyja 'maan' Galilea, taxee' jon ndéé nan'fieen xe
na aa condui Jesus ts'an ndyuaa Galilea. 7 Ndo'
vi na jndé taa' ts'on Pilato na jnan Jesus ndyuaa
Galilea naijon na ico'xen Herodes, yajo' sclienon
jonhin na m'aan tsan'fieen na co'xen juu jon. Juu
Herodes tyjee' ya jon Jerusalén ng'e na m'aan
nguee. & Ndo' ya na jndyiaa' Herodes Jesus, ty-
incyaahan' na neiin' jndyi jon, ee tijndye Xuee
nin'ciiajnaan' jonhin. Ee jndé tondyii jon jii'oon
na tovinein ntyja 'maan' Jesus ndo' ntyja jndyi
ts'on jon na nts'aa Jesus jn'aan t'man na nndyiaa'
jon. 9]ndye jii'oon taxee' jon nnon Jesus, majo'
min'nciii ji'oon taman t'a jon. 19 Ndo' nque
ntyee na conintque yo nn'an na conan'man nchu
vaa itsiquindyi jii'oon na tquen Moisés, man-
tyil ty'ehan na m'aan Herodes. Tonan'xuaahan
na tonduehan nchu vaa ngiohan na itsitja Jesus.

11Ndo' juu Herodes ndo' mantyi yo nque sondaro
'naan' jon, jnt'ahan na tyi'cuee' n'onhan Jesus,
jnan'cliejnaan’han jon. Jnan'cliehan ncuii ndiaahin
na njonhan' chaman ndiaa coctlie rey, jndé jo'
jnan'clienon ntciie’hanhin na m'aan juu Pilato.
12Ndo'juu xjen'fieen, nquii Pilato yo Herodes, ntjo
ya ntcie' ngiohan yo ntyjehan ee tijndye xuee
tom'anhan na vjehan ntyjehan.

Covijnda'tyen na cue' Jesus
(Mt27:15-26; Mr 15:6-15; Jn 18:39-19:16)
13Ndo' Pilato tqueen'jon ntyee na conintque yo
nanm'ann'ian yo nn'an na jndye jndyi'hin. 14 Tso
jon ndéé nan'fieen:

—'0' jndyoy'onho' tsanva' na condueho' na
ityil' juu jii'oon ndéé ntyjeho' nn'an judios na
quinan'vehan nacjoo' nquii gobiernon. Majo'
quitquenho' clenta, tondéé tsofi'enho' jndé
tajndohin ndo' min'ncuii jnaan' juu tatijnda' na
tsofi'en jii'oon na condueho' cjoo' juu. 15 Ndo'
min nquii Herodes ta'nan ntjii jon jnaan' juu,
jo' na isclienon ntcie' jonhin na m'an ja. Majo'
quitquenho' cuenta, min'ncuii tyi'cotsitjahin
na tsixuan juu na cue' juu. 16 Ng'e na nnda',
jo' na nc'ua ja ts'ian na ngichu' juu, ndé jo'
ntsiquindyahin.

Mannda' vaa jii'oon na sintciie' Pilato ndéé
nn'an judios'fieen.

17 Nciii nctiii chu, juu xjen na covee' nguee
na conan'clijje nn'an judios quinman, vaa costum-
bre na nctii ts'an na m'aan navi' nt'6 Pilato, it-
siquindyaa jon tsan'fieen ndueehan, nin juu na
cotanhan nnon jon.

18 Ng'e na nnda', tsofi'en nan'fieen tye'
jnan'xuaahan, jnduehan:

—Cuji' tsanva', ndo' quitsiquindya' juu
Barrabas.

19 Ndo' juu tsan'fieen jndé tjue' sondarohin
vancjo ng'e vaa jnaan' juu na tejndyee juu ndéé
nn'an quii' tsjoon na jnan'vehan cjoo' gobernado,
ndo' mantyi na iscuee' juu ts'an. 20 Ndo' ng'e
na nin'quitsiquindyaa Pilato Jesus, jo' na t'man
nnda'jonjoonn'anjudios'fieen. 21 Majo' jnan'xuaa
nnda'han, jnduehan:

—~Cla, maninjon ro quit'ion'hin tsonjn'aan.

22T'a jon jndyuehan na jndé ndye jnda:

—¢Ndu? Quindueho' nnén, ¢Nin 'nan vaa na jen
t'man sitjahin? Min'nciii jnaan' juu ta'nan ntji
na tsixuan juu na cue' juu. Yajo' nts'a na quichu'
jndyee juu, ndo' ndéé jo' ntsiquindyahin.

23 Majo' ninvito tonan'jndei' jndyuehan. Jn-
dei tonan'xuaahan, totanhan na quit'ion jonhin
tsonjn'aan. Yajo' tanguee' Pilato cha'xjen jii'oon
na jnan'xuaahan. 24 Ndo' tso jon na quindui
cha'xjen na cotanhan. 25 ]Jo' siquindyaa ntcte'
jon juu tsan'fieen na tanhan na m'aan vancjo,
na tejndyee juu ndéé nn'an na jnan'vehan cjoo'
gobernado ndo' na iscuee' juu ts'an. Ndo' mantyi
tyincyaa jon Jesus ndueehan na quint'ahan yo jon
nchu vaa na nt'ue n'onhan.

Cot'ionhan Jests tsonjn'aan
(Mt 27:32-44; Mr 15:21-32; Jn 19:17-27)
26 Xjen na tyey'on sondaro Jesus na nt'ionhan
jon tsonjn'aan, t'uehan ncuii ts'an na jnan jndéé,

tsan na jndyu Simon, juu juu ts'an tsjoon Cirene-
hin. Nque sondaro'fieen jnt'ahan na quichu
tsan'fieen tsonjn'aan na cantyja juu toxen' Jesus.

27 Indye jndyi nn'an tentyja toxen' Jesus, quii'
nt'anhan fi'en nanntcu na totyuee jndyihan ndo'
tonan'xuaahan naitsi'ndaa'jndyihan'ngiohan na
jnty'iahan 'nan na tquenon Jesus. 28]Jo' tequen jon
ndéé nanntcu'fieen, tso jon ndééhan:

—'0' nanntcu Jerusalén, tandyueeho' ntyja
njan, quityueeho' ntyja 'naan nqueho' yo ndaho'.
29 Ee quitquenho' ciienta, mangientyja Xuee
na nndue nn'an: “Joo nanntcu nn'an ndue'
yo ntyjehan na tyi'quifijon nda na tayo'ndaa
jnan'quitei'han, t'man jndé tyio Tyo'ts'on
jn'aanhan.” 30 Xjen'fleen ngita' nn'an na
nnduehan ndéé ntyo' t'man: “Quitja' 'o' nacjo,”
ndo' mantyi ndéé ntyo' quijndé nnduehan:
“Quity'iuho' ja na nciijé.” 31 Ee xe nan'min cont'a
nn'an yo ja na tajnan tsixuan, mat'manntyichen
navi' ngenon nan'fieen na vaa jnanhan.

32 Ndo' nque sondaro'fieen, mantyi tyechohan
ve nn'an na t'uiityenhan'hin na tont'ahan
natyla na tojnaan' jnan'cljehan joo nan'fieen
yo Jesus. 33 Xjen na squehan nciii joo na
conan'quijndyuhan juuhan' Tyo' Tsi'xquen Ts'oo,
jo' t'ionhan Jesus tsonjn'aan yo joo nan'fieen na
tyia nn'anhin, nciiii tsan'fieen ngiaa' jon tontyjaya
ndo' ncuiichenhin ngiaa' jon tontyjatymaan'. 34Tso
Jesus:

—'U' Tye', nque nn'an na cont'avi' ja, quit-
sittman tson'han ee tyi'covaa' n'onhan 'man na
cont'ahan ja.

Ndo' joo sondaro'fieen, ty'ehan Xx'iaa' na
njnty'iahan nin joohan ninjnoon' ncuii cuii
ndiaa' jon. 35 Ndo' nn'an na sque jo', ninvito
tojnty'iahan jon. Ndo' nque nanm'ann'ian ve'
tonan'cliejnaan'hin jon, tonduehan:

—Juu tsanvahin, navi' na toquenon nn'an,
totsin'man juuhan, jo' nanein xe na aa mayuu'
conduihin nquii Mesiasna t'ion Tyo'ts'on ts'ianhin
na co'xen jon jaa, quitsin'man nquiihin navi' na
iquenon juu.

36 Ndo' mantyi nque  sondaro'fieen

jnan'ciejnaan'han Jesus. Tyentyjaa'’hin na
nninncyahan vinon té na nc'u jon.
37Jnduehan:

—'U' Xe na aa mayuu' na taquintyja na t'man
condui 'u'na co'xen' nn'an judios, clia quitsin'man
nquii 'u' navi'va na maquenoon'.

38Tondyeyu xquen tsonjn'aan t'ionhantscaa'na
nnonhan' jndui jii'oon griego, yo jii'oon latyen,
yo nin'jii'oon hebreo. Itsohan': “Ndo6 nquii ts'an
na taquintyja na t'man conduihin na ico'xen jon
nn'an judios.”

39 Ndo' nctiii joo nn'an navi' nn'anhin, tsan na
jilon sondaro'fieen tsonjn'aan na mintyjee' ton-
giaa'jon, mantyi scliejnaan' juuhin. Tso juu:

—Condui 'u' Mesias, ¢Aa tyi'yuu'? Ng'e jo',
quitsin'man nquii 'u' navi' na maquenoon', ndo'
mantyi ja.

40 Majo' t'a nciiichen tyje tsan'fieen, sityia' ju-
uhin, tso juu:

—~Cua jen tyi'ncya' 'u' Tyo'ts'on, ndo' clejon
it'uiivi'han' 'u' cha'xjen na iquenon nquii Jesus.

41Ndo'vejaamayuu' chuhan'na quenténnannda’,
ee cotyibn na jndé jnan'tja jaa. Majo' juu taha',
min'ncuii natyia tacots'aa jon.

42Ndé jo' tso juu nnon Jesus:

—Nnda' ta, cafijoon' tson' ja ya na ngue' naijon
na matyentjon'.

43Ndo' t'a Jesus 'ndyo tsan'fieen, tso jon:

—]Jfi'oon na mayuu' na matsjo nnon', xeevahin
nc'on'yo ja quityquii' juu paraiso naijon na m'aan
nquii Tyo'ts'on.

Tyincyaa Jesus na tue' jon
(Mt 27:45-56; Mr 15:33-41; Jn 19:28-30)

44 Xjen na tuee' yajmin', s'aahan' na tijaan nin-
vaa tsonnangue, ata xjen na ndye na matman.
45 Ee ndo'clijioon' s'aahan' na tijaanhan'. Ndo' juu
ndiaa tconantyja quityquii' vats'on t'man, xonctie
yahan' jndyii'. 46 Majuu Xjen'fieen jndei sixuaa
Jesus, tso jon:

—Tye', nt'd6' ma'ndyi ntyja na vant'o.

Ndo' vi jndé tso jon na nnda', tue' jon.

47 Ndo' juu capitdn, tsan na ico'xen
sondaro'fieen, vi na jndé jndyiaa' jon na nnda'
vaa 'man na tui, sit'maan'jon Tyo'ts'on, tso jon:

—]Jfi'oon na mayuu!, juu tsanva' tajnan totsix-
uan jon.

4 Ndo' tsofi'en nn'an na ténclii jo' na
jnty'iahan 'man na tui, Xjen na tyentcie'han
nt'aahan, totuen'han nda' ndei'ndyahan cha'
quitsi'manhan' na itsi'mdaa'’han' ngiohan.
49 Majo' tsofi'en nn'an na ta'jn'aanhan Jesus yo
joo nanntcu na tentyja toxen' jon na jnanhan

Galilea, matycyaa' tintyjee'han, jnty'iahan na
tquenon Jesus nan'min’.

Tyequity'iuhan Jestis
(Mt 27:57-61; Mr 15:42-47; Jn 19:38-42)

50 Tom'aan nciii ts'an na toquijndyu José.
Juu jon ts'an Tsjoon Arimateahin, nt'é¢ Judea.
Juu tsan'fieen ncuii nque nn'an na conduihan
nanm'ann'ian 'naan nn'an judios. Ya ts'anhin
ndo' jndyoyu conduihin na tonnon Tyo'ts'on.
51 Mantyi tominndoo' jon na nguee' Xjen na juu
na ityentjon Tyo'ts'on tsofi'en, nnintyincyoo'han'.
Min ta'nan sijon tsan'fieen yo jii'oon na jnan'jnda’
ntyje nanm'ann'ianhin na cue' Jesus. 52 Juu José
tja jon na m'an Pilato, técan jon si'ts'o 'naan' Jesus.
53 Jnde ]o' taquityjee jonhan' nnon tsonjn'aan.
Ndo' isciietyjo jon ndiaa sabana tsan lino ts'oo
Jesus, jndé jo' tjaquityii' jonhin quii' tsé'tsjo' na
jnan'ya nn'an na min'jon tacovanty'iu ts'anhan'.
>4Juu xuee'fieen, Xuee na conan'jnda' nn'an judios
na nta'jndyeehan na nnan't'maan'han Tyo'ts'on.
Ndo'ng'e najndé tman juu Xjen'fieen, jo' na mavaa
Xjen na ngitye' juu xjen na quita'jndyeehan.

55 Ndo' joo nanntcu na jnan Galilea na tyincy-
ohan yo Jesus, tentyjahan ndo' jnty'ia ndééhan juu
tsi'ts'ua'fieen yo nchu vaa na tanty'iu jon. 56 Jndé
jo' tyentciie'han Jerusalén, tyenan'jndahan nasi
quichi yo nchen' na ntyeehinhan' si'ts'o 'maan'
Jesus.

Joo nanntcu'fieen ta'jndyeehan juu xXuee na
cota'jndyee nn'an judios cha'xjen na juu jit'oon na
tquen Moisés na ico'xenhan'.

24

Ntyja 'maan' na ta'ndo' xco Jesus
(Mt 28:1-10; Mr 16:1-8; Jn 20:1-10)

1 Majo' vanco xuee na vejndyee soana, ty'ehan
naijon na vaa tsi'ts'ua'fieen yo vendyechen
ntyjentcuhan. Tyechohan nasi quichi na jndé
jnan'jnda'han na ntyeehinhan' si'ts'o 'naan'
Jesus. 2 Majo' vi na jndé squehan jo', jnty'iahan
na juu tsj0' na té' 'nmdyo juu tsé'tsjo'fieen,
jndé tquenaan'han'. 3 Ndo' ya na tyeque'han
tyquii'han', tavi cuaa si'ts'o 'naan' Jesus. 4 Ndo'
viochen Xxjen na totsiquijii'eenhan'hin na
nnda' jndé tui, ya jnty'iahan, tityincyoo' ve
ts'an ndyo ndééhan, cliehan ndiaa quichi' na
quixuee jndyihan'. 5Jo' tyue jndyi nanntcu'fieen,
tyetangiohan xen' tyuaachen. Jndue nan'fieen
ndééhan:

—Juu ts'an na vando', (Ndu na cojnt'ueho'hin
quii' nt'an nt'oo? 6 Tac'oonhin ntjoohin, jndé
vando' xco jon na tue' jon. Cafijoon' n'onho'
juu jiti'oon na tso jon ndéého' Xjen na ninm'aan
jon ndyuaa Galilea. 7 Tso jon na nquii jon na
conduihin tsans'a na i'ua Tyo'ts'on ts'ian nnon
jon na co'xen jon tsofi'en nn'an, mancuiixjen
chuhan'nanninncyann'an clientahinnduee nn'an
na nan'xuan jnan, ndo' njfionhin jon tsonjn'aan.
Majo' xee na jndé ndye, ngiiando' Xco jon.

8 Yajo' tafijoon' n'onhan juu jfi'oon na totso
Jestus ndééhan. 9 Ndo' joo nanntcu'fieen, jnanhan
na vaa tsi'ts'ua, ty'entciie’han na m'an nn'an
quincho'nctiii yo minndyechen ntyjehan na
conan'jonhan yo Jesus. Jnan'quindyiihan

nan'fieen na nnda' vaa 'man na tui. 10 Joo
nanntcu'fieen na tyenan'quindyiihan nan'fieen,
jo' Maria, tsan tsjoon Magadan, yo Juana,
yo ncliichen Maria ndyee juu Santiago, yo
minndyechen ntyjentcuhan. 11 Majo' joo nn'an
quincho'nctii'fieen, juu jii'oon na jnan'nein
nanntcu'fieen, ty'onhan cientahan' na ve' ninntyi
jii'oonhan'. Taténtyja n'onhinhan'.

12 Majo' juu Pedro je', jnanquintyja jon, jnan-
non jon, tja jon na vaa tsi'ts'ua'fieen. Ndo' vi
jndé na jndondyi jon quityquii'han', ntjii jon
Xia'ntyi ndiaa quichi'fieen minquinto'han'. Jndé
jo'téntclie' nnda'jon v'aa, vacue tom'aan' ts'on jon
tsofi'en na jndé tui.

Ndo 'man na tuiviochen xjen nafijon ve ts'an nato
Emaus
(Mr16:12-13)

13 Ndo' quen' clienta, majuuntyi xuee'fieen, ve
nn'an na totsay'onhan yo jii'oon na toninncyaa
Jesus, ty'ehan tsjoon chjo na jndyu Emadus, ju-
uhan' tycya m'aanhan' yo Jerusalén cha'na quin-
cho'nctiii kildmetros. 14 Co'ohan ndo' tonan'nein
nquehan tsofi'en nan'min' na jndé tui. 15 Ndo'
viochen xjen na ty'ehan, tonan'neinhan yo nty-
jehan, ndo' nquiintyi Jesus tentyja jonhan. Nin-
vixjen tja jon yo joohan. 16 Majo' min na jnty'ia
ndééhan jon, tatyincyaahan' na nta'jn'aanhan nin
ts'anhin. 17 Ndo' taxee' jon ndééhan:

—¢Nin jii'oon na conan'nein nqueho' nato na
co'oho'?

Ndo' tyecuentyjee'han, tityincyoo' na chjoo!
jndyi n'onhan. 18 Ndo' nciiiihan, tsan na jndyu
Cleofas, t'a juu 'ndyo jon, tso juu:

—¢Aa xiantyli 'u' ts'an na ve' tyje' ya' Jerusalén,
ng'ejo' tyi'quintji' nchu vaa 'nan na tuivja ro ndo'
Xee venjoon'?

1970' taxee' Jesus:

—¢Nin 'nan tui?

Joohan t'ahan, jnduehan nnon jon:

—Aa ntyja 'maan' Jesus, tsan tsjoon Nazaret
na toninncyaa jon jii'oon naya 'maan' Tyo'ts'on.
Ndo' na tonnon Tyo'ts'on, jaa' ts'ian na tots'aa
jon yo jii'oon na totsinin jon tondéé tsoi'en
nn'an. 20 Ndo' nque ntyee na conintque yo
nanm'ann'ian njan, tyincyahan cuienta jon na
quit'uiityenhan'hin na cue' jon Jo' na jfion
nn'anhin tsonjn'aan. 21 Ndo' ja, jen tonty]a n'én
na nduihin na ntsiquindyaa jon jaa nn'an Israel.
Ndo' vandya' jo', naneinhin jndé ndye xXuee na
tui nan'min'. 22 Ndo' chito xia'ntyi jo', fi'en nan-
ntcu tmaan' na nan'xudn, jndyojnan'quindyiihan
ja jii'oon na siquijii'eenhan' ja. Ee vitsjoon
tonco quiuu!, ty'ehan naijon na vaa juu tsi'ts'ua,
23 Majo' tavi si'ts'o 'maan' jon cuaa. Ndo' tyin-
cyo ntcie'han, ndo' tonduehan ndé na tityincyoo'
angeles ndééhan, ndo' na jndue nan'fieen ndééhan
na vando' xco jon. 24 Jndé jo' ty'e minndye ntyjé
naijon vaa juu tsi'ts'ua'fieen ndo' jnty'iahan na
mayuu' cha'xjen na jndue nanntcu'fieen, majo'
nquii Jesus, ta'nan jnty'iahanhin.

25Yajo' tso Jesus ndééhan:

—'0O' nn'an na tyi'quitquenho' ciienta tsofi'en
jii'oon na tondue nque nn'an na toninncyahan
jii'oon' Tyo'ts'on ntyja nchu vaa 'man na nguaa,
min tyi'cjoo' n'onho' na ngantyja n'onho'han'.
26 Mangioho' na nquii Mesias chuhan' na

jjndei'han' na quitjon jon tsofi'en navi'min'
ndo' jndécya nglentyja na ngitye' na ntsit'maan’
Tyo'ts'on jon.

27 Ndé jo' ta' Jesus na totsi'man jon ndééhan
tsofi'en jii'oon na chuu' quii' ji'oon' Tyo'ts'on na
itsininhan' ntyja 'naan' nquii jon. Tye'han' yo
jii'oon na tquen Moisés ndo' chen chen t'uiihan'
jii'oon na tquen tsofi'en nn'an na toninncya
jii'oon' Tyo'ts'on nchu vaa 'nan na nnguaa.

28 Xjen na tévindyohin tsjoon chjo naijon na
co'ohan, yajo' s'aa jon na vjantyichen jon na ton-
non. 29 Majo' jnan'jndei' jndyuehan nnon jon.
Jnduehan:

—Clia ntyjé, quintjo 'u' yo ja ee jndé tman
nanein, jndé vavinton.

Jo' taquee' jon v'aa'fieen na ntjohin yo nan'fieen.
30 Ndo' xjen na tecjo jon mesa yohin, ty'oon jon
clienta tyoo', tyincyaa jon na ncya ya Tyo'ts'on,
jndé jo' tyjee jon tan'han', ndo' tyincyaa jon-
han' ndééhan. 31 Jndé na jnty'iahan na s'aa jon
na nnda', yajo' cha'vijon tyincyaahan' na xuee
jnty'iahan, ndo' yajo' ta'jn'aanhan na nquii Jesus
condui juu tsan'fieen. Majo' ninjonto tsuhin
tondééhan. 32Ndo' jo' taxee'han ndéé ntyjehan:

—Aa tyi'yuu' tyincyaahan' na njon jndyi ngio
juu xjen'fieen na sinin jon ndéé na tincyo nato, na
si'man jon nchu vaa itsiquindyi jii'oon' Tyo'ts'on
na tondui.

33 Ndo' majuuntyi xjen'fieen jnan'quintyjahan,
ndo' tyentciie'han Jerusalén. Jo' squehan na
m'an nque nn'an na quincho'nctuii'fieen na toj-
naan' m'anhan yo minndyechen nn'an na tot-

say'onhan jii'oon yohan. 34 Ndo' nque nn'an na
quincho'nctii'fieen, jnduehan ndéé nan'fieen.
—]Jii'oon na mayuu' na jndé vando' Xco ta Jesus
ee jndé tityincyoo' jon nnon Simon.
35 Ndo' mantyi ve nan'fieen tonan'meinhan
nchu vaa na tui xjen na njonhan nato ndo' na
ta'jn'aanhan jon xjen natyjeejontan'tyoo' yohan.

Tityincyoo' Jesus ndéé nn'an na conan'jon yo jon
(Mt 28:16-20; Mr 16:14-18; Jn 20:19-23)

36 Ninvaa na conan'neinhan jfi'oonmin', ndo'
nquii Jesus tityincyoo' minntyjee' jon xoncuie quii'
nt'anhan. Tso jon ndééhan:

—¢Aatijaan yaho'?

37 Majo' mioon tyuehan, s'aahan' ngiohan na
cojnty'iahan ncliaan' ts'oo. 33 Ndo' tso jon ndééhan:

—¢Ndunajenitsiquijii'eenhan''o'ndo'na ve vaa
nam'aan'n'onho'? 39 Quijnty'iaho' nt'é yo ng'é na
mancontyé ndo. Quit'ueho'jando' quijnty'iaho' ee
ncllaan' ts'oo min ndi' min sii' ta'nan quichuhan',
cha'xjen na cojnty'iaho' na cho ja.

40 Ndo' vi jndé na tso jon na nnda', si'man
jon nt'6é jon yo ng'ee jon ndééhan. 41 Ndo'
s'aahan' n'onhan na aa mayuu' na nquii jon,
majo' mantyi tyincyaahan' na neinhan ndo' tot-
siquijii'eenhan'hin. Viochen xjen na tquenonhan
na nnda', taxee' jon ndééhan:

—¢Aavaa chjo 'man na ya ntcua' ts'an?

42 Ndo' tyincyahan nciiii tan' quitscaa jnein.
43Ty'oonjonhan',ndo' tquiijonhan'na tondééhan.
44Jndé jo' tso jon ndééhan:

—Viochen xjen na tom'an yoho', totsi'man
ndéého' nchu vaa itsiquindyi tsofi'en jii'oon na

jndui ntyja njan na m'aanhan' quii' juu jii'oon
na tquen Moisés, ndo' mantyi quii' jii'oon na
toninncya nque nn'an na tonan'meinhan jii'oon
ntyja 'maan nchu vaa 'man na nguaa. Jit'oonmin'
majnda' na quitsiquindéfi'enhan' joohan', ndo'
nanein jndé tui cha'xjen na totsjo ndéého' ntyja
'maan'joo jii'oon'fieen.

45Ndéjo'tyincyaajonnajnda'nquenhannataa'
n'onhan nchu vaa itsiquindyi jii'oon' Tyo'ts'on na
tondui. 46 Ndo' tso jon ndééhan:

—]Jfi'oon na jndui itsiquindyihan' na nquii jon
na conduihin Mesias, manciiixjen ngenon jon
navi' t'man ndo' xuee na jndé ndye na jndé tue'
jon, nguando' Xco jon. 47 Ndo' yo xuee' jon nin-
ncya nn'an jii'oon na quintcte' n'on nn'an jnan-
han cha' na ntsit'man ts'on Tyo'ts'onhan. Juu
ts'ian'fieen, Jerusalén ngitye'han', ngacyahan' nin-
vaa tsonnangue. 4 Ma'ua ts'ian ndéého' na quitji'
jndyoyuho' jii'oonmin' ndéé nn'an. 49 Mancontyé
njiion Espiritu Santo nanc'oonjon yoho'. Nquiijon
na jndeé tco' Tyéhd' 'mdyo jon na nninncyaa jonhin
quii' n'onho'. Majo' quintjoho' Jerusalén ata xjen
na ncy'onho' ciientahin na nnan jon nandye, cha'
nnan'xuanho' najndei quii' n'onho'.

Tava Jesus quifioon'ndue
(Mr 16:19-20)

50 Ndo' tachu Jesus joohan to'ndyo tsjoon
Jerusalén. Squehan ndyoo' tsjoon Betania. Juu
xjen'fieen sintyja jon nt'o jon cjohan na ityio jon
jn'aanhan. >! Ndo'juu xjen na ityio jon jn'aanhan,
suehan'hin, tava ntcte' jon quifioon'ndue. >2Ndo'
joohan jndé najnan't'maan'han jon, tyentctie'han



San Lucas 24:53 clxix San Lucas 24:53

Jerusalén na nein jndyihan. 353 Ninnquii'chen
to'ohan vats'on t'man na tonan't'maan'han
Tyo'ts'on.

